Ala xa masenyl Annabi Esayi

bg
Masenyi nde yi Kitaabui xa

fe ra

Annabi Esayi xa kitaabui findixi masenyi bele-
bele nan na dunipa birin be. Alatala a xilixi ng,
a xa Yudaya mangee Osiyasi, Yotami, Axasi, nun
Xesekiya mali a sago kolonde. Mange ndee nu
birama kuyee foxd ra, ndee nu e yete taxuma
mange booree ra naxee senbe gbho e be. Na birin
kui Annabi Esayi naxa a masen e bg, a Alatala
gbansan nan noma mixi malide. Kuye tan findixi
wuri senbetare nan na. Dunipa mangee fan
findixi ibunadama gbansan nan na, naxee mu
noma sese ra Ala xa maragiri ya ra. Alatala nan
findixi dunipa mange seniyenxi ra.

Isirayila bonsoe fu nun firinyi nu fatanxi
mangeya firin nan na. Naxan nu na koola
mabiri, a xili Isirayila. Naxan nu na yirefanyi
mabiri, a xili Yudaya. Annabi Esayi xa kitaabui
a masenma e firin birin Ala matandixi ki naxe,
e fa xanin konyiya kui pamane ma na xa fe
ra. Beenun na xa raba Yudaya, Alatala naxa yi
masenyi fi a xa naminonme ma alako a xa nama
Xa ratanga na birin ma, kono pama mu tin e tuli
matide Ala ra. Mange nde alo Xesekiya naxa kata
birade Ala foxo ra, kono booree tan mu tin na ra
fefe ma.

Na kui Ala xa naxankate naxa bira e birin
foxo ra, e fa xanin konyiya kui Babilon boxi

ma. Naminonme xa kawandi findixi marasi
nan na won birin be. Mixi naxan tondima a
tuli matide Alatala ra, a xa fe fama ne xun
nakanade. Kono Annabi Esayi xa masenyi luma
ne alo boore naminonmee xa masenyi. E birin
a falama a ibunadama xa yunubie a niyama neg
e xa paxankate soto, kono e man Ala xa hinne
masenma naxan a niyama mixie xa tuubi,
ghilen e xa yunubie foxo ra, Ala fa e rakisi.

Ala xa kisi poxun. A foloma dunipa nan
ma, a fa aligiyama li. Mixi naxee birama Ala
waxonfe foxo ra, e heeri toma ne na pere kui.
Dunineigiri xoroxo, kono naxan luma Ala xa fe
kui, a xunnakeli toma ne. Annabi Esayi man a
masenma, yi dunipa na non, Ala fama ne a xa
nama rasode a xonyi, bonesa nun baraka luma

dennaxe. Na kisi fan. Ala xa won mali na sotode
a xa hinne saabui ra. Amma

Ala xa masenyi Annabi Esayi
be

Isirayila xa serexe kanaxie a xa yunubie xa fe
ra
1 Masenyi naxee goro Amosu xa di Esayi ma,
Yudaya nun Darisalamu xa fe ra, Yudaya mangee
Osiyasi, Yotami, Axasi, nun Xesekiya xa waxati.

2 Alatala nan masenyi tife,

koore nun boxi birin xa e tuli mati a ra.
Alatala naxe,

«N bara die xuru, n e ramo,

kono e bara muruta n ma.

3 Ninge yati a kanyi kolon,

sofale fan a kolon a kanyi donse sama a be

dennaxe.
Kono Isirayila tan mu sese kolon,

n ma pama mu sese fahaamuxi.»

4 Naxankate na yi pama yunubitoe be,
naxan yunubi kote xaninma,

naxan findixi fe paaxi rabae ra,
naxan findixi di murutaxie ra.

E bara me Alatala ra,

e Isirayila xa Seniyentoe mabere,

e e kobe raso a ra.

> Wo na naxankate fenfe munfe ra?
Wo tondixi ghilende Alatala ma munse ma?
Wo bara fura wo xunyi ma, wo tooroxi wo bone

ma.
6 Kelife wo sanyi ma han wo xunyi, wo xa fefe

mu lanxi. o
Wo xa fie ya mu ixaxi, e mu maxirixi, ture yo mu

saxi e ma.
7Wo xa boxi bara kana, wo xa taae bara gan.

Si gbetee na wo xa daxamui donfe wo ya xori,
e na a birin tongofe e yete be.

8 Siyoni taa na a kerenyi ma alo bage di xe tagi,
alo leele naxan tixi mere ma,

alo taa naxan nabilinxi yaxuie ra.

9 Xa Alatala Senbema mu mixi ndee rakisi won
be nu,
won bara lu nu alo Sodoma nun Gomora taae.

10 Wo wo tuli mati Alatala xa masenyi ra,
wo tan naxee maniyaxi Sodoma kuntigie ra.
Wo xa won Marigi Alatala xa seriye rame,

wo tan naxee luxi alo Gomora pama.

11 Alatala naxe,

«N munse rabama wo xa serexe wuyaxie ra?
N bara luga yexe kontonyi serexee ra,

n bara luga xuruse boregexie ture ra.

Tuurae, yexeee nun si kontonyie wuli mu rafan
n ma.

12 Nde wo xilixi fafe ra n ma horomobanxi tete
kui, tife ra n ya i?

13 Wo ba fafe hadiya fufafu ra.

Surayi xiri mu rafan n ma fefe ma.

Wo xa kike neene salie, wo xa malabui loxoce,
wo xa malanyie, nun wo xa salie xungbee,

e sese mu rafanxi n ma.

14 N wo xa kike neene salie xonxi,

wo xa sali birin bara n bone rapaaxu n ma.

15 Wo na wo belexee itala sali kui temui naxe,

n na n ya ragalima ne alako n naxa fa a to.

Hali wo maxandie bira e boore foxo ra,

n mu e ramema, barima faxetie nan wo ra.

16 Wo lu fe fiixe kui, wo wo yete raseniyen,

wo ba yunubie rabafe n ya i.

17Wo wo matinkan fe fanyi rabade,

wo lu tinxinyi kui,

wo mixi kobie makiiti,

wo Kiridie nun kaane ginee xun mafala.»

18 Alatala naxe, «Wo fa, won xa woyen.

Hali wo xa yunubie to bara wo manoxo,

wo noma fiixede foen.

Hali e sa x0si ne alo gare gheel,

e noma ne fiixede alo xuruse fiixe fate maxabe.
19 Xa wo tin wo tuli matide n na,

wo yi boxi daxamui donma ne,

20 kono xa wo sa tondi n natinmede,
santidegema nan wo sontoma.»
Alatala xui nan na Kki.

21Yi taa luxi ne alo gine naxan nu dugutegexi a

Xa mori ma .
a fa me a ra, a findi langoe gine ra.

A singe a nu tinxin a fanyi ra,

kono yakosi a bara findi faxati ra?

221 xa gbeti bara findi se kanaxi ra,

1 xa weni bara sunbu ye ra.

231 xa mangee bara muruta, e findi munetie ra,
bupa tinxintare rafan naxee ma.

Na kui e mu kiridie malima,

e mu Kkiiti fanyi sama kaane gine xa toore xa fe

ra.

24 Alatala Senbema xui nan ya, na xa fe ra.

Isirayila Marigi Ala Senbema naxe,

«N naxankate doxoma ne n gerefae ma,

n na n ghe noxo n yaxuie ma.

25 N ghilenma ne n yi sa ra i ma a Xoroxoe ra,

n i raseniyen alo gheti ghi bama ki naxe te ra,

alako i xa ba tinxintareya ma.

26 N Kkiitisa tinxinxie tima ne wo xun alo singe,

n marasima fanyie luma ne wo tagi alo temui
dangixi.

Na dangi xanbi, i xili fama ne falade

(Taa tinxinxi naxan dugutegexi.»»

27 Siyoni xun sarama ne tinxinyi ra,

tuubi mixie kisima ne tinxinyi saabui ra.

28 Kono gbaloe goroma ne murutelae nun
yunubitoge ma,

halaki lu mixie foxo ra, naxee e kobe soma
Alatala ra. . )
29 Wo fama ne yaagide fotonyi ra wo nu kuye

batuma dennaxe. )
Wo yaagi belebele sotoma ne na yiree xa fe ra.

30 Wo fama ne lude alo wuri bili lisixi,
ye mu na naxan ma.

31 Senbema senbe nonma ne,
a tan nun a xa wali birin gan,
a rakisima yo mu lu na.

2

Ala xa xunnakeli nun a xa xone )
1 Amosu xa di Annabi Esayi xa masenyi nan ya

Yuda nun Darisalamu xa fe ra. =
2 Waxati donxoe Alatala xa banxi tixi geya naxan

fari,
na fama ne lude geyae birin xun ma.
Si birin e xun tima ne na yire itexi ra.
3 Bonsoe wuyaxi sigama ne naa, e a fala,
«Wo fa, won xa te Alatala xa geya fari,
Yaxuba Marigi Ala xa banxi na dennaxe.
A won xaranma ne a xa Seriye ra,

alako won xa bira a xa kira foxo ra.»
Alatala xa seriye minima Siyoni geya ma,

a xa masenyi foloma Darisalamu taa kui.

4 Alatala nan Kkiiti sama pamanee tagi,

a findi si wuyaxi tagi ibama ra.

E fama e xa santidegemae xabude kerie nan na,

e e xa tanbee findi worotee ra.
Gere nonma ne sie tagi,

soorina mu matinkanma sonon.

5 Yaxuba bonsosg, wo fa,

won Xxa won nere Alatala xa naiyalanyi ma.

6 Alatala, i bara i xa pama rabolo,

barima e birama naamunyie foxo ra,

naxee kelixi sogetede mabiri.

Se matoe bara wuya naxee walima alo Filisi-

takae.
I xa pama nun si Ala kolontaree bara lanyi xiri.

71 xa pama bara xeema nun gheti gbegbe soto,
e Xa naafuli mu nponma.

E xa boxi bara rafe soori xa soee nun e ragisee
ra.
8 Kuyee toma neg yire birin.

Kankan a xinbi sinma kuyee bg, e naxee masolixi

e belexe ra.
9 E felenma ne e be, e e magoro e batufe ra.

Na kui, i naxa dipe e ma feo.

10 Wo wo noxun fanyee tagi boxi ma,
alako wo xa wo makuya Alatala xa xone ra,

naxan fama a xa nore makaabaxi kui.
11 Adamadi xa yete ighoya magoroma ne,

mixie xa yete iteya kuntin.
Alatala keren nan a yete itema na loxoe.
12 Alatala Senbema xa kiiti loxoe fama yete ighoe

be.
Naxee bara e yete ite, Ala fama ne e ragorode.

13 A Liban sediri bili nun Basan xa wuri bili itexi
birin nagoroma ne.

14 A geya itexi fan bama ne.
15 A mixie xa banxi makantaxie kanama ne,

a e xa tetee rabira.
16 A e xa kunkui xungbee radulama ne.

17 Alatala fama ne Adamadi xa yete igboya
ragorode,

a mixie xa yete iteya kuntin.
Alatala keren nan a yete itema na 1oxoe.
18 Kuye fe birin kanama ne.

19 Mixie e noxunma ne fonmee tagi geme longori
ra,

e yili gema ne boxi kui, e fa e noxun Alatala xa
Xone ma,

naxan fama a xa nore makaabaxi kui,
a na keli boxi raserende temui naxe.
20 Na loxoe, mixie fama ne e xa kuye wolede bale

nun tuuke ma,

e nu naxee yailanxi xeema nun gheti ra e batufe
ra.

21 E e noxunma ng yilie nun fonmee kui fanye
longori ra,

e xa e makuya Alatala xa xone ra,

naxan fama a xa nore makaabaxi kui,
a na keli boxi raserende temui naxe.

22 Wo ba wo yete taxufe adamadi ra,
nengi keren peti na naxan be.
Tide mundun na a ma?

3

Naxasi birafe Yudaya kui

1 Marigi Alatala Senbema bara nate tongo
Darisalamu nun Yudaya xun nakanafe ra.
A xa baloe nun ye ba e yi ra,
2 a xa e xa palamae nun e xa soorie ragoro,
a xa e xa kiitisae nun naminonmee rasabari,

a xXa e xa sematoe nun e xa forie makuya e boore
ra,

3 a xa e xa soori mangee, e Xa marasimae, e xa
walike fanyie,

nun e xa mixi kootaxi birin ba e yi ra.

4N fama fonikee nan tide mangeya ra e xun ma,

dimee nan fama doxode e fari.

5 Kankan fuma ne a boore ma,
fonikee tima ne xemoxie kanke,
fuyantee fan bagan mixi binye ma.

6 Na kl};i, mixi nde a falama ne a bari boore nde
&,

«Donma fanyi to na i tan yi ra,

i xa findi muxu xa yarerati ra,

1 Xxa mangeya tongo yi naxasi kui.»

7Kono a ngaxakerenyi a yaabima ne,

«Seriba mu na n na,

donma nun donse yo mu na n ma banxi kui.

Wo naxa n findi pama xa mange ra.»

8 Darisalamu na birafe, Yudaya xun na kanafe,

barima e Alatala matandima e xa woyenyi nun e
xa wali ra,

e bara muruta Alatala xa mangeya ma.

9 E xa kaarinyi findi seede paaxi nan na e xili ma.

E yunubi rabama kene nan ma,

alo Sodomaka naxee mu e xa yunubi noxun.

Naxankate na e bg,

e na ghaloe nan bendunfe e yete ma na Kki.

10 Wo a fala tinxintoe be, a na kira fanyi xon ma,
a fama ne a xa tinxinyi sare sotode.

11 Naxankate na mixi paaxi tan be,

ghaloe fama ne a lide a paaxi ra,

a fama ne a xa tinxintareya sare sotode.

12 Dimee nan na n ma pama naxankatafe,

ginee nan noe doxoxi a ma,

mangee na a raloefe kira paaxi xon ma.

13 Kono Alatala bara a ikeli kiitisa yire,

a xa kalamui tinxinxi masen, a xa Kkiiti sa nondi
ra.

14 Alatala na a xa nama kuntigie nun a mangee
makiitife yi woyenyi ra,

«Wo bara n ma pama xun nakana. Wo bara
misikiinee muna.

15 Won n ma nama halakima munfe ra?

Wo setaree tooroma munfe ra?»

Marigi Alatala Senbema xui nan na Ki.

16 Alatala naxe, «Siyoni ginee findixi yete ighoe
nan na,

naxee e nerema e xunyi rakelixi,

e e Nere meremere ra e sankonyi xunmasee nu e
Xui ramini.

17 Alatala fama ne suuri raminide e xunyi ma,

a e xunsexe birin ba e ma.»

18 Na loxoe, Alatala e xa xunmase birin bama
ne e yi ra: e xa sankonyi xunmase tofanyie, e
xa konmagore, e xa xunmase naxee misaalixi
kike ra, 19 e xa tulirasoe, e xa belexerasoe, e xa
mafelenyie, 20 e xa Xun maxirisee, e xa sankonyi
xunmasee, e xa beletie, e xa labunde sasee, e xa
makantasee, 21 e xa belexesole xurundee, e xa
noe xurundee, 22 e xa xulun dugie, e xa donma
kuyee, e xa donma fari igoroe, e xa ghonfoee,
23 e xa dugie, e xa donma bunmagore, e xa

xunmaxirie, nun e xa mafelenyie. Alatala na
birin bama ne¢ e yi ra.

24 Se boroxi nan findima e xa labunde ra.
Luuti nan findima e xa beleti ra.
E xunyi denbexi bima ne.

Beki nan findima e xa dugi ra.
E fate kiri tofanyi ganma ne.

25 Santidegema e xa morie faxama ne,

e xa nalamae faxama gere nan kui.

26 Siyoni pama wa xui minima ne sunnunyi kui,
alo kaane gine naxan doxo boxi ma, a wa.

4

Naxankate raponyi
1 Na loxoe gine solofere a falama ne xeme keren
be,

«Muxu xa baloe nun muxu xa maxirisee xa findi
muxu xa kote ra,

kono i tan xa muxu doxo, i xili xa lu muxu xun,
alako yaagi xa ba muxu ma.»

2 Na loxoe Alatala xa salonyi tofanyi minima ne
a xa nore kui,

Isirayila boxi xa daxamui fanyi xa lu a xa mixie
be naxee Kkisixi.

3 Mixi naxee fama lude Siyoni nun Darisalamu,

e findima ne seniyentoee ra naxee xili sebexi kisi
mixie ya ma.

4 Marigi fama ne Siyoni ginee xa seniyentarena
maxade,

a Darisalamukae raseniyen e xa faxe tife ma kiiti
tinxinxi saabui ra,

a fa e sare ragbilen e ma.

5> Na temui Alatala fama Siyoni geya makotode
nuxui nun tuuri nan na yanyi ra,

a te xungbe ramini e xun ma koe ra.

A xa nore nan luma se birin xun ma,

6 alo bage xungbe naxan niini mixi makantama
soge ma,

a findi yire kantaxi ra tune goro temui.

S

Alatala xa sansi yire

1N xa beeti ba n xanuntenyi be,

n Xxanuntenyi naxan bara weni xe sa.

Weni Xe nu na n xanuntenyi yi ra boxi turaxi ma.

2 A naxa boxi buxa, a gemee matongo, a sansi
fanyie si a ma.

A naxa tide itexi ti naa tagi,

a yili ge weni bogi bunduma dennaxe.

A noxd nu a ma a sansi fama ne weni bogi
raminide,

kono a bogi kanaxi nan naminixi.

3 Darisalamukae nun Yudayakae, wo kiiti n tan
nun n ma weni Xe ma.

4 Mun%e ?man luxi, n mu naxan nabaxi n ma xe

€7

Munfe ra n xaxili to nu tixi bogi fanyi ra, a fa
bogi kanaxi ramini n bg?

5N xa a fala wo be n naxan nabama n ma xe ra.

N sansanyi talama ne alako xurusee xa a maxin.

N tete bama ne alako a xa maboron.
6N a raboloma ne alako tunbe nun nooge xa bula

sansi fanyi noxo ra.

N nuxuie yamarima, e naxa tune yo rayolon a
ma.

7Na weni xe misaalixi Alatala Senbema xa pama
Isirayila nan na,

a man misaali Yudaya pama fan na.

Alatala nu wama tinxinyi nan xon, kono a faxe

tife nan tun to naa. .
A nu wama fe fanyi nan xon, kono a wa xui nan
tun me naa.

8 Naxankate na mixie bg, naxee banxie tima e
fari idoxo,

naxee xee doxoma e bore ra, han e boxi birin
tongo,

e tan keren ghansan lu naa.

9 Alatala Senbema a masen ne n be,

«Na banxi galie fama ne tuxunsande,

mixi mu sabatima na banxi tofanyie kui fa.

10 Weni xe xungbe, bogi dondoronti raminima
ne.

Sansi xori ghegbe, findima maale dondoronti
nan na.»

11 Naxankate na mixie be naxee kelima subaxe
ma sigafe ra beere fende,

e fa na min han e ya gbeeli koe ra.

12 E korae, maxasee, nun sarae raberema e xa
xulunyie kui,

kono e mu Alatala xa wali tan kolonma, e mu a

belexe foxi toma. . .
13 Na fahaamutarenpa nan a niyama e xa xanin

konyiya kui pamane ma.
E xa nalamae faxama ne kaame ra,
e Xa mixie tooroma ne ye xoli ma.

14 Aligiyama naade rabima ne e be,
Siyoni kuntigie nun e xa pama xa so naa,
a nun taa xurutaree nun mixi paaxie.

15 Adama xa fe xun nakanama ne,

yete ighoe xa fe goroma ne.

16 Kono Alatala Senbsma tantuma ne a xa
tinxinyi xa fe ra.

Ala Seniyentoe a yete masenma a xa fe fanyie

nan saabui ra. _
17 Na temui yexeee e de madonma ne na yire

kanaxie ma alo e na e xonyi ng,
xonee fan baloe toma naa.

18 Naxankate na mixie bg, naxee yunubie
bendunma e yste ma wule ra,
naxee e e yete xirima fe naaxie ra alo kote naxan

xirima sofale fari.
19 Na mixie nu fa a fala e de ra,

«Alatala xa a xulun a xa Wah raba ra, alako
~ Imuxu Xa a to. . .
Isirayila Marigi Ala sago seniyenxi xa raba, alako

muxu xa a kolon.»

20 Naxankate na mixie be, naxee fe paaxi find-
ima fe fanyi ra,

e fe fanyi findi fe naaxi ra.

E dimi xili naiyalanyi,

e naiyalanyi xili dimi.

Fe xone luxi ne a be alo fe noxunme,

fe poxunme lu e be alo fe xone.

21 Naxankate na mixie beg, naxee e yete
manoxunxi fe kolonyie ra,
e e yete findi xaxilimae ra.

22 Naxankate na mixie be, naxee xili xungbe
sotoma beere minfe kui,

e fisa e boore be siisi fe kui.

23 E nondi fi funmala ma kobiri xa fe ra,

e nondi ba nondi kanyi yi ra.

24 Na mixie xa fe xun nakanama ne alo sexe
xaraxi ganma ki naxe.

E luma ne alo sansi naxee sankee boroma, e
fugee yensen alo xube,

barima e bara me Alatala Senbema xa seriye ra,

e Isirayila xa Seniyentoe xa masenyi mabere.

25 Na nan a ra Alatala bone texi a xa pama xili
ma,

a belexe italaxi, a xa e bonbo.

Geyae bara seren, binbie bara yensen taa kui.

Hali na birin to rabaxi, a Xa Xone mu nonxi,

a belexe man italaxi e xili ma.

26 Alatala bara tonxuma masen pamane ma,

a e xili e xa fa kelife yire makuye.

27 Mixi taganxi yo mu na e ya ma,

mixi yo sanyie mu binyaxi a bun ma,

mixi yo mu kinsonfe a xa xi,

mixi yo xa beleti mu fulunxi a tagi,

mixi yo xa sankiri luuti mu bolonxi.

28 Na mixie xa xalie noge raxanenxi,

e xa tanbe woli see birin italaxi a fanyi ra,

e Xa soe toree X0oroxo alo geme,

e Xa soori ragise sanyie xui gho alo turunnaade.

29 E narandan alo yete naxan sube suxuma,

a a xanin yire makuye.

30 Na loxoe e nparandanyi mema ne alo baa
moronyie,

toore nan tun toma boxi ma,

naiyalanyi findima dimi nan na,
nuxui ifooroxie lu koore ma.

6

Esayi findife Ala xa xeera ra

1 Mange Osiyasi faxa ne naxan na, n naxa n
Marigi Ala to a xa kibanyi itexi kui. A xa nore
nu gho, a xa donma xungbe nu italaxi a xa
horomolingira kui. 2 Malekee nu na a xun ma.
Gabutenyi senni nu na kankan be: gabutenyi
firin nu e yatagi makotoxi, firin nu e sanyie
makotoxi, firin nan nu a niyama e xa nere koore
ma. 3 E nu fa a fala e boore be e xui itexi ra,
Alatala Senbema seniyen han!
A xa nore dunina birin lima ne!
4 E xui nu horomobanxi naadee raserenma,

banxi fa rafe tuuri ra.
5> Na kui n naxa ghelegbele, «Naxankate na n

be, barima n findixi adamadi seniyentare nan na,
naxan sabatixi nama seniyentare ya ma. N yae
na n Marigi Ala Senbema to, n faxama ne!»

6 Na temui na maleke keren naxa tugan, a fa
n yire, te wole keren na a yi ra a nu bara naxan
tongo serexebade kui. 7 A naxa a doxon dera a
fa a fala, «Yi to bara din i de ra, i Xa tinxintareya
bara ba, i xa yunubi bara xafari.»

8 N naxa n Marigi xui me a masen na, «<N nan
nde xeema? Nde sigama xeera ibade muxu be?»
N naxa a yaabi, «N tan nan ya. I xa n tan xee.»
9 Awa, a naxa a fala n be,

«Sa a fala yi pama be,

«<Wo wo tuli matima n na, kono wo mu fahaamui
soto?

Wo fe matoma, kono wo mu a kui kolon?»
10T xa yi pama xaxili raxoroxo,
i xa e tuli deseg, i Xxa e ya ragali.
E ya nu noma to tide,
e tuli nu noma fe mede,
e xaxili nu noma fahaamui sotode,
e fa tuubi, e kisi.»
11N naxa a maxorin, «N marigi, na buma han
temui mundun?» A naxa n yaabi,
«Han e xa taae na ge kanade,

mixie Xa non naa, e xa banxi xa bira, e xa xee xa
gan.

12 Han Alatala na ge pama xaninde yire makuye,
e xa boxi fa rabgnin.

13 Hali mixi ndee fa kisi naa,

ghbaloe man fama ne dinde naa ra.»

«Kono wuri bili xungbe na sege,
a sanke seniyenxi luma ne boxi bun ma.»

7

Alatala xa masenyi mange Axasi be

1Yudaya mange Axasi xa waxati, naxan findixi
Yotami xa di nun Osiyasi xa mamadi ra, Arami
mange Resin nun Isirayila mange Peka, Re-
maliyahu xa di, e naxa siga Darisalamu gerede,
kono e mu no a ra.

2 Dawuda bonsoe mixie to a kolon a Aramikae
bara lanyi xiri Efirami bonsoe ra, Mange Axasi

nun a Xxa pama naxa seren gaaxui kui, alo foye

wuri bilie ramaxama ki naxe. 3 Na temui Alatala
naxa a masen Annabi Esayi be, «I tan nun i

Xa di Seyara Yasubu, wo xa siga mange Axasi

naralande ye ragatade xungbe xanbi ra, kira
naxan sigama dugi xama dennaxe. 4 A fala a
be, d naxa kontofili. I xa limaniya. Hali i
mu gaaxu yi mixi firinyi ra, naxee luma alo te
xubenxi naxan tuuri tun raminima. I naxa gaaxu
Arami mange Resin nun Remaliyahu bonsoe
ya ra. ° Aramikae, nun Remaliyahu xa mixie
Efiramikae bara yanfanteya nan xiri i xun ma
na ki, a falafe ra, 6 «\Won xa Yudaya gere, won
Xa a ya iso, won xa no a ra, Tabeeli xa findi e xa
mange ra.»»

7 Kono Alatala xa masenyi nan ya na xa fe ra,
«Na mu soongyama, n mu na rabama feo,

8 barima Damasi mange Resin nan Arami ya-
marima.

Ne tongo senni nun suuli ghansan nan luxi,

Efirami bonsoe xa yensen.

9 Samari mange Remaliyahu nan Efirami ya-
marima.

Xa wo mu wo yete taxu wo Marigi Ala ra,

wo mu kisima.»

10 Alatala naxa yi masenyi fan ti Axasi be, a
naxe, 11 «I xa n tan i Marigi Alatala maxandi
tonxuma ma n ma masenyi xa fe ra.» 12 Axasi
naxa a yaabi, «N mu sese maxandima i ma,
ﬁarima n mu wama i tan Alatala matofe siike

ui.»

13 Na kui Annabi Esayi naxa a fala, «Dawuda
bonsog, wo luma mixie ratagan na, kono yakosi
wo wama Alatala nan fan nataganfe? 14 Alatala
yete yati fama ne tonxuma nde fide wo ma: Gine
dimedi nde fama tegede, a di bari, a na di xili
sa Emanuweli, naxan fasarixi, <Ala na won ya

ma.> 15 A xine fene nun kumi nan donma han a
mo, a no fe kobi nun fe fanyi tagi raba kolonde.
16 Kono beenun a xa na simaya soto, na mange
firinyi i gaaxuxi naxee ra, nee xa boxie fama ne
kanade. 17 Na temui Alatala fama ne ghaloe nde

ra wo Xun ma naxan mu kolonxi wo nun wo
babae xa waxati kafi Efirami a makuyaxi Yudaya

ra temui naxe. Alatala Asiriya mange nan Xxeema
Wwo yire.»

18 Na loxoe, Alatala xeerie rafama ne kelife
Misira xuree ma, a nun kumie kelife Asiriya boxi
ma. 19 E fama ne lude folee kui, geme longorie
ra, kunsie fari, nun ye yiree. 20 Na loxoe Marigi
fama ne Asiriya mange ra kelife xure xungbe
naakiri ma, a xa wo rayaagi a npaaxi ra, alo mixi
naxan fate maxabe birin mabima. 21 Na loxos,
mixi fama ninge keren nun si firin nan ghansan
sotode, 22 e xine fene sotoma naxan na. E luma
na nun kumi ghansan nan don na. 23 Na loxog,
weni bili wulu keren nu na Xe naxan ma, naxan
sare nu gheti kole wulu keren lima, naa findima
ne tunbe nun baagi yire ra, 24 koyinmae xalie
wolima dennaxe. 25 Xee nu sama geya naxee fari,
tunbe nun baagi dinma ne naa ra, mixi yo mu
suusa sigade naa sonon. Naa findima xurusee
madonde nan ghansan na.

8

Annabi Esayi xa di xili safe

1 Alatala naxa a masen n be, a naxe, «I xa
keedi tongo, a sebe kale ra, (<Maheri Salali Hasi
Basi,» naxan fasarixi <Kasare ti, se birin xaninma

mafuren mafuren.» 21 xa serexedube Uri nun
Yeberekiya xa di Sakari xili seedee ra n be.»
3Na temui, n naxa n maso n ma gine ra, a naxa
tege a di bari. Alatala naxa a masen n bg, «A xili
sa, «<Maheri Salali Hasi Basi.» 4 Beenun na di xa
mo, a fa no a falade, <N nga, n ba,» Asiriya mange

fama ne naafuli xaninde a naxan toma Damasi
taa kui nun Samari boxi ma.»

5 Alatala man naxa a masen n bg, a naxs,
6 «Yi nama to bara Silowa xure xa baraka begnin,
Ala naxan fixi e ma,

e fa bira Resin nun Remaliyahu xa di xa fe foxo
ra,

7n tan Alatala fama ne banbaranyi xungbe ra e
xili ma,
naxan findi Asiriya mange yete ighoe ra.

A senbe luma ne alo banbaranyi naxan kelima
Xure,

a fa dangi boxi birin ma,
8 a din Yudaya ra, a te han a ghe mu nu luxi
mennikae fan xa madula.

Emanuweli, na fama ne wo xa boxi birin xun
nakanade.»

9 «Wo tan namane naxee na dunina,
wo gere xui rate, kono wo xun nakanama ne.

Wo wo yete yailan gere xili ma, kono wo faxama
ne.

Wo xa ti gere ki ma, kond wo birama ne.
10 Wo natee tongo, kono a mu sooneyama.

Wo lanyi xiri wo boore tagi, kono wo mu tima
ne,

barima Ala na muxu ya ma.»

11 Alatala naxa n nasi senbe ra, a falafe ra n
be, a n naxa bira yi pama nere ki kobi foxo ra. A
naxe,

12 «I naxa yanfanteya xili fala fe ma, yi nama a
falama fe naxan ma yanfanteya.

I naxa gaaxu fe ya ra, yi pama gaaxuma fe naxan
ya ra.

131 xa Mange Alatala nan kolon seniyentoe ra,

1 Xa Xxanme a tan nan xa fe ra,

i Xa gaaxu a tan nan ya ra.

14 Na kui a findima ne wo bg yire seniyenxi ra.

Kono Isirayila bonsoe firinyie be,

a findima ne geme ra e dinma naxan na, e fa bira,

a findima ne gantanyi ra Darisalamukae be.

15 Mixi gbegbe e sanyi radinma ne a ra,

e bira, e e maxono, e xanin konyiya kui.»

16 Yi seedepoxoya naxan sebexi, wo xa
tonxuma sa a ma, wo Xa a ragata n ma
foxirabiree yire. 17 N tan xaxili tixi Alatala ra,

naxan a kobe soxi Yaxuba bonsos ra sinden.
N bara n ma lanlanteya sa a ma. 18 N tan

nun n ma die, Alatala naxee fixi n ma, muxu
findixi tonxumae nan na Isirayila boxi ma Mange
Alatala be, naxan sabatixi Siyoni geya fari.

19 Mixi ndee a falama wo bg, wo xa
siga karamoxoee yire, naxee mixi faxaxie
rawoyenma makoyikoyi ra, wo xa gundo kolon.
Kono a mu lanma mixie xa e xa maxorinyie ti
e Marigi Ala tan ma? A lanma mixi baloxi xa
maxorinyi ti mixi faxaxi ma? 20 Won xa won tuli
mati Ala xa seriye ra a seedepoxoya fixi naxan
ma. Xa na mu a ra, pama luma dimi nan tun
kui, 21 E boxi igirima kaame nun kontofili nan

na. Kaame na Xoroxo e ma temui naxe, e e ya
ratema ne koore ma, e e xa mange nun e Marigi
Ala danka. 22 E na ge na rabade, e fa e ya ragoro
dunina ma, e mu sese toma fo toorg, dimi, nun
bonesatareya.

23 Kono na dimi mu luma boxi ma abadan,
toore mu noma na nama ra. Sabulon nun
Nafatali boxi halaki ne temui dangixi, kono na
boxi naxan xili falama «pamane xa Galile,» na
fama ne norode kelife baa de ra, han Yuruden
naakiri ma.

9

Di naxan findima mange ra
1 Nama naxan nu na a perefe dimi kui,
e bara naiyalanyi xungbe to.
Toore xa noe nu na naxee fari,
naiyalanyi xungbe bara yanba e ma.
2 Alatala, i bara na pama xun nakeli,
1 bara seewe xungbe fi e ma.
E seewaxiiya ra
alo mixie seewama sansi Xxaba temui ki naxe,
alo mixie ssewama harige sotofe ra ki naxe.

3 E seewaxi barima kote binye naxan nu detenxi
e ma,

1 bara na ba naa,

luxusinyi naxan nu e bonboma e fari ma,

i bara na kana alo i Madiyankae rabira temui
naxe.

4 E yaxuie xa sankiri naxee nu e maboronma,

e donma naxee noxoxi wuli ra,

nee birin bara wole te xoora, e gan feo.

5 Barima Ala bara a niya won xa di nde soto,

a mangeya fixi naxan ma.

Na di fama xilide yi ki ne:

Marasima fisamante, Ala Senbema,

Baba naxan buma abadan, Bonesa Mange.

6 A xa mangeya nun a xa bonesa mu ponma.

A doxoma ne Dawuda xa kibanyi kui abadan.

A na mangeya rabama tinxinyi nun nondi nan
na,

kelife yakosi ma han dan mu naxan ma.

Mange Alatala fama na nan nabade,

barima a mu wama a firin nde xon.

7Marigi nu bara kiiti paaxi sa Yaxuba bonsoe ma,

a naxan doxo Isirayila ma.

8 Efiramikae nun Samarikae nu bara na kolon,

kono e naxa a fala e xa yete ighoya kui,

9 «Biriki banxi bara bira,

kono muxu fama a tide geme masolixie nan na.

Sikomoro bilie bara sege,

kono muxu fama sediri bilie side e noxoe ra.»

10 Na woyenyi ma Alatala fama ne Resin yaxuie
rageenide e xili ma,

11 A fama ne Aramikae ra kelife sogetede,

A fa Filisitakae fan na keli sogegorode,

alako e xa Isirayilakae sonto a naaxi ra.

Hali na birin to raba,

Alatala xa xone mu gbilenxi e foxo ra,

a belexe man itexi e xili ma,

12 barima pama tan tondi ne a yete ragbilende a
bonboma ma,

e mu Mange Alatala fen.

13 Na kui Alatala Isirayila xunyi nun a xuli
bolonma ne,

a tugi bili nun kale xunxuri rabirama ne.

14 Isirayila xunyi na a xa yareratie nan na,

a xuli na a xa naminonme wule falee nan na.
15 Na yareratie bara pama raloe,

e bara e ifu. _ _

16 Na nan a ra, Alatala mu nelexinma e xa fonikee
ra,

a mu kinikinima e xa kiridie nun kaanpe ginee
ma,

barima e birin yunubi paaxie rabama,

woyen kobie nan tun minima e de i

17 Gbaloe na fafe e ma alo te naxan na fili ma,
a fa nooge naaxi nun tunbe birin gan,

tuuri fa te koore ma. .
18 Mange Alatala xa xone bara dunina raseren,

adamadie bara lu alo te naxee e boore gan, mixi
yo mu Kisi.

19 E bara e boore muna naxan nu na e yirefanyi
ma,

kono e naxa lu kaame kui.

E bara nde muna naxan nu na e koola ma,

kono e mu wasa, kankan naxa din a boore ra.
20 Manasikae bara Efiramikae tooro,
Efiramikae bara Manasikae tooro,

e firin bara din Yudaya ra.

Hali na birin to raba,
Alatala xa xone mu ghilenxi e foxo ra,
a belexe man itexi e xili ma.

10

Alatala xonofe yarerati paaxie ma
1 Naxankate na yareratie be,

naxee yaamari naaxie sebema, naxee toonege
tima,

2 alako e xa misikiine tooro Kiiti paaxi ra,

e tinxintareya raba setaree ra naxan baloe bama
kaane ginee nun Kkiridie yi ra.

3 Wo munse rabama dentege sa loxoe Alatala ya
i?

Wo wo xaxili tima nde ra alako wo xa ratanga?

4 Wo birama ne geelimanie bun ma, wo bono
mixi faxaxie ya ma.

Hali na birin to rabama,

Alatala xa xone mu gbilenma wo foxo ra,

a belexe man itema ne wo xili ma.

Asiriya xa paxankate
5> Naxankate na Asiriya be,
naxan findixi n ma wuri bonbo ti se ra n ma xone

ui.

N ma gbendegela na a ra.

6 N e tan nan Xeema npamane murutaxi xili ma,

n e tan nan nasigama pama xili ma, naxan n
naxonoxi,

alako e xa naafuli ba na pama vyi ra,

e fa e maboron taa kui alo boora.

7Kono Asiriyakae xa nate tan nu na fe gbete nan
ma.

E nu bara nate tongo e xa e xun nakana kerenyi
ra,

alo e luma a raba ra dunina ma ki naxe.

8 E xa mange naxe, «N ma soori yareratie birin
mu findixi mangee xa ra?

9 Kalano taa mu sonto xe alo Karakemisi?

Xamata fan mu faxa xe alo Arapadi?

Samari mu kana xe alo Damasi?

10 Xa n bara no na boxie ra a nun e xa kuyee,
kuye naxee senbe gbo Darisalamu nun Samari
gbee bg,

11 n mu na mooli rabama xe Darisalamu fan nun
a xa kuyee ra?

N naxan nabaxi Samari nun a xa kuye ra,

n mu noma xe na fan nabade Darisalamu ra xe?»
12 «Kono n tan Alatala na ge n ma wali birin

nakamalide Siyoni geya fari nun Darisalamu, n
fama ne n ya rafindide Asiriya mange ma, n a xa
yete ighoya sare ragbilen a ma, 13 barima a luma
a fala ra,

«N bara yi birin naba n yete senbe ra,

n ma fahaamui nan a niya dunina boxi birin xa

lu n yira,
n bara sie xa naafuli tongo n yete be,
n bara ndo mange birin na, n findixi mange

senbema nan na. _
14N bara n belexe itala sie xa bannaya tagi,

n fa naafuli tongo alo mixi xoni xelee bama a tee

.. kuikinaxe.
Mixi yo mu no tonyi doxode n ma.»

15 «Bera kole a yete matoxoma a rawalima be?
Sera a yete matoxoma kamuderi be?

Bonbo wuri noma mixi belexe ratede?
Luxusinyi noma mixi bonbode?

16 Na kui Alatala Senbema fama ne a xa soori
xungbee xoside,

a fa e gan te xoroxoe ra.

17 Isirayila Marigi Alatala luma ne alo te
seniyenxi,

naxan e xa tunbe nun baagi birin ganma loxo
keren.

18 Isirayila xa fotonyi nun a xa xee xun fama ne

_ kanade alo furema naxan na xosife.
19 Dimedi yati noma a xa wuri bili donxoee

kontide naxee luma a xa fotonyie kui.»

Isirayila mixi donxoce
20 Na loxoe Isirayila mixi donxoge mu e xaxili
tima mixie ra sonon,

naxee nu barano era.
Yaxuba bonsoe e xaxili tima Alatala nan na,

naxan findixi Isirayila xa Seniyentoe ra.

21Yaxuba bonsoe mixi donxoece fama ne ghilende
Ala Senbema ma.

22 Isirayila, hali i xa pama sa gho ne

alo meyenyi naxan na baa de ra,

dondoronti nan tun ghilenma e xonyi.

Alatala bara nate tongo tinxinyi kui Isirayilakae

sontofe ra. .
23 Alatala Senbema fama ne na nate rakamalide
boxi birin kanafe ra.

24 Na kui Alatala Senbema bara yi masenyi ti, a
naxe,

«Wo tan, n ma pama naxan sabatixi Siyoni,
hali wo mu gaaxu Asiriyakae ya ra,
naxee na wo bonbofe luxusinyi nun wuri ra,

alo Misirakae nu a rabama ki naxe.
25 A gbe mu luxi n ma xone xa ghilen wo foxo ra,

a fa e tan xun nakana.»

26 Alatala Senbema fama ne a xa luxusinyi itede
e xili ma,

alo a naxan naba Madiyankae xa mange Orebi
ra.

A fama ne a xa yisuxuwuri itede baa xun ma,

alo a raba Misira boxi ma ki naxe.
27 Na loxoe Ala wo xa kote binye bama ne wo

tunki ma e naxan saxi wo xun ma.
Wo xun nakelima ne han na kote birin ba wo xun
ma.

28 Wo yaxuie soma ne Ayata, e dangi Migiron ra,

e kote nde lu Mikimasi. '
29 E dangima menni ng, e yonkin Gebali.

Gaaxui Ramakae suxuma ne,
mixie e gima ne Solu xa boxi ma Gibeya.

30 Bati Galimukae na wafe. .
«Layisakae, wo xa wo tuli mati.

Anatotikae, wo makinikini.»
31 Madamenakae na yesenfe,

Gebimikae na e noxunfe.
32 Na loxoe na yaxuie danma Nobo ne,

e e belexe ramaxa Siyoni geya Xxili ma
Darisalamu.

33 Marigi Alatala Senbema mato,
a na wuri bili salonyi bolonfe senbe ra.

A na wuri bili itexi rabirafe boxi ma.
34 A fama ne Liban fotonyi belebele fonde a xa

bera ra.

11

Al Masiithu xa mangeya
1 Salonyi nde bulama ne Yisayi bonsoe ma,
a sanke a niyama ne a xa bogi fanyi ramini.
2 Alatala Xaxili goroma ne a ma,
a findi fahaamui, kolonyi, marasi, senbg, nun Ala
yaragaaxui ra.
3 A seewama ne Alatala xa yaragaaxui kui.

A mu kiiti sama fe toxi xa na mu a ra fe mexi tun
Xa ma.

4 A misikiinee makiitima ne tinxinyi ra,

a nate fanyi tongo setaree be.

A duninpa makiitima ne a Xoroxoe ra,

a yaamari fi mixi paaxie xa sonto.

5 A fe birin nabama tinxinyi nan na,

a xa laayidi mu kanama feo.

6 Na loxog, wulai bare nun yexee luma ne yire
keren,

xulumase nun si, ninge yore nun yete,

e birin luma ne yire keren,

dimedi nde fa e de madon. _
7Ninge nun barate e de madonma ne yire keren,

e xa die sa yire keren.

Yete nun ninge birin fama sexe nan donde.

8 Na loxoe diyore berema ne tanbalunbe ra,

dimedi a belexe raso sagale yili kui.

9 Fe xoroxog yo mu sotoma n tan Alatala xa geya
seniyenxi fari,

dunipa birin n kolonma ne alo yexee baa
kolonma ki naxe.

10 Na loxoeg, Yisayi bonsoe findima tonxuma nan
na si birin be,
e fa e Xun ti a ra binye kui.

11 Na loxoe, Alatala man a xonye italama ne

a xa pama donxoe rakisife ra,

naxee nu luma Asiriya, Misira, Patirosi, Kusi,
Elama, Sinara, Xamata, nun baa surie ma.

12 A tonxuma masenma ng si birin be.
A Isirayila nun Yudaya mixie malanma ng,

naxee nu rayensenxi dunipa tunxun naani ma.

13 Efirami bonsoe xa toone nonma ne,

Yuda bonsoe xa gere masofe fan nonma ne.

Efirami bone xinbelima ne Yudaya mabiri,

Yudaya fan gere luma ne.

14 E lanma ne Filisitakae gerefe ma sogetede
mabiri,

e e yaxuie fan gere naxee na sogegorode mabiri.

E noma ne Edonkae nun Mowabakae ra,

Amonikae fan lu e sagoe.

15 Alatala baa itaxun ne a xa pama be e to keli
Misira boxi ma.

A Efirati xure fan itaxunma ne a xa foye maga-
axuxi ra,

a fa findi kira ra, nama naxee igirima e xaraxi

ra.

16 Alatala kira fima ne a xa pama donxoe ma,

alako e xa keli Asiriya, alo e benbae Isirayilakae
mini Misira boxi ra ki naxe.

12

Marakisi Mange xa matoxog

1 Na loxoe wo fama ne a falade,

«Muxu bara i tan Alatala matoxo.

I nu bara xono muxu ma,

kono i xa xone bara ghilen muxu foxo ra,
i fa muxu madundu.

2 Muxu Rakisima nan na Ala ra.

Muxu bara la i ra, sese mu muxu magaaxuma
sonon,

barima 1 tan Alatala nan na muxu senbe ra,
i tan nan na muxu xa kisi ra. =~
Na bara a niya muxu xa beeti ba i matoxofe ra.»

3 Wo fama ne ye bade kisi dulonyi kui segwe ra.
4 Na loxoe, wo fama ne a falade,

«Wo xa Alatala matoxo,

wo xa a xili masen dunipa be,

wo xa a xa wali fanyie fala pamane ma.

5 Wo xa Alatala matoxo bectie ra a xa kaa-
banakoe xa fe ra.
Wo xa dunina birin nakolon a xa nore ra.

6 Wo tan Siyonikae, wo xa wo xui ramini seewe
ra,

barima Isirayila xa Seniyentoe senbe gbho wo
tagil»

13

Babilon xa fe ranponyi
1 Alatala xa masenyi Amosi xa di Annabi Esayi

be Babilon xili ma. .
2’ Wo tonxuma raba geya fari,

WO wo Xui rate e yamarife ra,

e xa kuntigie xa naadee igbusan.

3N bara yaamari fi n ma mixi sugandixie ma,

n bara n ma npalamae xili n ma xone masende
xunnakeli kui.

4Nama xui wunduma geyae fari,

namae na e malanfe naa.

Mange Alatala na a xa soorie xilife gere ma,

5> e kelixi yire makuye koore baanyi.

Alatala nun a xa mixie fama ne yi boxi
naxankatade a xa xone kui.

6 Wo xa ghelegbele toore kui,
barima Alatala xa loxoe bara makore,

a na fafe alo ghaloe naxan kelixi Ala Senbema
ma.
7 Mixie senbe ponma ne,

limaniya ba e bone ma.

8 Gaaxui nun toore noma ne e ra,

e e kutun xone be alo gine di furi na keli a ra.
Gaaxui belebele toma ne e yatagie ma.

9 Alatala xa loxoe xoroxoe na fafe,

a fama ne a xa Xone ra naxan boxi xun
nakanama,

naxan yunubitoge sontoma.

10 Tunbuie xa yanbe ponma ne,

soge ifooroma neg, kike mu yanbama sonon.

11 N dunipa ratonma ne a xa fe paaxi xa fe ra,

n yunubitoe naxankata e xa yunubie xa fe ra.

N yete ighoe xun nakanama ne,

n funmalae xa nog rabira.

12N adamadie xurunma ne,

alo xeema fanyi xurunma ki naxe.

13 N tan Mange Alatala,

n koore nun boxi raserenma ne n ma xone kui.

14 Mixie luma ne e gi ra alo bole naxan na wula
L

e lu alo xuruse kantama mu naxan foxo ra.

E ghilenma ne e xonyi e kelixi dennaxe.

15 E naxee suxuma kira ra, e fama ne e soxode
tanbe ra,

e fa faxade santidegema ra.

16 E xa die sontoma ne a paaxi ra e ya Xori,

e xa banxie kasara, e Xa ginee masa e ya Xori.

17N na birin nabama Medekae nan saabui ra,
gbeti nun xeema mu naxee madaxuma.

18 E xa xalie fonikee rabirama ne,

e mu kinikinima diyoree ma,

e mu kinikinima dimedie ma.

19 Alatala nan Babilon xa fe xun nakanama,

alo a rabaxi Sodoma nun Gomora ra ki naxe.

Babilon, naxan xa nore gbo dunina ma,

a birama ne a xa yete ighona kui.

20 Mixi yo mu sabatima menni sonon.

Hali biyaasilae nun xuruse demadonyie mu
yonkinma naa.

21 Wulai subee ghansan nan luma naa.

Wulai baree nun xundie nan Xxima naa banxi
kanaxie kui.

Waulai sie toma ne naa tuganfe ra.

Sikote toma ne naa e tuganma.

22 Xulumasee nan luma e xui ramini ra mange
banxie kui,

wulai baree e pere na longori birin.

Babilon naxankata temui bara a li,

a ghe mu luxi sonon.

14

Babilon xa paxankate

1 Alatala kinikinima ne Yaxuba bonsos ma, a fa
e rasabati e xonyi Isirayila boxi ma. Xonee fan
kafuma ne e ma, e lu lanyi kui Yaxuba bonsoe ya
ma. 2 Sie e malima ne sabatide e xonyi, na sie fa
findi Isirayila xa konyie ra. Mixi naxee nu bara e
suxu, e tan yati bara findi Isirayila xa konyie ra.

3 Alatala na malabui fi wo ma wo xa toore nun
fe xoroxoe xa fe ra temui naxe, a fa wo ramini wo
xa konyina wali xoroxoe kui naxan nu bara doxo

wo ma, 4 wo fama ne yi masenyi tide Babilon

mange be,

«Munse naxankate kanyi raloexi?

A toore naxan doxoxi mixie ma, na ponxi di?

5 Alatala bara mixi paaxi xa wuri bonbo ti se
ibolon,

a bara mange kobi xa munyaati igira,

6 naxan nu namae bonboma a xa bone te ra,
naxan mu danma

naxan nu noe doxoma namanee ma a xXa XOne
kui.»

7 «Yakosi dunina na malabui nun xaxilisa nan
kui fa,

birin na e xui itefe seewe kui.

8 Hali wuri bili naxee na Liban, e na nelexinfe i

xa fe danyi ra, e nu fa a fala,

«Kafi i bira, mixi yo mu muxu fonma sonon.

9 Aligiyama na a yailanfe i fafe ra.

Kuntigie furee rakelima ne i ya ra aligiyama dimi
kui,

si mangee birin nakelima ne e xa kibanyie kui,

101 rasenefe yi woyenyi ra,

d fan senbe bara kana alo muxu tan,

won birin bara lu yire keren.

111 xa yete ighoya bara ragoro gaburi kui,

1 xa sigie bara dundu, kulie bara lu i xa sade
ma.o»

12 «I bara bira kelife koore ma,
i tan naxan nu yanbama alo subaxe looloe.
E barairabira boxi, i tan naxan nu noxi pamanee

ra.
131 nu a fala ne i bone kui,

«N tan tema ne han ariyanna,
n findi naa mange ra, n doxo n ma kibanyi kui
malanyi ya ma naxan nabama na geya seniyenxi

fari.
14 N tema ne nuxui fari, n lu alo Ala Senbema.>»

15 «Kono i xa nate bara kana, e bara i ragoro
kelife koore ma han gaburi kui,

1 xa lu yili tilinxi kui aligiyama.

16 Faxa mixi naxee i toma naa,

nee e ya banbanma ne i ra, e fa a manpoxun,

<Yi nan findixi na mixi ra naxan nu dunina
imaxama,

naxan nu mangeya kanama,

17 naxan nu dunina findima ghengberenyi ra a
xa taae kanafe ra,

naxan nu tondima a xa geelimanie bgninde?>»

18 «Namane mangee birin nagataxi e xa gaburi
binye nan kui,

19 kono i tan mu ragataxi i xa gaburi kui,

alo salonyi naxan segema wuri ma,

alo soori naxan faxaxi santidegema ra a lu a
booree furee ya ma,

e birin fa goro aligiyama yili kui.

20 Binye yo mu luma i xa pon fe kui alo e tan,

barima i bara i xa boxi tuxunsan, i bara i xa
Jama sonto.»

«Mixi naaxi xa die xili neemuma ne dunina ra.

21 E xa die kon xa raxaba e babae xa yunubie xa
fe ra,

e naxa e ikeli fa, e boxi soto e taae tima dennaxe.

22N tan Alatala Senbema kelima ne e xili ma,

n Babilon xili nun a bonsoe donxoe ranonma ne,
e xa di yo mu luma naa.

23N e xonyi findima xundi yire nan na ye paaxi

luma dennaxe.
N nee xun nakanama feo.» _
Alatala Senbema xa masenyi nan na Kki.

Asiriya xa paxankate
24 Mange Alatala bara a kali yi masenyi ra,
«N nate naxan tongoxi a fama kamalide,

n waxonfe mu kanama. o
25N Asiriya butuxunma ne n ma boxi kui,

n e boronma ne n ma geyae fari.
E xa nog bama ne n ma nama fari,
n e xa kote bama ne n ma mixie xun.»

26 Nate nan na ki naxan tongoxi dunina birin xili

ma.
Alatala Senbema belexe nan na Ki,
a naxan italaxi pamanee birin xili ma.
27 Alatala bara na nate tongo. Nde na kanama?
Alatala nan belexe italaxi. Nde na isoma?

Filisita xa paxankate
28 Mange Axasi faxa ne naxan na, Ala yi
masenyi nan ti,
29 «Filisitakae, wo naxa seewa wo yaxuie birafe

ra.

Kelife boximase nde ma, boximase ghete nan
barima,

naxan xulun, a xono na singe be.

30 Na kui, misikiinee fama ne balode,

tooromixie malabuma ne xaxilisa kui,

kono wo tan Filisitakae, n wo faxama ne kaame
ra,

n wo bonsoe donxoe sontoma ne.

31 Wa xui xa mini wo ya ma, limaniya xa ba wo
yi!

Tuuri foore na tefe koola biri ra,

$00ri yo mu baxi e ra.»

32Yaabi mundun fima sie xa Xeerae ma?
E a falama ng, «Alatala nan Siyoni xa fe maban-

banxi,
a a xa nama tooroxi kanta.»

15

Mowaba xa paxankate
1 Masenyi nan ya Mowaba xa fe ra:

A xa taa Ari xun bara rakana koe keren kui.
A xa taa Kiri xun bara rakana kog keren kui.
2 Dibonkae sigama ne wade e xa kuyee yire.

Mowabakae na wafe e xa taae Nebo nun Medeba
xa fe ra,

e e xunyi bii, e e de xabee maxaba sunnunyi kui.
3 E nonyi dugie ragoroma e ma kira ra.

E birin wama ne e xui itexi ra e xXa banxie kon
_ha nun e xa taa malandee kui.
4 Xesibonkae nun Eleyalekae na gheleghelefe,

e wa xui sa mema han Yahasi taa kui.
Mowaba soorie na gbelegbelefe na nan ma,

limaniya bara ba e yi ra.

5 N bone fan na wafe Mowabakae xa fe ra.

E xa mixie e gima ne han Sowari taa, han Egelati
Selisiya taa.

E tema ne wa ra Luxiti,

e wa Xoronayimi kira ra,

6 barima Nimirin xure bara xori,

fiilie bara xara, sansie bara kana, burexe xinde
yO mu na sodnon.

7Na bara a niya e xa e xa se donxoee xanin konde
yire xure fe ma.

8 Mowaba wa xui mema ne naaninyie ra,

han Egelayimi, han Beera Elimi.

9 Dimon xuree ragbeelixi wuli ra,

kono n mu gexi sinden.

Gbaloe dinma ne Mowabakae birin na,

naxee e gima, nun naxee luma e xa boxi ma.

16

Mowabakae dsmeri fenfe Darisalamu

1Wo xa yexee kontonyi nde rasanba boxi mange
XON ma,

kelife Sela naxan na Mowaba wula i, han Siyoni
geya tofanyi.

2 Mowaba ginee e gima ne Arinon xure igiridee,

kono e luma ne alo xoni naxee kerixi e tee kui.

3 Mowabakae naxe, «Darisalamukae, wo xa wo
bore to,

wo xa nate nde tongo muxu xa fe ra.

Wo Xa muxu noxun wo Xonyi,

WO naxa muxu yanfa won yaxuie ma.

4Wo xa Mowabakae ratanga kasarati ma,

naxee kantari fenma wo xonyi, wo xa e
makanta.»

Kasarati fama sigade,

a Xa nate mu kamalima boxi kanafe ra.
> Mange kibanyi fama ne mabanbande

dugutegeya ra.
Tinxintoe nde naxan fatanxi Dawuda bonsoeg ra,

naxan Kkiiti sama nondi ra tinxintoee beg,
a fama ne a magorode a xa kibanyi kui.

6 Muxu bara Mowabakae xa yete ighona kolon.
A noxo a ma a fisa mixi birin be.

A a yete matoxoma temui birin,

kono nondi yo mu na na matoxoe Kkui.

7Yakosi Mowabakae na wafe e xa boxi xa fe ra,
e na sunnunyi kui Kire Xareseti xa daxamui kane

xafera. o
8 Xesibon nun Sibima weni bilie bara kana.
Namane mangee bara nee birin kana,

naxee nu sigama Yaaseri taa mabiri, han gheng-
berenyi ma, han baa de ra.

9 Na kui n fan wama ne Yaaseri seeti ma Sibima
weni Xe xa fe ra. .
N yaye Xesibon nun Eleyale lima ne,

barima wo mu seewe Xui raminima sonon wo xa
Xee nun wo xa weni bogie xa fe ra.

10 Seewe xui bara non wo xa sansi yiree.

Nelexin Xui mu mema wo Xa weni Xee yire sonon.

Weni yailanmae mu weni bogi bunduma sonon,

e mu nelexin sigi sama na wali xa fe ra.

11 N bone na toorofe Mowaba xa fe ra,

n sondonyi na wafe Kiri Xareseti xa fe ra.

12 Mowabakae bara mini sigafe ra e xa kuyee
yire,

e Xa sa e xa alae makula,

kono na fan findima fe fufafu nan na.

13 Alatala xa masenyi nan na ki Mowaba xa fe
ra, naxan masenxi temui dangixi. 14 Kono yakosi
Alatala naxe, «Beenun npe saxan xa kamali, alo
a kamalima walike be a xa lanyi kui ki naxe,

Mowabakae xa xunnakeli ponma ng, a Xxa pama
mabere. Mixi dondoronti nan natangama ghaloe

ma.»
17

Damasi xa paxankate
1 Masenyi nan ya Damasi xa fe ra:

Damasi taa xun nakanama ne.
2 Aroweri taae rabgninma ne,

e findi fiili ra Xuruse de madonma dennaxe.
Mixi yo mu luma naa naxan xurusee tooroma.

3 Efirami taa makantaxi xun nakanama ne.
Damasi mu findima mangataa ra sonon.

Arami mixi donxoee luma ne alo Isirayilakae.

4 «Na loxoe Yaxuba xa dariye xurunma ne,

a fate xosima ne. _ _
5 A luma ng alo xee xaba temui Refa gulunba kui.

Sansie tixi, e xabamae fa e xaba.
6 Bogi keren keren nan luma a sansi kon na,

alo Oliwi bogi keren keren luma a bili kon na ki
naxe,

firin xa na mu a ra saxan lu a kon na,
naani xa na mu a ra suuli to salonyi keren ma.»
Isirayila Marigi Alatala xa masenyi nan na ki.

7 Na loxoe mixie fama ne Daali Marigi tode,
naxan findixi Isirayila xa Seniyentoe ra. 8 E mu
e ya rafindima kuyee ma sonon, e belexe naxee
yailanxi. E mu sigama surayi gande e xa wuri
masolixie yire, e belexe sole naxee rafalaxi.

9 Na loxoe e xa taa senbemae rabgninma ne,
e findi fotonyi ra geya fari, alo Amori xa taae
rabenin ki naxe Isirayilakae ya ra. A birin
kanama ne.

10 Wo bara neemu wo Rakisima Ala ma,

naxan findixi wo kantama ra.
Wo bara sansi fanyi si naxan kelixi yire makuye.

11 Wo to e si, e naxa bula wo ya xori na kuye iba
geesege.

E naxa fuga keren na, kono a xaba temui wo mu
bogi yo toma naa.
Wo luma toore nan tun kui.

12 Naxankate xungbe nan na ki.

Nama gbegbe na wundufe alo baa moronyi,

e na sonxog ratefe alo susui belebele.

13 Kono hali e wundu,

e e gima ne Alatala xa xaane ya ra,

e siga yire makuye alo foye maale lagi xaninma
ki naxe,

alo foye sexe xaninma ki naxe geyae fari,

alo turunnaade xube rakelima ki naxe.
14 E fama gere ra nunmare temui ne,

kono beenun kuye xa iba, sese mu luma naa
sonon.
Naxee dusuma won xun na, e fu won ma,

nee xa fe rabama na ki ne. _
Naxee baganma won ma, e won ma naafuli

tongo, e xa fe rapnonma na ki ne.

18

Kusi xa paxankate
1Wo tan naxee na Kusi xuree naakiri ma,
xoni gabutenyi xui mema dennaxe,
2 naxee xecrae xeema kunkui kui baa ma.

N tan bara xeerae xulunxie xXee na si ma,
si bonsoe kuye rayabuxi,

naxan magaaxu kabi e fole gere xa fe ra,
naxan sabatixi boxi ma xure wuyaxi na dennaxe.

3'Wo tan dunina mixi birin, naxee sabatixi wo xa
boxi ma,

wo na tonxuma to geya fari, wo wo ya ti na ra.

Wo na sare xui me, wo wo tuli mati na ra,

4barima Alatala yi nan masenxi n bg, a naxe,

«N magoroxi n xonyi xaxilisa kui,

alo wuyenyi luxi sansi ma sogofure temui ki
naxe,

alo nuxui na ti Xe Xun ma neme ra.»

5 Beenun sansi xaba temui xa a li,

sansi na ge fugade, kond a bogi mu minixi
sinden,

Alatala fama ne sansi fuge bolonde fine ra,

a fa salonyie yati masege.

6 A bogi nan luma xonie nun wulai sube beg,

e naxan donma sogofure nun neme ra.

7 Na temui si senbema nde fama ne hadiya ra
Mange Alatala be,

si bonsog kuye, rayabuxi,

naxan magaaxu yire birin,

naxan xa xui fala xono. .
E fama na hadiya ra Siyoni geya nan fari,

Alatala Senbema xili matoxoma dennaxe.

19

Misira xa paxankats nun e xa kisi
1 Naxankate na Misira be.

Alatala na fafe Misirakae xili ma nuxui fari.
E xa kuyee na serenfe a ya ra,

gaaxul bara lu e bone ma.

2N Misirakae radinma ne e boore ra,

kankan nu fa a ngaxakerenyi nun a de fan boore
gere taa nun mangeya xa fe ra.

3 Limaniya bama ne Misirakae yi ra,

n e xa nate birin kana ne e ra.

E marasi fenma ne e xa alae ra,

e e benba faxaxie maxandi sematoee nun duuree
saabui ra.

4N Misirakae soma ne mangee yi ra naxee xa fe
maxoroxo,

naxee xa yaamari findi toore ra nama be.
Alatala Senbema xa masenyi nan ya.

5 Baa nun xuree ye xorima ne.

6 Ye naxan luma xureguli, a boroma ne, a xiri
naaxi fa te.

Sansi birin naxee na xure de ra e lisima ne.

7 Hali naxee na Nili xure xungbe de ra, a soma
baa ma dennaxe, e fan lisima ne.

Xe naxee na xure de ra, e xarama ng, foye fa a
birin xanin.

8 Yexe suxui birin wama ne,

naxee konyi nun yele wolima xure ma.

9 Naxee gese rawalima, e fan luma ne toore kui,
limaniya ba e yi ra.

10 Naxee dugie rawalima, e xun nakanama ne, e
bone ranaaxu e ma.

11 Sowan mangee mu sese fahaamuma,

Firawuna xa marasie mu xaxili fanyi yo sotoxi yi
fe kui.

Mixi a falama di Firawuna be,

«Muxu tan findixi lonnilae nan na,

mange forie xa die nan muxu ra?»

12 Wo xa lonnilae na minden?

E xa wo rakolon Mange Alatala fama naxan
nabade Misira ra.

13 Sowan mangee findixi xaxilitare nan na,

Nofa mangee mu gexi fahaamui sotode.

Misira bonsoe yareratie na Misirakae raloefe ne.

14 Marigi bara e xaxili ya iso,

alako e xa Misirakae raloe e xa fe birin kui,

e fa lu alo siisila naxan birama a xa boxunyi ma.

15 Misirakae mu noma sese ra e Xa mangee nun
e xa kuntigie saabui ra.

16 Na loxoe Misirakae na Mange Alatala xa
senbe to, e serenma ne gaaxui kui alo ginee.
17 Yudaya xili nan fama Misirakae magaaxude a
Jnaaxi ra, fe ma Alatala Senbema naxan natexi e
xili ma.

18 Na loxoe taa suuli nan luma Misira boxi
ma, naxee Kanaan xui falama, e man lu Alatala
Senbema yi ra. Na taa nde fama ne xilide Heresi.

19 Na loxoe serexebade keren luma ng Alatala
be Misira boxi tagi, tonxuma geme fan tima
ne a be Misira naaninyi ra. 20 Na findima
Alatala Senbema xa tonxuma nun seedenoxoya

nan na Misira be. E na e xui rate Alatala
ma, a marakisima Xeema ne e ratangade e xa

naxankatamae ma.

21 Na loxoe Alatala a yete masenma ne Misir-
akae be, e fa a kolon Ala ra. E fama a batude
serexe nun sansi xori hadiya nan na, e kere tongo
a be e naxan nakamalima. 22 Alatala gbaloe
ragoroma ne Misirakae ma, kond e na e yete
ragbilen a ma, Alatala man kinikinima ne e ma
a xa hinne ra.

23 Na loxoe kira luma ne Misira nun Asiriya
tagi. Asiriyakae sigama ne Misira, Misirakae fan
siga Asiriya. E malanma ne yire keren Alatala
batufe ra.

24 Na loxoe Isirayila, Misira, nun Asiriya,
barake luma ne e saxanyi birin ma dunina.
25 Alatala Senbema dubama ne e bg, a a masen,
«Barake xa lu n ma pama Misira ma, barake xa
lu n ma daalise Asiriya be, barake xa lu n ke
tongoma Isirayila be.»

20

Tonxuma Misira nun Kusi xa fe ra

1 Asiriya mange Saragon to a Xxa soori mange Xe
Asidodi taa gerede, a fano ara, a a suxu, 2 Alatala
naxa yaamari nde fi Amosu xa di Annabi Esayi
ma. A naxe, «I xa 1 Xxa sunnunyi dugi nun i xa
sankiri ba, i lu na ki fa.» Esayi naxa a rabatu, a
fa a pere a mageli ra.

3 Ne saxan to dangi, Alatala naxa a masen, «N
ma konyi Esayi a nerexi a mageli nan na yi ne
saxan bun jna tonxuma ki ma Misira nun Kusi
xa fe ra. 4 Asiriya mange fama Misiraka nun

Kusika mixi suxuxie xaninde na ki ne. Dimedie
nun forie birin sigama e mageli nan na yaagi kui.

5 Mixi naxee xaxili nu tixi Misira nun Kusi ra, e
luma gaaxui nun yaagi nan kui. 6 Na loxoe naxee
nu sabatixi baa de ra e a falama ng, <Fe mato

naxan nabaxi Misirakae nun Ku31kae ra. Muxu
xaxili nu tixi e tan nan na e Xxa muxu ratanga

Asiriya ma. Yakosi muxu fa ratangama di fa?>»

21

Babilon xa paxankate
1 Naxankate masenyi nan ya ghengberenyi be

naxan na baa de ra.
Mixi magaaxuxie na fafe alo turunnaade

kelife Negewi ghengberenyi ma fe xoroxoe ke-
lima dennaxe.

2N bara laamatunyi magaaxuxi to.
«Yanfante na yanfe tife, kasarati na kasare tife.
Elama, gere ti a be. Mediya, a rabilin.

N fama toore dande Babilon findixi naxan saabui
ra.»

3 «Na kui n fate yati na toorofe alo gine di furi
na keli a ra.

N naxan to, n naxan me, na bara n kaaba.

4N bone na toorofe, n na serenfe gaaxui kui.

N nu na bonesa mamefe alako n xa malabui soto,

kono yakosi na bara findi fe magaaxuxi ra n be.»

5 «Donse yailan, won xa won dege yire keren.

Soori yareratie wo wo xa kanta see yailan.»

6 Alatala a masen ne n bs, a naxe,

«Yire makante ti, alako a fe naxan toma a xa na
masen wo be.

7 A fama ne soorie tode firin firin na, soee,
sofalee, nun poxomee fari.

A xa e mato a fanyi ra.»

8 A mu bu, yire makante naxa a xui ramini alo
yete xaane, a falafe ra,

«Loxo yo 10xo n tima naa fe matode,

koe yo koe n mame tima naa.



Annabi Esayi 21:9 xlvii Annabi Esayi 21:17

9 N soori ragie toma fa ra firin firin na.

E naxe, <Babilon bara bira,

e xa kuyee birin saxi boxi ma xuntun xuntunyi
ra.

10 Wo tan n ma npama naxan bara bonbo alo
maale naxan na lonyi ma,

Isirayila Marigi Alatala Senbema xa masenyi nan
yi ki.»

Duma xa paxankate
11 Naxankate na Dumakae be.
Mixi nde n xilima kelife Seyiri, a naxe,
«Yire kantama, munse rabaxi yi koe ra?
Munse dangixi naa?»
12Yire kantama fa a yaabi,
«Kuye na ibafe, kono koe man soma ne.
Xa wo wama na kolonfe,

wo man xa fa n maxorin.
Iyo, wo man xa fa.»

Arabu xa paxankate
13 Naxankate na Arabue be.
Wo tan Dedanka naxee yonkinma koe ra Arabu
wula i,
14 wo xa fa ye ra mixie be ye x0li na naxee ma.
Temakae wo xa fa taami ra mixi be
15 naxee na e gife santidegema ya ra naxan wama
e faxafe,
naxee na e gife xali ya ra naxan wama e sontofe.
16 Alatala yi nan masenxi n bg, «Ne keren
nan tun luxi Kedari xa fe xa dan, alo walike pe

kontima ki naxe. 17 Kedari xa soorie xa xalie
xurunma ne.» Alatala nan xui a ra, Isirayila

Marigi Ala.

22

Darisalamu xa paxankate

1 Naxankate na gulunba be toe tima dennaxe.

Munse a niyaxi wo birin texi wo xa banxie fari?

2 Singe wo nu xulunyi rabama, wo nu wo xui ite
nelexinyi kui,

kono yakosi wo xa fe na di?

Wo xa mixie mu faxa santidegema ra,

e mu faxa gere kui.

3 Wo xa mangee nan tun e gixi e siga yire
makuye.

Mixi naxee luxi, nee bara suxu gere yo mu So.

4 Na kui n naxa a fala, «Wo n lu na, n xa wa a
XOTOXOE ra.

Wo naxa kata n madundufe ra n ma nama xa
kasare ma.»

> Alatala Senbema xa loxoe ya isoxi nan nu a ra,
kasare nun toore nu ghoxi temui naxe gulunba

kui'toe tima dennaxe. _
Tete nu birama, sonxoe nu tema geya fari.

6 Elamakae e xa xali sase ghakuma e ma,
e nu sigama soori ragisee kui nun soe fari.

Kirikae e xa wure lefae mabama. . _
7 Soori nu bara wuya wo xa gulunba fanyie kui,

e nu wuya wo xa taa naade ra.

8 Sese mu luxi wo nun wo yaxuie tagi sonon.

Na loxde wo naxa geresosee tongo naxan nu nu
mange xa banxi kui.

9Wo naxa a to yale gbegbe nu bara ti Dawuda xa
taa tete ma. )
Wo naxa ye ragata yire nde lanbanyi.

10 Wo naxa Darisalamu banxie mato, wo fa nde
rabira alako wo xa tete senbe so. .
11 Wo naxa ye ragatade yailan tete firinyie tagi,

ye sama naxan kui kelife ye ragatade fori.

Kono wo mu wo ya rafindixi Ala ma naxan nu
bara na fori yailan.

Wo mu la a yailanma ra naxan nu bara nate
tongo na wali xa fe ra kafi a rakuya.

12 N Marigi Alatala nu bara xili ti na loxoe pama
Xa wa sunnunyi kui,

WO Xa wo xunyie bi, wo xa sunnunyi dugi ragoro
WO ma. ' o
13 Kondo wo mu tin na ra, wo naxa xulunyi ti

nelexinyi kui,
Wwo ninge nun yexee faxa wo naxee donma,
wo weni min a falafe ra,
«Won xa won dege, won xa wo min, barima tina
won faxama ne.»
14 Alatala Senbema bara a masen n be, a naxe,
«Wo xa yi yunubi tan mu xafarima han wo faxa

loxoe.» . .
Mange Alatala xui nan yi ki.

15N Mange Alatala naxa a masen n bg, a naxe,

«Siga mange banxi xunyi Sebina yire, a fala a be,

16 I ghe na munse ra be?

Nde naibe be naxan a niyama i xa gaburi tofanyi
ge yi geya fari?

17 A gbe mu luxi, Alatala xa i suxu, a xa i woli
yire makuye.

A 1 maxirima ne alo kote,

18 a 1 woli boxi belebele nde ma.
I tan nun i Xxa soori ragise fanyie xa fe ponma

menni ne,

1 tan naxan i Xxa mange bonsoe rayaagi.
19N i kerima ne i xa walide,
n i tide bama ne i yi ra.»

20 «Na loxoe n Xilikiya xa di Eliyakimi xilima
ne, a xa n ma wali raba. 21 N i xa mange guba
ragoroma ne a ma, n i xa beleti xiri a tagi, n fa
i xa mangeya fi a ma. A findima Darisalamukae
nun Yudayakae baba nan na. 22 N Dawuda xa
mangeya saabi soma ne a yi ra. A na naade nde
rabi, mixi yo mu a balanma. A na naade nde
balan, mixi yo mu a rabima. 23 A fama ne binye

ra a baba bonsoe be. N a tima ne alo wurl di
naxan banbanxi a fanyi ra banxi bili ma, 24 a

baba bonsoe xa fe birin ghakuma naxan na, fe
xunxurie nun fe xungbee.»

25 Mange Alatala man naxa a masen, «Kono
loxoe nde na wuri di naxan nu banbanxi a fanyi
ra banxi bili ma, a fama ne bolonde, a bira a nun
fe naxan birin nu gbhakuxi a ra.» Alatala xui nan
na ki.

23

Tire xa paxankate
1 Naxankate na Tirekae be.
«Tarasisi kunkui kanyie, wo xa wo wa xuli ite,

barima Tire boxi xun bara rakana.
Banxi mu luma naa sonon,

wafu birin bara kana.» .
Sipirika ndee xa masenyi nan na ki.

2 Wo wo sabari, wo tan naxee sabatixi baa de ra,
wo tan naxee findixi yulee ra Sidon taa kui,

wo tan naxee bara naafuli soto yuleya ra wafu

de saabui ra.

3 Baa bara a niya wo xa sansi xori soto kelife
Sixori.

Daxamui naxan mini Nili xure de ra, na nan
findixi bannaya ra wo be.

Namanee xa makiti xungbe raba ne wo xonyi.

4 Sidonkae, wo yaagi,

WO tan naxee xa noe nu na baa xun ma.

Xui nde minima kelife baa ma, a naxe,

«N luxi ne alo di baritare,

naxan mu di bari xone kolon,

naxan mu di yo barima,

naxan mu di yo ramoma, Xeme Xa na mu a ra
gine.»

5 Misirakae na na xibaaru me Tire xa fe ra,

e fama ne gaaxude.

6 Wo xa siga Tarasisi.

Wo tan naxee na baa de ra, wo Xxa wo wa xuli ite.

7Singe wo Xa taa nu na pelexinyi nan kui,

kono yakosi nde wo xa mixie xaninxi yire
makuye?

8 Nde yi nate tongoxi Tire xili ma,

a tan naxan nu mange tima,

a tan naxan xa yulee nu findixi kuntigie ra,

a tan naxan xa yulee nu binyaxi dunina birin
ma?

9 Alatala Senbema nan yi nate tongoxi,

alako yete ighoya xa kana,

xili xungbe kanyie xa magoro.

10 Tarasisikae, wo xa boxi rawali

alo a rabama Nili xure de ra ki naxe,

barima Sidon nun Tire xa wafue mu na sonon.
11 Alatala bara a belexe itala baa xun ma,

a bara mangeyae raseren.

A bara yaamari fi Fenisiya xa yire makantaxie xa

kana.
12 A naxeg, «I tan Sidon taa tofanyi,
1 mu luma bere ra sonon,
e fama ne i xun nakanade feo.
Hali wo wo gi Sipiri suri ma,
wo mu bonesa sotoma.

13 Kalide boxi mato ba. E xun bara rakana.
Asiriyakae bara sa wulai subee sagoe.

E bara e xa yire makantaxie rabilin,
e fa e gere han sese mu luxi sonon.»

14 «Tarasisi kunkui kanyie, wo xa wo wa xui ite,

barima wo xa wafu makantaxi xun bara
rakana.» . _
15 Tire luma neemui nan kui han pe tongo

solofere, mange keren xa bui xasabi. Ne tongo
solofere ranonyi, fe fama rabade Tire be alo a
falaxi sigi kui langoe gine xa fe ra ki naxe,

16 «I tan langoe ging, birin neemuxi naxan ma,

i xa kora bonbo a fanyi ra taa kui,

i xa sigi sa alako mixie xa ratu i xa fe ma.»

17 Ne tongo solofere ranonyi, Marigi a ya
rafindima ne Tire ma. A gbilenma ne a xa
langoena fori ma, a a yete sa dunipa mangeyae
birin sagoe kobiri xa fe ra. 18 Kono a xa geeni

fama rawalide Alatala xa fe nan kui. A mu noma
na ragatade a yete bg, a luma mixie nan be naxee

birama Alatala foxo ra, alako e xa donma fanyie
nun baloe ghegbe soto.

24

Duninpa xa paxankate
1 Alatala fama ne dunina kanade,
sese mu lu boxi ma sonon,
adamadie yensenma ne.

2 Mixi birin luma toore nan kui: .
serexedube nun nama, kuntigi nun konyi,

gine banxi kanyi nun konyi ging, yule nun
saresoe,

yefu ti nun setare, doni tongoe nun doni kanyi.

3 Duninpa fama ne kanade,

a isee birin ponma ne a ma.

Alatala xui nan na Kki.

4 Dunina tuxunsanma ne, a ixarama ne,
kuntigie yati halakima ne.

5 Duninpa mixie bara duninpa koso,

e bara e kobe so seriye ra,

e Ala xa yaamarie matandi,

e a xa saate kana. _ .
6 Na nan a ra Alatala dunipa halakima,

na kote dusu adamadie xun na,
dunina mixie mu gho sonon.
7Xe xaba temui sansie xurunma ne,

Xe Xabae nimisa. _
8 Sanbanyi nun kora xui danma ne,

xulunyi yensen.

9 Mixie mu e seewama sigi xui ra,
donse yati mu rafanma e ma.

10 Taa kanaxi luma na ki ne tun,

a banxie birin balan. =
11 Sonxoe tema ne taa kui minse nun donse xa fe

ra.
Seewe bara non, nelexinyi bara siga.

12 Sontoe nan tun luma taa kui fa,
taa naade kana feo.

13 Na naxankate na non dunina bende funi fari
namanee tagi,

na luma ne alo oliwi bili naxan imaxama alako
a bogie xa ba,

na luma ng alo sansi tonsos keren keren naxee
luma xe ma xe xabae dangi xanbi.

14 Kono naxee na sogegorode biri,
nee e xui itema ne seewe ra,

e beeti ba Alatala matoxofe ra.
15 Naxee na sogetede biri,

nee Alatala matoxoma ne,
e Isirayila Marigi Alatala xili matoxo baa surie

ma.

16 Kelife dunipa tunxun naanie ra,
won beeti mema ne naxan a falama,
«Nore kanyi nan Tinxintog ra.»

Kono n tan naxa e yaabi,

«N xun nakanafe, n fate na bafe n ma.
Naxankate na n be.

Tinxintaree bara n yanfa a paaxi ra.»

17 Gbaloe nan wo lima, wo tan dunina mixie.

18 Naxan na a gi na ghaloe ya ra, a birama yili

nan kui.
Naxan na te na yili kui, yele nan dusuma a xun

na.
Koore walaxe birama ne,
boxi fan seren. _
19 Duninpa kanama ne, a iboo, a seren.

20 A dagalanma ne alo siisila,
a imaxa alo bage turunnaade mini temui,

barima a xa yunubie bara gho.
A birama ne, a mu kelima sonon.

21 Na loxoe Alatala koore daalie nun dunina
mangee naxankatama ne e xa walie ma.

22 E fama ne malande yire keren alo geelimanie
naxee na geeli kui.

E buma ne naa han e fa kiiti.
23 Kike nun soge loema ne,

Mange Alatala yaamari tima ne Siyoni geya fari

_ Darisalamu
forie ya i a nore fanyi bun ma.

25

Tooromixi xa kantari na Ala nan na
1 Alatala, n Marigi na i tan nan na.

N i xili matoxoma ne i xa fe makaabaxie xa fe ra,

1 naxee natexi kabi temui xonkuye dugutegena
kui.

21 bara muxu yaxuie xa taa makantaxi rabira,

a findi geme yensenxie ra naxan mu tima sonon.

3 Na nan a ra pama senbemae i matoxoma ne,

si naaxie fa i binyade.

41 findixi misikiine xa kantari nan na,

yire makantaxi tooromixi luma dennaxe.

I luxi alo banxi fanyi turunnaade kui,

alo bage naxan tixi soge ya ma.

Si naaxi maniyaxi turunnaade nan na naxan
bonboma banxi ra,

5 a lu alo wuyenyi naxan na ghengberenyi ma.

I namane xa sonxoe raxinbelima ne,

alo nuxui niini nde bama soge xa wuyenyi ra ki
naxe.
Na nama paaxi xa sigi sa danma na ki ne.

6Yi geya fari, Alatala Senbema fama ne xulunyi
belebele tide,
nama birin xa minse nun donse npoxunmee li

aa.

7Yi geya fari, Alatala fama ne mafelenyi bade
bonsoe birin ma,

8 a saya xa fe kanama ne abadan.

Won Marigi Alatala yaye mafurukuma ne yatagi
birin ma,

a a Xxa nama xa yaagi birin ba dunina ya xori.

Alatala xui nan na Kki.

9 Na loxoe e a falama ne,

«Won Marigi Ala nan yi ki won won xaxili tixi
naxan na.

A bara won nakisi.

Alatala nan yi ki won won xaxili tixi naxan na.

Won xa ssswa a xa kisi ra.»

10 Alatala xonye luma ne yi geya fari,

kono Mowabakae maboronma ne alo sexe.
11 E katama ne e xa e ba a yi ra,

kono Alatala e xa yete ighoya ragoroma ne,
a e senbe birin non.
12 A e xa yire makantaxie rabirama ne,

a na birin butuxun han a findi xube ra.
A e xa yete ighoya ragoroma ne feo.

26

Taa senbema xa beeti )
1Na loxoeg e yi beeti nan bama Yudaya boxi ma:

Ala bara taa senbema fi won ma,

naxan xa tete findima kisi ra won be.
2 Naade xa rabi, nama tinxinxi xa so,

Jnama naxan mu lanlanteya kana.
3 Mixi naxan panige fan,

a findima bonesa kanyi nan na, barima a laxi i
ra.

4 Wo wo yete taxu Alatala ra temui birin,
barima Alatala nan na Ala ra naxan na abadan,
naxan senbe gbo alo fanye.

5 A bara yete igboe ragoro,

a e xa taa itexi igoro, a findi xube ra,

6 misikiinee nun setaree naxan iboronma.

7 1 tan Alatala tinxinxi, i tinxintoe =xa fe
sooneyama ne.

8 Muxu nerema i xa seriye nan ma, muxu xaxili
tixi i ra. N
Muxu i xili matoxoma muxu bone birin na.

9 Muxu nii yati hayi na i ma koe ra, a i fenma
geesege.

I na i xa Kkiiti sa dunina ma,

na nan dunina mixie matinkanma tinxinyi ra.
10 Kono mixi naaxie tan, hali e kinikini e ma,
e mu birama tinxinyi foxo ra.

Hali pama birin birama tinxinyi foxo ra,

e tan tondima ne gbilende fe paaxi foxo ra,

e mu gaaxuma Alatala xa mangeya ya ra.

11 Alatala, i senbe gbo, kono e mu na toma.

I xanunteya naxan saxi i Xxa pama ma, a niya e
Xa na to,

na xa findi e be yaagi ra, i xa te fa e gan.

12 Alatala, i bara bopesa fi muxu ma,

barima i tan nan muxu xa wali birin nakamal-
ima muxu be. o
13 Muxu Marigi Alatala, marigi gbetee bara noe

doxo muxu ma bafe ra i tan na,



Annabi Esayi 26:14 lviii Annabi Esayi 26:21

kono muxu i tan nan keren batuma.
14 Na marigie bara faxa, e mu baloma sonon, e

nii mu kelima abadan.
I bara keli e xili ma, i e sonto.
I bara e xa fe birin naloa
15 Alatala, i bara i xa pamane ragho ye,

1 bara e xa boxi naaninyie masara, boxi xa gbo.
I bara matoxoe soto na fe kui.

16 Alatala, e nu na i fenfe i xa paxankate kui,

e fa i maxandi. _ _ _
7E nu e xui itema i ma alo gine naxan na di

barife toore kui.
18 Muxu bara tooro na di barife kui,
kono na fe findixi fufafu nan na.
Muxu mu wali yo rabaxi naxan findixi Kkisi ra

dunina be,
e mu Kkisi soto muxu saabui ra.
19 Kono i tan nan faxa mixie rakelima faxe ma.
«Wo tan naxee saxi bende bun ma,
wo xa keli, wo xa seewa.
Wo luxi ne alo xini soge naxan raloema.

Wo fan nalosma na ki ne.»

20 N ma pama, wo xa ghilen wo xonyi,

wo xXa naade balan saabira. )
Wo xa wo noxun dondoronti han yi Xone xa

dangi sinden.
21 Alatala fama ne kelife a xonyi,
a fa dunina mixie raton e xa yunubie xa fe ra.
Boxi wuli dentegema ne a naxan minxi,
a mu mixi faxaxie ragatama sonon.

27

Isirayila xa kisi

1 Na loxog, Alatala ninginange magaaxuxi

naxankatama ne a xa santidegema xungbe
ra.

Na xili Lewitan, a sabatixi baa nan ma.

A suxufe xoroxo, barima a salaxun a gbe ra,

kono Alatala a sontoma ne.

2 Na loxog, wo xa beeti ba n ma weni bili fanyie

xa fe ra.
3 N tan Alatala nan na a kantama ra.
N ye sama ne a ma temui birin.

N a kantama ne koe nun yanyi ra alako mixi yo
naxa a tooro. .
4 N xono xono, kono xa n sa tunbee li naa,

n e gerema neg, n te din e ra.
> Xa a sa li e naxa fa n yire lanyi xiride,
n tinma ne a ra a fanyi ra.

6 Loxoe na fafe, Yaxuba bonsoe a sanke soronma
ne,

Isirayila bonsoe a salonyie nun a fugee ramini,

a dunina rafe a bogie ra.

7 Alatala Yaxuba bonsoe bonho ng, alo a e yaxuie

bonbo ki naxe? )
A e faxa ne, alo a e faxa ki naxe?

8 A Xa xone naxa din e ra, a e xanin alo foye
xungbe.

9 Yaxuba bonsoe xa yunubie xafari na ki ne.

Na kui, e naxa kuye serexebadee kana,

e naxa Asera wuri masolixie ba e xa boxi ma,

e naxa kuye xa surayi gansee kana.

10 Taa senbemae bara Kkiro,

e findi ne yire rabgninxi ra alo ghengberenyi.

Ningee nu luma naa e demadonde,

e e sa, e menni wuri burexe birin don.
11 Wuri salonyie na xara, ginee nu e gan te ra.
Nama xaxilitare nan nu a ra.
E daali mange mu kinikinixi e ma na nan ma.
Naxan e daaxi, na mu hinnexi e ra.

12 Na loxoe, Alatala wuri bilie imaxama ne, keli

Efirati xure de ra han Misira xure de ra. A wo tan
Isirayila xa die birin matongoma ne keren keren.

13 Na loxoeg, feri xungbe fema neg, alako mixi
naxee nu loexi Asiriya boxi ma, a nun naxee
nu yensenxi Misira boxi ma, e birin gbilenma
ne, e fa suyidi Alatala be geya seniyenxi fari
Darisalamu.

28

Naxankate na Samari be
1 Naxankate na Efirami taa yete ighoe siisilae be,
naxan tixi gulunba koore ra,
kono a xa tofanyi luxi ne alo sansi fuge lisixi.
2 Senbemae nan fafe yi ki Marigi xili ra,
naxan luxi alo turunnaade foye xungbe,

alo balabalan tune naxan senbeg Samari xun
nagoroma.

3 Efirami taa yete igboe siisilae birama ng, e

maboron. o
4 Na sansi fuge lisixi naxan tixi gulunba koore ra,

a luxi ne alo xore bogi moxi naxan donma
kerenyi ra.

5 Na loxog, Alatala Senbema luma ne alo mange
katanyi tofanyi a xa pama donxoee be.

6 A xaxili tinxinxi fima ne Kkiitisae ma,

a senbe fi soorie ma naxee na gere kui.

7 Kono wo xa serexedubee nun namiponmee
bara loe.
Beere e dagalanma ne,

e daxu laamatunyi to temuli,

e mu fata fe tagi rabade.

8 E tixi e yete xa boxunyi tagi, e birin noxoxi a
naaxi ra.

9 «Ala wama e xaranfe?
A fahaamui fima e ma? _ .
E luxi alo diyore naxee de baxi e nga xXine ra.

10 Fo a xa woyen e be diyore daaxi.»

11 Alatala fama a masende yi pama be xone
saabui ra,

12 «Malabude nan yi ki, wo xa wo malabu.

Yire raxaraxi na a ra.»

Kono e mu tin e tuli matide a ra.

13 Na kui Alatala fama ne masenyi tide e be
diyore daaxi,

alako e xun xa rakana, yaxuie xa e suxu, e e
Xanin.

14 Awa, wo tan mixi mayelee,

wo tan naxee Darisalamu yamarima,

wo wo tuli mati Alatala xa masenyi ra.

15 Wo naxeg, «Muxu nun saya bara saata,

muxu nun gaburi bara lanyi xiri.

Gbaloe yo mu muxu lima won ma kantari kui.»

Konoenae noxunfe wule xanbi ra.
16 Alatala e yaabima ne,

«N bara geme hagige doxo Siyoni,
geme fanyi naxan mu kanama.

Limaniya mu bama mixi yi ra naxan a taxuma
na geme ra.

17N bara tinxinyi ti seriye ra, n bara nondi sa
kiiti ki ra.

Wo xa wule naxee findixi wo xa kantari ra,

banbaranyi fama ne e xaninde.

18 Wo xa saate, wo nun saya ra, a kanama ne,

wo xa lanyi, wo nun gaburi ra, a fulunma ne.

Gbaloe noma ne wo ra a fanyi ra.

19 Fe xoroxoe na wo li, a wo xun nakanama ne,

geesege yo geesege, fegnen yo fegnen, koe yo koe.

Wo na so yi fe kui, wo ifuma ne gaaxui ra.»

20 «Wo xa sade xurun, wo mu noma wo sade a

ma.

Wo xa xinbeli dugi xurun, a mu wo kantama
xinbeli ra.

21 Alatala kelima ne alo a keli Perasimi geya fari
ki naxe,

a xonoma ne alo a xono Gabayon gulunba kui ki
naxe,

alako a xa a xa wali makaabaxi raba.
22 Na kui wo ba mayele tife,
alako a naxa fa ghilen wo xiri ra,

barima Ala bara a xa nate masen n be boxi
kanafe ra.»

23 «Wo wo tuli mati n xui ra,

wo wo tuli mati n ma masenyi ra.

24 Xe sa xe buxama temui birin?

A bende ramaxama loxoe birin?

25 A na ge boxi buxade, a mu sansi garansanma?
A mu sansi xori birin wolima a ki ma?

26 A Marigi Ala a xaran a si ki ra.

27 Sansi mooli nde mu bonboma wure ra,

a bonboma wuri nan na.
28 Sansi mooli ghete noma bonbode wure ra,

kono a mu radangima a 1.

29 Na wali ki birin fatanxi Alatala Ssnbema nan
ma.
A xa walie makaaba, a xa fe fanyie gbho.»

29

Naxankate na Darisalamu be

1 Naxankate na Ariyeli taa be,

mange Dawuda nu sabatixi dennaxe.

Wo xa nu wo xa salie raba ra pe yo ne alo wo
darixi a ra ki naxe,

2 kono n fama ne Ariyeli xa tete rabilinde,

a fa tooro gere kui, a xa lu alo serexebade naxan
dexexi.

3 N fama ne wo rabilinde n ma soorie ra,

muxu Xxa wali raba wo xa tete kanade.

4Wo xa fe fama ne magorode han a lu alo wo xui

na minife boxi nan bun ma.

Wo xa woyenyi makolikolima ne Kkelife gaburi
kui.

5> Wo yaxuie wuyama ne alo xubutanyi,

e xXa soorie luma ne alo maale lagi foye ma.

Kono na temui ya magire keren kui,

6 Alatala Senbema fama ne sesarinyi nun galanyi
ra,

boxi serenma ng, turunnaade goroma ne, te
minima ne.

7Na temui Ariyeli yaxuie loema ne keren na,

e fa lu alo xiye paaxi mixi raxunuma temui naxe.

Na soorie nun e xa gereso wali birin ponma ne
feo.

8 A luma ne alo kaametoe naxan xiye sa a na a
degefe,

kono a fa xunu kaame ra a ma. _
A luma ne alo mixi naxan xiye sa a na ye minfe,

kono a fa xunu ye xoli ra a ma.
A luma na ki ne na soori gali xa fe ra naxan na
Siyoni mixie gerefe.

9 A xa findi wo be terenna ra, wo de xa ixara.
Wo wo yae raxi, wo xa findi donxuie ra.

Wo na dagalanfe siisi daaxi, kono beere mu a ra.
10 Alatala nan wo raxixi,

a bara wo xa naminponmee yae balan,

a bara wo xa sematoe xunyi makoto.

1 Yi laamatunyi luxi ne alo sebeli
matonxumaxi. Na soma mixi nan yi naxan
fata a xarande alako a xa a xaran, kono a fa a
yaabi, «N mu noma a xarande wo be, barima a
balanxi tonxuma ra.» 12Xa na mu a ra, a luxi alo
sebeli naxan soma mixi xarantare yi ra alako a
xa a xaran, kono a fa a yaabi, «N tan mu fata a

xarande.» .
13 Alatala xa masenyi nan ya:

«Yi nama bara fa, e xa n matoxo e de ra, kono e
bone tan makuya n na.
E xa batui findixi adamadie xa yaamari rat-

inmefe nan tun na. _
14 Na nan a toxi n man yi pama de ixarama neg

_kaabanakoe ra.
Lonnilae xa lonni mu gema na kolonde,

fe kolonyie mu soma na fe kui.
15 Naxankate na mixie be naxee e noxunma

Alatala ma nate kobi rabafe ra.
E to e xa walie rabama dimi nan kui,

e manoxun, <Nde muxu toxi? Nde a kolon muxu
naxan nabama?

16 Wo xa daxupa senbe gho.

Bende noma lude alo a yailanma?

Se yailanxi noma a falade a yailanma bg, a mu n
yailanxi?

Fene noma a falade a yailanma be, a xaxili mu
fan?»

17 A gbe mu luxi Liban wondi xa masara xe ra,

xe fan xa masara wondi ra. _ _
18 Na loxoe, tuli xorie kitaabui xaranmae xui
mema ne,

donxuie fan minima ne dimi xoora, e se to.
19 Yete magoroe scewama ne Alatala ra,

misikiinee seewama ne Isirayila xa Seniyentoe
ra.

20 Funmala mu luma naa sonon,

mixi mayele loema ne.

Fe kobi rabae loema ne.

21 E mixi toopegema wule ra, e gantanyi italama
tinxintoee be.

22 Yaxuba bonsoe Marigi xa masenyi nan ya
naxan Iburahima xun saraxi:

«To dangi xanbi, Yaxuba bonsoe mu yaagima
sonon,

a bone mu rapaaxuma a ma.

23 A xa die na n ma walie to e tagi,

e n xili binyama ne,

e e magoroma ne Yaxuba xa Seniyentoe be,
e gaaxuma ne Isirayila Marigi Ala ya ra.

24 Mixi ifuxi fahaamui sotoma ne,

sonxoe ratee tinma ne lonni ra.»

30

Naxankate bonsos murutela be
1 Alatala xa masenyi nan ya,
«Naxankate na bonsoe murutela be.
E natee tongoma, naxee mu kelixi n tan ma.
E saatee xirima, n Xaxili mu e yamarixi naxee ra.
Na kui e yunubi xun masama tun.
2 E sigama Misira, e e yete taxu menni mange ra.
E wama lufe a xa kante bun ma.

E na birin naba n tan xanbi.

3 Misira mange xa kante findima yaagi nan na
Wwo beg,

lufe a xa niini bun ma na wo tooroma ne tun.

4 Hali wo kuntigie xee Sowan nun Xanesi Misira

boxi ma,

5 e birin fama lude yaagi nan kui na pama xa fe
ra naxan mu e malima.

E mu wo demenma, e wo rayaagima tun.»

6 Naxankate na Negewi gbengberenyi subee be.

E boxi Xoroxoe nan igirima yetee nun boximasee
na dennaxe,

e xa bannaya xaninfe ra sofalee nun noxomee
fari pama xon ma,

naxan mu fata e malide fefe ma.

7 Misira xa mali findima fe fufafu nan tun na!
Na nan a ra, n naxa yi xili sa a xun ma:

Turunnaade taganxi.

8Yi fe sebe walaxe ma e bg,
a sebe buki ma alako a xa findi seede ra abadan.
9 Nama murutela nan a ra, naxan a booree

madaxuma,

naxan mu wama a tuli matife Alatala xa seriye

ra.

10 E a falama sematoe be, «Wo naxa laamatunyie
to.»

E a falama naminonmee be, «Wo naxa masenyi

tinxinxi ti.»
E naxe, «Wo xa masenyi poxunmee ti,
wo xa woyen fanyi fala, hali nondi mu a ra.
11 Wo xa keli yi kira xon ma,
wo xa Isirayila xa Seniyentoe masenyi lu naa.»

12 Isirayila xa Seniyentoe xa yaabi nan ya,
«Wo to tondi yi masenyi ra,

wo fa la toore nun madaxui ra,

13 yi yunubi luma ne wo be alo tete kanaxi,

naxan birama terenna ra. _
14 A kanama ne alo fene kanaxi,

hali te ko se, xa na mu a ra ye base mu mini a
kui.»

15 Marigi Ala naxan findixi Isirayila Seniyentoe
ra, a Xa masenyi nan ya:

«Xa wo gbilen n ma, wo fa wo raxara,

n wo rakisima ne.

Xa wo doxo, wo fa wo taxu n na,

n senbe fima ne wo ma.

Kono wo mu tin na ra.

16 Wo naxe, <Ade, muxu tan muxu gima soee nan
fari.»

Awa yire, wo fama gide.

Wo naxe, (Muxu tan muxu gima soe xulunxie
nan fari.

Awa yire, kond wo kerimae xulun wo be.

17 Wo wulu keren, wo gima ne wo yaxui keren
ya ra.

Xa yaxui suuli na a ra, wo birin wo gima ng,
wo fa lu alo geya wuri keren ghansan tixi naxan

fari.»

18 Kono na kui Alatala na mame tife alako a xa
hinne wo ra.

A fama ne kelide, a kinikini wo ma,

barima Alatala tinxin.

Seewe na mixi be, naxan a xaxili tixi a ra.

19 Siyonikae, wo tan naxee sabatixi Darisalamu,

WO mu yaye raminima sonon.

Wo na a xili, a hinnema ne wo ra,

a na wo xui meg, a wo yaabima ne keren na.

20 Hali wo Marigi a niya wo xa lu fe xoroxoe kui,

wo karamoxoge mu e noxunma wo ma sonon,

wo fama ne e tode wo yae ra.

21'Wo na siga yirefanyi ma, wo na siga koola ma,

wo fama ne masenyi mede wo xanbi ra naxan a
falama wo beg,

«Kira fanyi nan ya, wo Xxa wo pere a Xon ma.»

22 Na kui wo xa kuye naxee yailanxi gheti nun
Xgema ra,
wo fama ne nee wolide alo se seniyentaree,

wo fa a fala, «Wo keli be!»

23 Na temui Alatala tune rafama ne wo xa sansie
ma,

wo xa boxi daxamui ghoma ne.

Na temui wo Xa Xurusee sigama ne e demadonde
fiili xunghee ma.

24 Ninge nun sofale naxee xe buxama,

e fama se fanyi nan donde naxan nafalaxi e be.

25 Xuree wuyama ne wo xa geyae fari.

Na temui faxe xungbe nan tima,

yire senbema itexie rabirama ne.

26 Alatala fama ne a Xxa pama xa maxonee nun
fie rayalande.

Na loxoe kike yanbama ne alo soge,

soge xa yanbe fan xun masama ne doxo solofere.

27 Alatala na fafe kelife yire makuye,
a Xonolz(i_a XOroxo€ ra, a fama ne tuuri belebele
ui.

Te minima ne a kere kui xone xa fe ra.

28 A nengi luxi ne alo banbaranyi naxan tema
han mixi konyi.

A namanee suxuma ne,

a karafoe sa e ma, a se nde raso e banganyie ra,

a e xanin yire e mu wama sigafe dennaxe.

29 Kono wo _tan beeti bama ne na loxoe alo sali
temul,

wo bonee seewama ne alo mixi naxee xule fema
sigafe ra Alatala xa geya fari,

Alatala naxan luxi alo fanye Isirayila be.

30 Alatala a xui xaane raminima ne,

a a senbe masenma ne xone belebele nun te
kasare ra.

A fama ne sesarinyi, galanyi, tune xungbe,
turunnaade, nun balabalanyi ra.

31 Alatala xui fama ne Asiriyakae butuxunde,

a e rabira a Xxa mangeya ra.

32 A na e bonbo wuri xoroxoes ra temui naxe,

a xa nama beeti bama ne maxasee nun korae xui

ra.

33 Te yire bara yailan mange xili ma a rakuya.
A tilin, a igho.

Yege gbeghe malanxi na te belebele xa fe ra.

Alatala nengi luxi ne alo te naaxi naxan ganma
a fanyi ra.

31

Misira xa mali
1 Naxankate na wo be,

WO tan naxee wo yete taxuma Misira ra,
wo tan naxee lama e xa soori ragise wuyaxie ra,
wo tan naxee e xa soe ragimae matoma.
Wo mu Isirayila xa Seniyentoe fenma,

wo mu wama Alatala xa mali Xxon ma.

2 Kono Ala xaxili nan gbo,

a fata naxankate ragorode mixie ma.

A xui mu kanama.

A kelima npama naaxi xili ma,

naxee mixi kobie malima.

3 Misirakae mu findixi Ala ra,

adamadie nan tun na e ra.

E xa soee mu findixi xaxili xa ra,

sube nan tun na e ra.

Alatala na keli temui naxe mixie xili ma,
naxan mali tima yo, naxan mali fenma yo,
a e birin halakima ne.

4 Alatala xa masenyi nan ya:
«Yete na yirindin a xa sube suxuxi Xxun ma,
hali xuruse demadonyi gheghee katama ne a

keride,
a mu gaaxuma e Xa SOnxoe¢ rate ya ra,

a mu kelima na sube xun ma fefe ma. o

Alatala Senbema fan goroma ne gere sode Siyoni
geya fari na ki ne.

> Alatala Senbema Darisalamu makantama ne,

alo xoni a gabutenyie italama a yoree xun ma ki
naxe,

a e kanta, a e rakisi, a a ti e xun ma.»

6 Isirayilakae, wo xa gbilen Ala ma wo bara wo
makuya naxan na. 7 Na loxoe wo fama ne wo
xa kuyee rabgninde wo naxee yailanxi gheti nun
Xeema ra yunubi xa fe ra.

8 «Asiriyakae fama ne sontode santidegema ra,

naxan mu fatanxi nengi kanyi ra.

E e gima ne na ya ra, e xa fonikee xaninma ne
konyiya kui.

9 E xa yire makantaxi birama ne gaaxui kui,

limaniya bama ne e xa s20ri mangee yi ra gere

fa temui» _
Alatala xa masenyi nan na Ki,

naxan na gere te radexema Siyoni geya ma
Darisalamu kui.

32

Mangeya tinxinxi

1 Mange fama ne mangeya ranerede tinxinyi ra,

a xa kuntigie kiiti sama ne seriye ki ma.

2 Kankan luma ne alo banxi fanyi turunnaade
dinma naxan na,

alo xure naxee ye xaninma gbengberen yire,

alo geme niini boxi ixaraxi ma.

3 Na temui ya naxee se fenma, nee se ighema ne.

Tuli naxee e matima, nee fe mema ne.

4 Xaxilitaree fama ne fahaamui sotode,

boboe nenyi fama ne kelide, nee fa woyen a fanyi
ra.

5> Mixi kobi mu xilima kuntigi,

mixi tinxintare mu binye sotoma sonon,

6 barima e mu nondi falama, e mu fe fanyi
manoxunma.

A fe seniyenxi bote rabama, a wule falama
Alatala xa fe ra,

a kaametoe luma a xa kaame kui,

a tondi ye ma mixi be, ye xoli na naxan ma.

7 Mixi naaxi wali ki mu fan,

a a mato a misikiine xun nakanama toonege ra
ki naxe.

8 Kono mixi fanyi tan a matoma ne a fe fanyi
rabama ki naxe,

a xun nakeli a xa wali fanyi saabui ra,

9Banna ginee, wo xa wo tuli mati n xui ra.

Wo tan naxee laxi wo yete ra, wo Xa n ma
masenyi rame.

10 Beenun ne keren xa dangi, wo serenma ne
gaaxui ra,

Wwo tan naxee laxi wo yete ra,

barima weni bogie kanama neg,

xe Xabe fan mu fanma.
11 Banna ginee, wo xa wo magoro,

wo tan naxee laxi wo yete ra, wo xa gaaxu.
Wo xa wo xa dugi fanyi masara kaane dugi ra.
12 Wo xa wa wo xa weni bogi nun xe kanaxie xa

fe ra.
13 Wo xa wa n ma pama xa boxi xa fe ra,

naxan bara findi pooge nun tunbe yire ra.
Wo xa wa wo xa taae xa fe ra pelexinyi ponxi

dennaxe. .
14 Wo xa yire makantaxi raboloma ne,

wo xa taa fanyi findima ne wula ra,
sofale nun xurusee de madonma dennaxe.

15 A luma na ki ne han Ala a Xaxili Seniyenxi
ragoroma won ma temui naxe keli koore
ma.

Na temui na gbengberenyi findima ne sansi yire
ra,

a gbho ye alo fotonyi.

16 Seriye ranerema ne ghengberenyi ma,

tinxinyi fan sabatima ne sansi yire.

17 Tinxinyi xa wali findima bonesa nan na,

a findi xaxilisa nun kantari ra waxati birin.

18 N ma pama luma ne naa bopesa kui, maraxare
kui.

19 Hali fotonyi kana, taa bira,

20 heeri nan luma wo be,

wo tan naxee sansi sima xure de ra,

wo tan naxee tinna wo Xa ningee nun wo xa
sofalee xa e de madon.

33

Gbaloe nun kisi
1 Naxankate na i be, i tan naxan ghaloe rabama.
Naxankate na i bg, i tan naxan yanfe tima.
I na ge na rabade, i xun fa rakana, yanfe gbilen
i ma.

2 Alatala hinne muxu ra, muxu xaxili tixi i tan
nan na.

I xa muxu senbe xun masa, i Xxa muxu ratanga fe
XOroX0€ ma.

3 Sie e gima ne i xui ya ra,

Jnamanee yensenma ne i Xa gere xui ra.

4Wo tan sie, mixie fama ne wo xa naafuli suxude,
alo katoe dinma xg ra ki naxe.

> Wo tan Siyonikae, Alatala gho, a sabatixi koore
.___han ma. .
A tinxinyi nun nondi fima ne wo ma.

SAwobunti .
A kisi, xaxili fanyi, nun fahaamui ragatama ne

wo be,
WO tan naxee gaaxuma a ya ra.

7Wo a mato, palamae nun xeerae na wafe tande.
8 Mixi yo mu toma kirae ma sonon.

Saate bara kana, saate seedee bara yaagi, binye
YO mu na sonon.

9 Boxi na sunnunyi nun halaki nan kui.
Liban xa mere bara maxara,
Basan nun Karemele fotonyi burexee na yolonfe.

10 Alatalatnaxa, «Yakosi n kelima ne fa, wo fa n
0XO.
11'Wo to nate fufafu tongo, wo man fe fufafu nan
sotoma.
Wo nengi luxi ne alo te naxan fama wo gande.
12 Te dinma ne sie ra, e gan alo tunbe masegexi,
sese mu lu.»

13 Wo tan naxee makuya n na, wo xa wo tuli mati
n ma fe rabaxie ra.

Wo tan naxee makore n na, wo xa la n senbe ra.

14 Yunubitoe naxee na Siyoni, e bara gaaxu.

Alatala yaxuie bara seren folo.

«Nde noma lude te kasarati seeti ma?
Nde ratangama te xubentare ma won ya ma?»

15 Mixi nan a ra naxan perema tinxinyi ra,

naxan nondi falama, naxan tondima geeni soto
ki naaxi ra,

naxan mu a belexe italama buna kobi be,

naxan mu a tuli matima mixi faxafe nate tongoe
ra,

naxan mu a xaxili tima fe paaxi ra.

16 Na mixi mooli tan sabatima ne geya fari yire
makantaxi kui,

a baloe nun ye soto a fanyi ra.

17Wo yae mange toma ne a xa tofanyi kui,

wo man fa boxi to naxan xa ghoe mu nponma.

18 Wo ratuma ne wo gaaxu ki ma, a falafe ra,

«Na mange na minden? Duuti maxili go? Yire
makantaxi xunmato go?»

19 Wo mu fama na bonsoe yete igboe tode sonon,

naxee xa xui fahaamufe xoroxo.

20 Siyoni mato, won ma sali rabama dennaxe.

Menni wo Darisalamu toma ne,

taa naxan naxaraxi, nama naxan mu talama e
Xonyi sonon.

21 Won Marigi Senbema luma ne naa won ya ma

Xuree seeti ma.
Won yaxuie mu noma tide na xXuree ma e xa

kunkuie kui,
22 barima Alatala nan na won ma Kkiitisa ra,
a seriye yati nan fima won ma.
Alatala nan na won ma Mange ra,
a won natangama fe paaxi nan ma.

23 Wo tan sie, wo xa luutie bara yonton,

wo xa kunkui wuri mu tixi,

wo xa bela mu gexi italade.

Na kui wo xa naafuli fama ne xaninde,

hali mabenyie noma na rabade.

24 Siyonika yo mu a falama, «N mu yalanxi.»

E xa yunubie fama ne xafaride.

34

Edon xa kiiti

1'Wo wo maso, wo tan namanee, alako wo xa wo
tuli mati.

Sie, wo xa wo tuli mati n na a fanyi ra.

Dunina nama birin xa e tuli mati n ma masenyi
ra,

2 barima Alatala Xonoxi pamane nun e xa soori
gaali birin ma.

A fama ne dinde e ra, a e raton.

3 E xa mixi faxaxie mu ragatama.

E binbie boroma ne, e xiri fa te koore ma.

E wuli ifilima ne geyae ma.

4 Hali tunbui naxee na koore ma, e birama ne,

alo burexee nun xoree birama ki naxe.

Koore walaxe makuntanma ne alo dagi.

5 Alatala naxe, «N ma santidegema na ge na wali
ra,

a goroma ne Edon nama xili ma,

n fa e sonto Kkiiti xa fe ra.»

6 Wuli na Alatala xa santidegema ma.

A bara ge serexe kon naxabade a ra,

xurusee wuli nun ture na a ma.

Alatala na serexe nde kon naxabafe Bosara,

a na faxe tife a naaxi ra Edon boxi ma.

7Nama sontoma ng, sexe ningee nun tuurae fan
faxa,

han boxi yati bara noxo na wuli birin na.

8 Alatala xa nate nan na ki,

alako Siyoni gbe xa noxo Edon xa yaxuya xa fe
ra.

9 Edon xa xuree nun boxi luma ne alo dole, a fa
lu gan na.

10 A mu xubenma koe nun yanyi ra,

a tuuri luma ne te ra tun.

Menni findima ghengberenyi yire nan na
abadan,

mixi yo mu dangima naa sonon.

11 Xoni nun wulai sube mooli birin luma ne naa.

Alatala bara nate tongo menni xa findi gbeng-
beren yire ra.

12 Menni mange mu sese toma naa e yamarima
rabama naxan xun na,

e xa kuntigie yensenma ne feo.

13 Menni xa yire makantaxie findima tunbee yire,

e xa taae luma ne alo wulai, wule baree nun
xonie luma dennaxe.

14 Wulai subee mooli birin sabatima naa,

15 Boximase a xale sama ne naa,

a fa e rasege, a e kanta.

Hali yubee sabatima menni ne, e fa die rasege.

16 Alatala xa sebeli mato a fanyi ra.

Yi sube birin fama ne lude naa, e fa wuya.

Alatala bara na nate tongo, a Xaxili yati fama ne

na rakamalide. N
17 A tan nan yati e xa fe matoma, a na boxi itaxun

e ra,
a fa findi e gbe ra abadan.
35
Ala xa kira

1 Nelexinyi xa lu ghengberen yire,
seewe Xa lu wulai alo sansi fugaxie yire.
2 Sansi tofanyie xa lu naa, seewe xui xa ite.

A xalu alo Liban fotonyi, a xa tofan alo Karemele
geya nun Saron yire.

Won Marigi Alatala xa nore toma ne naa a fanyi
ra.

3 Wo tan naxee bara gaaxu han wo belexe mu se
suxuma, wo xinbi fa seren,

wo senbe xa so.

4 Wo a fala mixie be naxee bara gaaxu,

«Wo xa limaniya, hali wo mu gaaxu!

Wo Marigi Ala bara fa wo ghe noxode.

A fama wo rakiside a senbe ra.»

5 Na temui, donxuie ya rabooma ne, tulixorie fe
mema ne.

6 Mabenyie tuganma ne alo xeli, boboe fan seewe
Xui raminima ne,

barima xuree minima ne ghengberenyi ma.

7 Boxi maxaraxi mafindima ne baa ra,

dulonyi minima ne ghengberen yire.

Wulai baree xonyi bara findi ye yire ra.

8 Kira mabama naa naxan xili falama, «Kira
Seniyenxi.»

Mixi seniyentare mu dangima menni, fo naxan
lanma a xa dangi na.

Xaxilitaree mu tima na kira xon ma.

9 Yetee nun burunyi sube mu toma naa, fo lasiri
mixi.

10 Alatala naxee xoreyaxi, nee nan ghilenma e
xonyi na kira xon ma.

E soma ne Siyoni seewe ra naxan mu ponma.

E nelexinma ne tun.

Sunnunyi nun toore bama ne e ma abadan.

36

Asiriya mangs xa masenyi

1 Mange Xesekiya xa mangeya ne fu nun
naani nde ra, Asiriya mange Senaxeribi naxa
no Yudaya taa senbemae ra. 2 A to ge na
rabade, Asiriya mange naxa a Xa Soori mange
xee Darisalamu mange xon ma, kelife ra Lakisi,
a tan nun a xa soori senbemae. E naxa ti ye
yire xungbe fe ma, mixie nu gare soma dennaxe.
3 Xilikiya xa di Eliyakimi, mange xa banxi xunyi,
mange xa sebeliti Sebena, nun Asafi xa di Yowa,
naxan findixi mange xa keedi ragate ra, nee naxa
mini Asiriyakae ralande.

4 Asiriya mange rasima singe naxa yi masenyi
ti e bg, «Wo a fala Xesekiya beg, Asiriya mange
xungbe yi nan masenxi, «I xaxili tixi munse ra?
> I woyen fufafu nan tun falaxi! I noxo a ma
1 bara feere nun senbe soto n gerefe ra? I
laxi nde ra, naxan a niyama i xa n matandi?
61 i xa lanlanteya saxi Misirakae nan ma fa?
E luxi alo wuri ponpoe naxan girama, a fa i
soxo 1 kilonma a ra temui naxe. Misira mange
Firawuna na na ki ne mixi birin be, naxee e xaxili
tixi a ra. 7 Temunde wo n yaabima ng, «Muxu
xaxili tixi muxu Marigi Alatala nan na.» Kono n
xa a fala wo be Xesekiya bara ge serexebadee
kanade geyae fari, a fa a fala Yudayakae nun
Darisalamukae be, «Wo Alatala batu Darisalamu
Xa serexebade ghansan ne.»»»

8 «Xa i sa noma soe ragi wulu firin sotode i xa
Jnama ya ma, n marigi Asiriya mange soe fima ne
ima, e naxee ragima. 9 Hali i i xaxili ti Misirakae

ra, soe ragie nun gisee xa fe ra, i senbe xurun n
ma mange xa mixi xuri di nde nofe ra. 10 Bafe na
ra, wo Marigi Alatala xa mu waxi n xa be gere?
Alatala nan a falaxi n be, <Siga, i na boxi kana.»

11 Na temui Eliyakimi, Sebena, nun Yowa naxa
a fala Asiriya mange rasima beg, «Yandi, i xa
woyen muxu be Arami Xui ra, muxu tan i xa
konyie na xui fahaamuma. I naxa woyen muxu
be Yuda xui ra pama ya xori naxan na tete fari
ma.» 12Kono Asiriya mange rasima naxa e yaabi,
«N marigi n xeexi yi masenyi falade i xa mange
nun i tan nan ghansan be? N mu woyenfe yi
mixie fan xa be, naxee doxoxi tete fari yi ki,
naxee fama e yete xa ghi fuxi donde nun e yete
x0li minde nun wo tan na?»

13 Mange rasima naxa keli, a a fala a xui itexi
ra Yudaya xui ra, a naxg, «Wo wo tuli mati
Asiriya mange xungbe xa masenyi ra, 14 (Wo
naxa tin Xesekiya xa wo madaxu, barima a mu
fata wo ratangade n belexe i! 15 Wo naxa tin
a xa wo madaxu wo xaxili tife Alatala ra, a
falafe ra, «Alatala muxu rakisima ng, yi taa mu
luma Asiriyakae xa mange sagoe.» 16 Wo naxa
wo tuli mati Xesekiya ra de! Asiriya mange yi
nan falaxi, «Xa wo tin lude n ma yaamari bun
ma, kankan fama ne a xa xee bogisee donde,
kankan a xa kolonyi ye min, 17 han n sa fama
wo xaninde boxi nde ma temui naxe, naxan luxi
alo wo xa boxi, mengi nun weni fanyi, taami

nun weni xee na dennaxe.» 18 Wo naxa wo tuli
mati Xesekiya ra, naxan wama wo madaxufe a

falafe ra, «Marigi Alatala won nakisima ne.» Si
ghetee xa alae ndo ne e xa mixie bade Asiriya

mange belexe i? 19 Xamata nun Arapadi xa alae
go? Sefarawayimi, Hena nun Iwa xa alae go?
Nee bara Samari ba n belexe i? 20 Namanee
birin xa alae ya ma, ala mundun a xa mixie

rakisixi n belexe i? Alatala tan noma Darisalamu
ratangade n ma?»»

21 Nama naxa dundu, e mu a yaabi, barima
mange a fala ng, «<Wo naxa a yaabi de.»
22 Xilikiya xa di Eliyakimi, mange xa banxi xunyi,
Sebena sebeliti, nun Asafi xa di Yowa keedi
ragate, nee naxa siga mange Xesekiya yire e xa
sosee ibooxi ra e ma sunnunyi kui, e fa Asiriya
mange rasima xa masenyi dentege a be.

37

Mange Xesekiya marasi fenfe Annabi Esayi ra

1 Mange Xesekiya to na fe me, a naxa a xa
donma ib2o a ma, a beki dugi ragoro a ma
sunnunyi kui, a fa siga Alatala xa banxi kui. 2 A
naxa a xa banxi xunyi Eliyakimi, a xa sebeliti
Sebena, nun serexedube forie xee Amosu xa di
Annabi Esayi xon, beki dugi ragoroxi e ma. 3 E
naxa a fala a be, Xesekiya yi nan falaxi, «To
findixi sunnunyi, paxankate, nun bone manaaxu
loxoe nan na. A luxi alo die bari temui bara
a li, kono senbe mu na sonon e xa bari. 41
Marigi Alatala na Asiriya mange xXa Xeera Xa
masenyi me Ala pipe rasotofe ra, temunde a a
naxankatama ne a xa na woyenyie ma. I xa

IfAla maxandi alako won ma mixi donxoee naxa
axa.»
5 Mange Xesekiya xa mixie naxa siga Annabi

Esayi yire. 6 Esayi naxa a masen e bg, «<Wo a

fala wo xa mange be, Alatala yi masenyi nan
tixi, d naxa gaaxu Asiriya mange Xa Xeerae xa
marasotoce xa fe ra, a naxee falaxi n be. 7N fama
a xaxili mafindide xibaarui nde ra, a fa gbilen a
xonyi. N a faxama santidegema ra menni ne.o»

8 Mange xa xeera to ghilen Asiriya mange yire,
a naxa a li a xa mange nu bara keli Lakisi, a nu
na Libina gerefe. 9 Na temui Asiriya mange naxa
a kolon a Kusi mange Tirihaka na fafe a gerede.
Na kui a man naxa xeerae xee Xesekiya ma, a
falafe ra, 10 «<Wo a fala Yudaya mange Xesekiya
be, <Ixa ala, ilaxi naxan na, na naxa i madaxu de
a falafe ra, «Darisalamu mu luma Asiriya mange
belexe i» 11T a kolon a fanyi ra Asiriya mangee
naxan nabaxi namanee birin na. E e sontd neg
a naaxi ra. I tan fa fama i bade n yi ra di?
12N benbae si naxee bonbo, e xa alae e ratanga
ne, alo Gosan, Xarani, Resefa, nun Eden bonsoe
naxee na Teli Asari? 13 Xamata mange, Arapadi
mange, Sefarawayimi mange, Hena mange, nun
Iwa mange na minden?»»

14 Xesekiya naxa bataaxe rasuxu xeerae yira, a
naxa a xaran. Na dangi xanbi, a naxa te Alatala
xa banxi, a a itala Alatala ya i. 15 Xesekiya naxa
Alatala maxandi, a naxe, 16 «Isirayila Marigi
Alatala, naxan magoroxi malekee tagi, i tan nan
na dunina birin Marigi ra, i tan nan koore nun
boxi daaxi. 17 Alatala, i i tuli mati a fanyi ra, i
xa Senaxeribi Xxa masenyi rame, naxan a Xa mixi
xeexi Ala Nine rasotode. 18 Alatala, nondi na a
ra, Asiriya mangee bara si birin sonto, a e xa
fe xun nakana. 19 E naxa nee xa alae woli te i,
e e kana. A nondi ki ma, na kuyee mu findixi



Annabi Esayi 37:20 Ixxxiii Annabi Esayi 37:27

Ala ra, barima ibunadama nan nee yailanxi wuri
nun geme ra. 20 Yandi, muxu Marigi Alatala, i xa
muxu ratanga Senaxeribi ma, alako dunina birin
xXa a kolon, a i tan nan keren na Ala ra.»

21 Awa, Amosu xa di Annabi Esayi naxa xeera
xee mange Xesekiya ma, a naxe, «Isirayila Marigi
Alatala yi nan masenxi, <N bara i xa maxandi
suxu i naxan tixi Asiriya mange Senaxeribi xa
fe ra. 22 Alatala xa masenyi nan ya a xili ma,
Siyoni taa fama ne yode i ma,

Darisalamu tofanyi fa i maberede.

23 T nde konbixi, i nde maberexi?

I sonxoxi nde ma?

I bara i yete igho Isirayila Seniyentoe ma.

241 xa xeerae bara Marigi rasoto.

I bara a fala, «N tan bara te han Liban geyae fari
n ma gisee kui.

N sediri wuri itexie fon,

n sipire wuri tofanyie sege fotonyi denexi kui.

25 N tigie ge namanee ma, n e ye min.

N Nili xure senkinee birin Xorima ne n sanyie
ra.»»

26 Alatala naxe, «I mu a mexi ba,

n bara yi fee nate nu a rakuya,

kafi n i daa temui?

N fa na e rabafe ne.

I tan findixi taa senbemae sontoma nan tun na,

27 na taa mixie senbe mu na e xa ti wo kanke.

Gaaxui nun yaagi nan tun e sotoma.

E luma ne alo pooge xare, alo sexe naxan na
banxi kon na,

alo mengi bili naxan xarama beenun a xa bogi.

28 Kono n i doxo temui, i mini temui sigafe ra gere
sode, i fa temui, n na birin kolon.

I man na n matandi, n na fan kolon.

291 to bara n matandi na ki, i i yete ighbo n ma,

n na n ma xurunde ghakuma ne i noe ra,

n na n ma karafoe soti i de kui,

n i ragbilen i kelide.»

30 Alatala naxe, «Xesekiya, tonxuma nan ya i be:

Toofare wo sansi xori yolonxi nan donma.

Tamuna wo sansi bali nan donma.

Kono tamuna boore, wo sansie nan donma wo
naxee sima wo e xaba,

wo weni min naxan kelima weni bilie ma, wo
naxee sima.

31 Yuda bonsoee naxee kisima,

nee luma ne alo wuri bili

naxan sanke na boxi bun ma,

a fa a bogi ramini.

32 Barima mixi ndee ratangama ne faxe ma
Darisalamu,

Siyoni mixi ndee kisima ne.

Alatala Senbema a mafurama ne na birin
nabade.»

33 Na kui, Alatala yi masenyi nan tixi Asiriya

mange xa fe ra,

«A mu soma yi taa kui,

a mu xali yo wolima be,

a mu tima wo kanke a xa wure lefa ra,

a mu bende matema tuganfe ra wo xa tete ra.

34 A ghilenma a fa kira nan na,

a mu soma yi taa kui!

Alatala xa masenyi nan na Kki.

35N yi taa makantama ne,

n a rakisima ne n xili nun n ma konyi Dawuda
xa fe ra.»

36 Na kos ra Alatala xa maleke naxa mini,
a sa Asiriyaka wulu keme tongo solomasaxan
nun suuli faxa. A donxoece to keli geesege, e
naxa na furee to e ya ma. 37 Na kui, Asiriya
mange Senaxeribi naxa gbilen a xonyi Ninewe.
38 Loxoe nde, a to nu na salife a xa ala Nisiri
xa banxi kui, Adarameleki nun Sareseri naxa
a faxa santidegema ra, e e gi Ararati boxi ma.

Esarixadoni naxa ti mange ra a baba Senaxeribi
JNOXOEg ra.

38

Xesekiya xa yalanyi

1 Na loxoee mange Xesekiya naxa fura a paaxi
ra. A ghbe mu nu luxi a xa faxa. Amosu xa
di Annabi Esayi naxa siga a yire, a a fala a be,
Alatala yi nan masenxi, «I xa yaamarie fi i xa
mixie ma, barima i na faxafe ne yi ki, i mu
kisima yi fure ma.» 2 Xesekiya naxa a yatagi
mafindi banxi xale ma, a Alatala maxandi, a
naxe, 3 «Alatala, yandi hinne n na, i a kolon n
nan nerexi ne Kira tinXinxi nan Xxon ma n ma
dunineigiri kui n bone fiixe ra. N mu i matandi,
n mu ghilen i waxonfe foxo ra.» Xesekiya naxa
wa ki fanyi ra.

4 Annabi Esayi mu nu gexi minide mange banxi
tete kui, Alatala man naxa a masen a be, a naxe,
5 «Gbilen i xa sa a fala n ma pama yarerati
Xesekiya bg, i benba Dawuda Marigi Alatala yi
nan masenxi, <N bara i xa maxandi mg, n bara
i yaye to. N i yalanma ng, a Xi saxan nde. N ne

fu nun suuli sama ne i xa simaya xun ma. 6N i
tan nun yi taa ratangama ne Asiriya mange ma.
N yi taa makantama ne n ma konyi Dawuda xa

fe ra.o»
7 Annabi Esayi naxa a yaabi, «Yi nan findima

Alatala xa tonxuma ra i be, alako i xa a kolon a
Alatala a xa masenyi rakamalima ne. 8 Ala naxe,
«N a niyama ne soge niini xa ghilen a xanbi xanbi
ma doxo fu Axasi tede ma.»» Na temui, soge niini
naxa magbilen a xanbi xanbi ma doxo fu a goroxi

ki naxe. _ _
9 Yudaya mange Xesekiya xa beeti nan ya, a

naxan sebexi a to yalan a xa fure ma:

10N nu a fala ne nu,

«A lanma n xa laaxira yi waxati fanyi n ma
dunineigiri kui?

N ma simaya xa dunke na ki?»

11N man nu a fala ne nu,

«N mu Alatala toma yi dunipa ma sonon,

n man mu ibunadama yo toma fa naxan sabatixi
yi bende funi fari.

12N ma lingira bara tongo n xun,

alo xuruse kante xa leele italama ki naxe.

N ma simaya na mafilinfe alo maboe xa gese.

Maboe na ge gese soxode, a donxoe naxan luxi, a
na xaba.

Alatala, i tan fan, beenun nunmare xa so, i bara
n ma simaya ranon.

13 N naxa mame ti han geesege,

kono i bara n xorie igira alo yete a rabama ki
naxe.

Beenun koe xa so, 1 bara dan ti n ma simaya ma.

14 N nu n xui xurudi raminima ne alo debelin
XOni,

n nu wama ne alo ganbe sunnunxi.
N nu n ya rate koore ma, n nu fa a fala,
«N Marigi n na toorofe, i xa n mali»»

15 «N noma na tagi rabade di?

A tan yati bara n yaabi, a fa n ma duba suxu.

Na kui n fama n perede yete magore nan kui n
ma simaya birin na.

16 N Marigi, ibunadama kisima na ki ne.

N nengife to na nan ma.»

«I tan bara n ma yalanyi ragbilen n ma, n xa kisi.

171 bara n mali na toore kui.

I xa xanunteya bara n natanga faxe ma,

1 bara n ma yunubie birin woli i kobe ra.

18T a kolon a n ma gaburi mu findima matoxog
ra i be,

saya mu i matoxoma,

faxa mixie fan mu i tantuma beeti ra.

Naxee goroma gaburi kui,

nee xaxili mu tixi i xa hinne ra sonon.

19 Mixi pine nan i matoxoma, alo n na i matoxofe

ki naxe to loxoe. _ . _
Babae masenyi tima e xa die be i xa hinne xa fe
ra.»

20 Alatala bara n nakisi. .

Won xla(l beeti ba a be korae ra a xa horomobanxi
ul.

Won xa lu na raba ra won ma simaya birin na.

21 Annabi Esayi nu bara a fala, a e xa fa xore
bogi yailan, e a fatu mange Xesekiya xa fi ma,
alako a xa yalan. 22 Xesekiya nu bara a yaabi,

«Tonxuma mundun a niyama n xa a kolon n man
noma tede Alatala xa horomobanxi?»

39

Xesekiya Babilon mange xa xesrae rassnefe

1 Na temui Babilon mange Merodaki Baladan
naxa bataaxe nun buna rasanba Xesekiya ma,
barima a nu bara Xesekiya furafe nun a yalanfe
me. 2 Xesekiya naxa na xeerae rasene, a a xa
naafuli birin masen e bg, alo gheti, xeema, surayi,
labunde nun ture xiri poxunme, a xa geresose
ragatade nun a xa bannaya birin na dennaxe.
Sese mu lu, Xesekiya mu naxan masen e be a
xa banxi nun a xa boxi kui. 3 Na dangi xanbi,
Annabi Esayi naxa fa Xesekiya yire, a a maxorin,

«Na mixie munse falaxi i be? E kelixi minden?»
Xesekiya naxa a yaabi, «E kelixi boxi makuye

nde ng, dennaxe xili Babilon.» 4 Esayi man naxa
a maxorin, «E munse matoxi i xa banxi kui?»
Xesekiya naxa a yaabi, «Se naxan birin na n ma
banxi kui. Sese mu luxi n Xonyi n mu naxan
masenxi e be.»

> Na kui, Annabi Esayi naxa a fala Xesekiya
be, «I tuli mati Alatala xa masenyi ra, 6 <L.oxog
na fafe, yi mixie fama ne i harige birin xaninde
Babilon, i benbae naxan luxi i yi ra. Alatala
xa masenyi nan na ki. 7 E fama ne i xa die
suxude, 1 naxee barixi, e e bana Babilon mange
be.» 8Xesekiya naxa a fala Esayi be, «Alatala xa
masenyi i naxan tixi, a fan.» A na fala ne barima
a naxe, «Bonesa nun kantari tan luma ne be, n
ma simaya birin kui.»

40

Ala a xa pama xunsarafe
1 Ala xa masenyi nan ya:
«Wo xa n ma pama madundu e xa toore kui.
2 Wo xa a fala Darisalamu be a a xa paxankate
bara npon,
a Xxa yunubie sare bara ge fide,
a Alatala bara na ragbilen a ma han doxo firin.»

3 Mixi nde na a xui raminife ghengberen yire a
falafe ra,

«Wo xa kira yailan Alatala be,

wo sankira matinxin wo Marigi ya ra.

4 Gulunba xa ite, geya xa igoro,

kira naaxi xa yailan a fanyi ra.

5> Alatala xa nore makenenma ne daali birin ya

XOri.» ) _ _
Alatala xa masenyi yati nan na Kki.

6 Mixi nde bara a fala n bg, «I xui rate.»

N bara a yaabi, «<N xa munse fala?»

A naxe, «<Adama xa nore luxi ne alo sansie.

7E lisima ng, Alatala xa foye e fuge kana.

Adamadie maniyaxi sansie nan na.

8 Sansie xarama ne, e fuge kana,

kono Alatala tan xa masenyi mu kanama
abadan.»

9 Siyoni, i xa te geya itexi nde fari.

Darisalamu, i xa i xui ite senbe ra limaniya kui.

A fala Yudaya taae be, «Wo Marigi Ala na be.»

10 Marigi Alatala na fafe senbe ra, nog xanxi a
belexe 1.

Xunnakeli na a be.

11 A meenima ne a Xxa xurusee ma,

a a Xa yexe yoree tongoma ng, a e sa a kanke ma,
a e ngae ragbhengben.

12 Nde baa ye maniyaxi a belexe kui?

Nde koore walaxe maniyaxi?

Nde dunina bende maniyaxi?

Nde geyae doxoxi sikeeli ra?

13 Nde Alatala Xaxili kolon?

Nde noma marasi fide a ma?

14 Nde a yamarima? Nde a matinkanma?
Nde fe kolonyi masenma a be?

Nde a masenma a be se yailanma ki naxe?

15 Namanee luxi ne a be alo se xunxurie.

A e rakelima ne a fanyi ra.

16 Liban sube birin nalanxi mu serexe gan daaxi
lima naxan daxa a be,

Liban fotonyi belebele mu yege lima a xa serexe
ganfe ra.

17 Sese mu pamanee ra a ya i, e findixi a be fe
fufafu nan na.

18 Wo wama Ala maniyafe nde ra?

Wo a misaalima munse ra?

19 Yirawali kuye nan masolima,

xabui xeema radin a ma,

a fa gbeti yolonxonyie yailan a kuye ghakuma
naxan na.
20 Setaree wuri nde nan_ fenma naxan mu
kanama mafuren mafuren,
a mixibfen naxan fata a masolide alako a naxa
ira.

21'Wo mu a kolon? Wo mu na fe mexi kabi temui
xonkuye?

Wo mu na fahaamuxi kabi dunina daa temui?

22 A tan nan sabatixi dunipa birin xun ma.

Dunina mixie luxi ne a be alo katoee.

A tan koore walaxe italaxi ne alo dugi naxan

sama leele ma. o
23 A tan nan mangee xun nakanama, a mixi

xungbee xa fe magoro.

24 E luxi ne alo sansi naxan si to,

kono beenu e xa mo, a fa wuyenyi radin e ma
naxan e xarama gben.

Na temui foye xunghbe e xaninma ne alo sexe
xare.

25 Ala Seniyentoe xa masenyi nan ya:
«Wo n tan Ala maniyama nde ra?

N misaalixi nde be?
26 Wo wo yae rakeli koore ma.

Nde na se yanbaxie daaxi?
Ala nan e yamarima, a e xilie kolon.
A senbe xa saabui ra, sese mu luxi e ma.»

27 «Na kui, wo tan n ma pama,

naxan fatanxi Yaxuba ra, naxan findixi Isirayila
ra,

munfe ra wo a falama,

«Alatala mu fe toxi naxan doxoxi muxu ma.

Muxu Marigi Alatala mu wama muxu gbe
noxofe.

28 Wo mu a kolon? Wo mu na fe mexi?

Alatala findixi Ala nan na kabi abadan,

a dunina yati nan daaxi a fole ra.

A mu taganma, danyi mu na a xaxili ma.

29 A senbe fima ne mixi taganxi ma,

a limaniya fi senbetaree ma.

30 Hali dimedie e taganma, scgetalae birama,

31 kono naxee e xaxili tima Alatala ra,

nee senbe neene sotoma ne, e fa tugan alo segee.
E e pere, e e gi, e mu taganma fefe ma.»

41

Ala nan na Isirayila xa mali ra
1 «Namanee, wo wo sabari.
Si yensenxie, wo limaniya,
WO Xa wo maso n ma Kiiti yire ra.»

2 «Nde mixi tixi kira xon ma keli sogetede,

wo Xa Kiiti sama naxan xili ra? _

Nde namanee saxi a sagoe, a mangee xa fe igoro
a be?

A xa santidegema e xun nakanama neg, a xa xali
e rayensen ye.

3 A e kerima ne senbe ra, a man siga yire ghbete

na rabade. . . .
4Nde na fee ragirixi a xa yaamari ra kabi dunina

fole?
N tan Alatala, naxan na fe fole nun fe ranonyi ra,

n tan bara na mooli birin nagiri.»

> «Namanee gaaxuma ne na birin ya ra,
sie seren gaaxui ra dunina birin.
6 E limaniya fima e bore ma, a falafe ra, <\Wo wo

_ senbe sob .
7 Yirawalie e bore malima alako xeema xa sa
kuye ma.

E naxg, <A fan na ki ne.



Annabi Esayi 41:8 xciii Annabi Esayi 41:14

E kuye banbanma lantumae ra alako a naxa fa
bira.»

8 «Kono wo tan Isirayila findixi n ma konyi nan
na.

N wo tan Yaxuba bonsoe nan sugandixi,

naxan fatanxi n xanuntenyi Iburahima bonsoe.

9N wo tongoxi dunina tunxunyie nan na, a falafe
ra,

«<N ma konyi sugandixie nan wo ra, n mu mema
naxee ra.

10 Wo naxa gaaxu, barima n na wo foxo ra.

Wo naxa kontofili, barima n tan nan na wo
Marigi Ala ra.

N senbe fima wo ma n belexe tinxinxi nan na.»

11 «Naxee birin wo maberefe, e fama yaagi nan
tun sotode.

Naxee wo fenfe gere ra, e halakima ng, e non.

12 Wo na wo yaxuie fen, wo mu fama e tode,
barima e loema ne.

Naxee wo fenma gere ra, nee ponma ne.

13 Na rabama ne barima n tan nan na wo Marigi
Alatala ra,

naxan wo belexe rasuxu,

a a fala, <\Wo naxa gaaxu, n fafe wo malide.»

14 Yaxuba bonsog, wo naxa gaaxu.

Isirayila, wo wo senbe so.

Hali wo findixi mixi xunxurie nan na alo kuli di,

n tan naxan lanxi wo Rakisima ma, naxan findixi
W0 xa Seniyentog ra,

n tan yete yati fama ne wo malide.

N xui nan na Kki.»

15 «N a niyama ne wo xa senbe magaaxuxi sotd
WO yaxuie ya ra.

Wo luma ne alo wure wali se naxan geyae
rabooma, a e findi xube ra.

16 Wo yaxuie rayensenma ne

alo xe sa naxee maale bonbo, foye fa maale lagi
xXanin.

Wo seewama ne Alatala ra,

wo Isirayila xa Seniyentoe tantuma ne.»

17 «Misikiinee nun setaree ye fenma, kono e mu
a toma. .
E nenyi xarama ye xoli ra.

Kono n tan Alatala, n e xa maxandi tongoma ne.

N tan Isirayila Marigi Ala, n mu neemuma e ma.

18 N xuree rabooma ne geya maxaraxie ma,

n dulonyi raminima ma gulunbae kui.

N gbengberenyi mafindima ne ye yire ra.

19 N sediri, kasiya, miriti, nun oliwi wuri bilie
sima ne ghengberenyi ma.

N sipire, orimi, nun buyisi sansi bilie si wula i,

20 alako nama xa na to, e fa fahaamui soto,

a na birin findixi Isirayila xa Seniyentoe Alatala
senbe wali nan na.»

21 Alatala naxe, «Wo fa, wo wo xa marakorosi
masen n be. _ o
Wo xa na birin tagi raba a fanyi ra Yaxuba Marigi

€.

22 Wo xa fa wo xa kuyee ra alako e xa a fala muxu
be fe naxee fama rabade.

Fe naxee singe rabaxi, e xa e raba ki fala muxu
be,

alako muxu xa xaxili soto na kui.



Annabi Esayi 41:23 XCV Annabi Esayi 41:29

E xa a fala muxu be fe naxan fama rabade,

23 alako muxu xa a kolon a e findixi alae nan na.
E xa fe nde raba, a na findi fefe yo ra,

naxan noma muxu de ixarade, muxu xa gaaxu e
ya ra.

24 Wo tan kuyee, <\Wo mu noma na sese ra, wo
tide yo mu na.

Mixi naxan wo batuma, na mixi findixi mixi
XONnXi nan na.»

25 «N bara mixi nde rakeli koola mabiri,

a fama n xili ra kelife sogetede mabiri.

A mangee iboronma ne alo fene rafale bende
iboronma ki naxe.

26 Nde na fe masenxi kabi a fole, alako muxu xa
na kolon beenun a xa raba?

Nde na falaxi, alako muxu xa a kolon nondi fale
nan a ra?

Kuye yo mu na fe masen.

Kuye yo mu na xibaarui fi.
Kuye yo mu e xui ite.
27N tan nan na singe masen Siyoni be,

<Yi nan fama rabade.,
N tan Xeera nan xee Darisalamu.
28 N naxan toma yi kuyee tagi,

keren mu na naxan noma masenyi nde tide,
naxan noma n ma maxorinyie yaabide.

29 Wo xa e mato: Kuye fufafu nan e ra!

E wali foxi yo mu nal!

Sese mu na yi kuyee ra!»

42

Alatala xa Konyi Sugandixi

1 N ma Konyi Sugandixi nan yi ki, n noxo saxi
naxan xon ma,

n naxan xanuma n nii birin na.

N bara n Xaxili ragoro a ma.

A tinxinyi masenma ne pamanee be,

2kono a mu xaanema e ma, a mu SONxo¢ ratema
e ma,

a mu a yete ighoma.

3 A mu kale kuntinxi igirama, a mu lanpui dexe
xuri raxubenma.

A kiiti sama a seriye ki nan ma.

4 A mu dagalanma, a mu birama,

han a ge tinxinyi rasabatide dunina ma.

Namanee xaxili tima a xa yaamari tinxinxi nan

na.

> Alatala Nondi Kanyi xa masenyi nan ya,

Ala naxan koore daa, a a walaxe itala,

naxan boxi daa, a nun se birin naxan toma naa,

naxan nengi fixi dunipa mixie ma, alako e xa
dunina igiri.

6 «N tan Alatala nan na,

naxan i xeexi, naxan i makantaxi,

naxan a niya 1 xa findi saate saabui ra
ibunadama be,

naxan a niya i xa findi naiyalanyi ra pamanee
be,

7 alako 1 xa donxuie ya raboo, i xa geelimanie
ramini geeli,

1 Xa mixie xoreya naxee na dimi kui.»

8 «Alatala nan n na, n xili nan na ki.
N mu wama n firin nde xon,
n mu tinma n ma matoxog xa fi kuyee ma.

9N ma masenyi singee bara rakamali,

n man fe neeng masenma ne wo be naxan fama
rakamalide.
N nee xa fe rakolon wo ra beenu e xa raba.»

10 «Wo xa beeti neene ba Alatala be,
wo a matoxo sa keli dunipa baanyi ra,
wo tan naxee biyaasima baa xun ma,
wo tan naxee baloma baa kui,

wo tan naxee sabatixi namanee kui.
11 Gbengberenyi nun taae xa e xui ite,

Kedarikae sabatixi dennaxe. .
Selakae xa e seewe xui ite geyae fari.

12 E xa Alatala matoxo alo a lan a xa matoxo ki
naxe.
Namane birin xa a matoxo.

13 Alatala minima ne alo nalama,

a bone te gere xa fe ra, a gereso xui ramini senbe
ra.»

14 «Kabi a rakuya n sabarixi, n dunduxi, n nan n
yete SUXuxi.
Kono yakosi n nan n xui raminima alo gine

naxan di barife. _
15 N sansie ralisima ne geyae fari,

geya findi gbengberenyi ra.

N xuree maﬁn_dima ne xare ra,

n ye yiree Xori.

16 N donxuie ranerema ne kira nde ra, e mu
naxan kolon,

n dimi findi e be naiyalanyi ra,

n boxi magexi findi boxi saxi ra e nerema

dennaxe. '
N na nan yati rabama e bg, n mu e rabgninma.

17 Naxee e xaxili tixi kuyee ra,

e ghilenma ne yaagi kui.

Na kuyee yailanxi wure raxunuxi nan tun na,

kono na mixie a falama e be, <\Wo findixi won ma
alae nan na.»

18 «Tulixorie, wo wo tuli mati.

Donxuie, wo wo ya ti n na.

19 Nde donxuxi, xa n ma konyi xa mu a ra?

Nde tuli xorixi, xa n n ma xeera xa mu a ra?

Nde donxuxi, xa n ma konyi bone saxi xa mu a
ra?

20 Wo bara fe ghegbe to, kono wo mu wo noxo

saxi e Xon ma. ]
E bara e tuli mati, kono e mu fefe fahaamuxi.

21 Tinxinyi to rafan Alatala ma,

a bara wa a xa seriye binyafe, nama xa a kolon.

22 Kono yi nama xun bara rakana,

e suxuxi yili nun geeli nan kui.

E yaxuie bara e xanin, mixi yo mu na naxan e
rakisima,

mixi yo mu na naxan maxandi tima e be e xa
gbilen.»

23 Nde a tuli matima na fee ra wo ya ma?
Nde a noxo sama na fee xon ma temui naxan sa

fama? . o
24 Nde Yaxuba soxi muneti yi ra?

Nde Isirayila soxi kasaratie yi ra?

Alatala xa mu a ra, won yunubi rabaxi naxan na?
E mu waxi perefe a xa kira xa xon ma,

e man mu e tuli matixi a xa seriye xa ra.

25 Na kui a naxa a xa xone dusu Isirayila xun na,
a niya gere xa e xun nakana.

Na te bara dexe e rabilinyi,

kono e mu e noxo saxi na xon ma.

43

Isirayila Rakisima kerenyi
1 Alatala xa masenyi nan ya,
naxan Yaxuba daaxi,
naxan Isirayila yailanxi bende ra:
«Hali wo mu gaaxu, barima n bara wo xun sara,
n bara wo xili wo xili ra, barima n gbe nan wo

ra.

2'Wo na baa igiri, won birin nan a ra.

Wo na xure igiri, a mu wo xaninma.

Wo na dangi te Xoora, a mu wo ganma, a mu wo
tooroma,

3barima n tan Alatala nan na wo Marigi Ala ra,

Isirayila xa Seniyentog, wo Rakisima.

N Misira nan fixi i xunsare ra,

n Etiyopi nun Seba fixi wo noxoe nan na.

4 Wo tide to gho n be n ma xanunteya xa fe ra,

n mixie nan bama wo noxoeg ra, n pama fi wo nii

rakisife ra.
> Wo naxa gaaxu, n na wo foxo ra.

N fama ne wo bonsoe ra, kelife sogetede nun
sogegorode mabiri,

6 n fama wo xilide kelife yirefanyi nun koola ma.

<Wo fa n ma die ra, kelife yire makuye,

7 e birin naxee xilixi n xili ra,

n naxan daaxi n ma nore xa fe ra.»

8 Namae xa fa naxee ya na kono e mu se toma,

e tuli na kono e mu fe mema.
9 Namae nun sie xa e malan.

Nde na e ya ma naxan nu bara yi fe masen won

be beenu a xa raba? _
E xa seedee ramini, naxee noma a fe rafiixede,

alako booree xa a kolon a nondi na a ra.»

10 Alatala xa masenyi nan ya,

«Wo tan nan na n ma seedee ra, n ma konyi
sugandixi,

alako wo xa n kolon, wo xa la n na.

Ala yo mu nu na n ya ra, Ala yo mu fama n xanbi

ra.

11 N tan keren nan na Alatala ra.

Mixi rakisima yo mu na bafe n tan na.

12 N tan nan nondi masenxi, n tan nan wo
rakisixi,

n tan nan fe neene masenma wo be.

Ala xone nde Xxa mu n na wo tagi.

Wo tan nan na n ma seedee ra a n keren nan na
Ala ra.

13 Kabi folo fole n tan nan Ala ra.

Mixi yo mu noma mixi bade n belexe,

mixi yo mu noma n ma fe rabaxi masarade.»

14 Alatala xa masenyi nan ya,

Ala naxan wo xXun sara,

Ala naxan findixi Isirayila xa Seniyentoe ra.

A naxe, «N yaamari fima ne Babilon geelimanie
xa fa e xa kunkuie kui,

e nu laxi naxee ra. .
15 Alatala na n tan nan na, wo xXa Seniyentog,

naxan Isirayila daa, naxan findixi wo xa mangge
ra.»

16 Alatala xa masenyi nan ya, Ala naxan kira boo
baa tagi,

naxan dangide ramini moronyie xo0ra,

17 naxan a niya soori ragi see nun soe ragie xa
kata dangide menni,

e fa lu baa xoora abadan, e mu te. _

Na soori gali xubenxi ne alo lanpui xubenma ki
naxe.

18 «Wo naxa wo manoxun fe singee ma,

wo fe forie lu na.

19 Wo mu a toxi, n na fe neenee rabafe?

Wo mu gexi na kolonde?

N na kira nde boofe ghengberenyi ma,

n na xuree raminife yire maxaraxi ma.

20 Burunyi daalise n matoxoma,

alo wulai bare nun xundi, barima n ye raminima
gbengberenyi ma,

n xure xungbee raboo yire maxaraxi ma,

alako n ma pama sugandixi xa ye min,

21 alako n nama naxan daaxi a Xa n matoxo.»

22 «Yaxuba, wo mu maxandi tima n xili ra.
Isirayila, wo mu fefe rabafe birafe ra n foxo ra.

23 Wo mu tin yexeee bade serexe ra n be,

Wwo mu tin n binyade serexee ra.

N mu kote doxoxi wo Xun ma sansi serexe ra,

n mu wo karaxan surayi ganfe ra.

24 Wo mu labunde fanyi sara n be,

wo mu ninge ture ghegbe ba serexe ra.

Wo naxan nabaxi, wo bara n natagan wo xa
yunubie ra,

wo bara n naxond wo Xxa paaxupna ra.»

25 «N tan nan a ra, naxan i xa yunubie xafarima
n xili xa fe ra,

n fa neemu i xa yunubie ma feo.

26 ] xa i xa fe dangixi masen n beg,

won xa a mato Kkiiti na ki naxe.
271 benba singe yunubi raba ne.

I xa yarerati muruta ne n xili ma.

28 Na nan a ra, n fama i xa serexedubee
rayaagide,

naxee walima n ma horomolingira kui.

N a niyama ne Yaxuba bonsoe xun xa rakana,

Isirayila bonsoe xa yaagi.»

44

Kuye yailanma xa wali
1 «N ma konyi Yaxuba bonsog, wo xa wo tuli
mati,
n ma nama sugandixi Isirayila, wo xa n xui rame.
2 Alatala xa masenyi nan ya,
naxan wo daaxi wo nga teege i,

naxan wo bun tima.
N ma konyi Yaxuba, hali i mu hanme,

wo tan Yesurun n naxan sugandixi,

3barima n ye ragoroma ne wo xa boxi maxaraxi
ma,

n xure raminima ne ghengberen yire ma.

N nan n Xaxili ragoroma ne wo bonsoe ma,

n barake sama ne wo xa die ma. o
4E fanma ne alo pooge naxan toma fiili tagi,

alo wuri naxee sixi xure de i.
5 Nde a falama neg, <Alatala gbe nan n na,

a Yaxuba xili sa a Xxun ma.
Nde a sebema ne a belexe ma, <Alatala gbe,

a Isirayila xili sa a xun ma.»

6 «Alatala xa masenyi nan ya,
Alatala Senbema naxan findixi Isirayila mange

nun a rakisima ra. )
N tan nan na fe fole ra, n tan nan na fe ranponyi
ra.

Ala gbete yo mu na bafe n tan na.

7Nde maniyaxi n tan na? A xa na fala.

Na kanyi xa woyen ba, a xa fe dangixi masen
kabi n ma pama daa temui.

A xa fe masen naxan fama rabade, iyo a xa na
fala kene ma.

8 W0 naxa gaaxu, wo naxa Seren.

N mu na masenxi wo be xXe&, beenu na fee xa
raba?

N ma seedee nan wo ra.

Ala gbete na na, ba n tan na?

Ade, fanye gbete mu na hali keren.»

9 Fuyantee nan kuye yailanmae ra.

E xa wali tide yo mu na.

E xa seedee ya mu na, e xaxili ifuxi.

E fama lude na yaagi nan kui.

10 Nde kuye yailanma, naxan mu noma a malide
fefe ra?

11 Na kanyie yaagima ne.

Adamadi nan tun na e ra.

E birin xa e malan, e xa ti n ya ra.

N e birin nagoroma ne gaaxui nun naxankate ra.

12 Kuye yailanma wure xabuma te x00ra,

a kuyee yailan derema ra, a a rawali a yete senbe
ra.

Kaame nun ye xoli luma ne a suxu ra, a fa tagan.

13 Kamuderi luuti italama ne a maniyafe ra, a a
koorin.

A wali folo wali see ra,

a a yailan han a lu alo mixi tofanyi naxan tima
a xa banxi kui.

14 A nu wuri ndee si fotonyi yire,

a mame ti han tune ye a ramo, a fa a sege.

15 A nde findi yege ra, alako xinbeli naxa a suxu,

a nde rawali taami ganfe ra.

Kono naxan luxi, a na findi ala ra a naxan
batuma,

a kuye rafala, a suyidi a be.

16 A seeti findi yege ra,

a sube ganma naxan na,

a fa a dege, a a fala, «Yi te fan. Xinbeli mu n
suxuma be.»

17 A wuri donxoe nan findima a xa kuye ala ra,

a suyidi naxan be a batufe ra.

A maxandi ti a be, a falafe ra,

«N nakisi, barima i tan nan n ma ala ra.»

18 Kono na mixi mu gexi fahaamui sotode.

A luxi alo donxui naxan mu se toma,

a xaxili mu fata fee tagi rabade.

19 Sese mu a a bonpe ratima sonon, a xa a
manoxun,

«N bara wuri seeti sa te i,

alako n xa taami nun sube gan a te wole ra n
naxan donma.

A lanma n xa na wuri donxoe rafala kuye ra Ala
naxan xonma?

N xa n suyidi wuri xuntunyi be?»

20 Na kuye yailanma birama se nan foxo ra naxan
findima te xube ra.

A bone bara a yete yanfa.

A mu fata a yete rakiside,

a man mu xaxili soto a falafe ra, «N naxan tixi n
belexe ra wule ala nan a ra.»

21 «Yaxuba bonsog, wo xa ratu yi fee ma,

wo tan Isirayila pama naxan findixi n ma konyi

ra.

N wo daa ng, alako wo xa findi n ma konyi ra.

Isirayila, n mu neemuma wo ma.

22 N bara wo xa yunubie xafari, wo naxan soto
W0 xXa murute kui,

n bara nee ba naa alo nuxui bama koore ma ki
naxe.
Wo xa gbilen n ma, barima n bara wo xun sara.»

23 Koore xa seewa Alatala xa wali xa fe ra.

Boxi bunyi xa a xui ramini.

Geyae xa e xul ite alo wuri naxee na fotonyi kui,
barima Alatala bara Yaxuba xun sara,

a bara a nore masen Isirayila ya ma.

24'Wo Rakisima Alatala xa masenyi nan ya naxan
wo rafalaxi wo nga teege,

«N tan, Alatala nan n na, naxan fe birin daaxi,

naxan koore itala,

naxan boxi rafala a belexe ra,

25 naxan naminonme wule falee xa tonxumae
kana,

naxan sematoe rayaagi,

naxan lonnilae xa marasi mafindi lonnitarena ra,

26 naxan a xa namipnonme konyie xa masenyie
rakamali,

naxan a xa xeerae xui findi nondi ra,

naxan a masenma Darisalamu xa fe ra, (Nama
fama sabatide naa,

naxan a masenma Yudaya taae xa fe ra, <E man
fama ne tide,

27 naxan a falama baa be, Xara, n i xa ye
raxorima ne,»

28 naxan mange Sirusi xeema a sago rabade, alo
xuruse madonyi a rabama ki naxe,

naxan a masenma Darisalamu xa fe ra, <A man
Xa ti,»

naxan a masenma horomobanxi xa fe ra, <A man

xa tib»
45

Ala xa wali nun Sirusi o o
1 Alatala xa masenyi nan ya a xa mixi sugandixi

Sirusi be,
a naxan xeexi namanee xun nakanafe ra, e xa lu
a xa yaamari bun ma,

a naade rabixi naxan be alako a xa wali xa
sooneya.

2 «N tima ne i ya ra, n tentenyi magoro i bg,

n wure gbeeli naadee kana, n wure naadee
yensen ye 1 ya ra.

3 N naafuli noxunxi fima ne i ma,

alako i xa a kolon n tan nan Isirayila Marigi
Alatala ra,

naxan i xilixi i xili yati ra.

4N ma konyi Yaxuba xa fe ra,

n ma nama sugandixi Isirayila,

n i xilixi i xili nan na, n binye fima ne i ma hali
i to mu n kolonxi sinden.

5N tan nan na Alatala ra,

Ala gbete yo mu na bafe n tan na.

N senbe fima ne i ma hali i to mu n kolonxi
sinden. =

6 Na kui mixi birin fama ne a kolonde a Ala
kerenyi nan n na,

kelife sogetede han sogegorode,

Ala gbete yo mu na.

7N tan nan koore iyalanma, n dimi rasin,
n tan nan heri raminima, n ghaloe raba.
N tan Alatala na n na fee birin nabama.»

8 «Tune ye xa goro kelife koore ma, nuxui xa rabi
ye raminife ra.

Boxi fan xa rabi na ye sotofe ra.

Kisi xa soto alo sansi bulama ki naxe, tinxinyi xa

lu na. o .
N tan Alatala nan na birin daaxi.»

9 Naxankate na mixi bg, naxan a yailanma
matandima,

naxan findixi fene xuntunyi tun na.

Bende doloxi a falama fegne yailanma be,

«I n yailanfe munse ra? I xa wali mu fan!»

10 Naxankate na mixi be, naxan a falama a baba
nun a nga be,

«Wo munse barixi?»

11 Alatala xa masenyi nan ya,

Isirayila xa Seniyentoe naxan wo daaxi,

«Wo wama n maxorinfe tina fe nan ma n naxan
nabama n ma die ra?

Wo wama n yamarife n ma wali xa fe nan na?

12N tan nan boxi yailanxi, n fa mixi daa a fari.

N tan nan koore itala n belexe ra, n tunbuie
yamari.

13N tan nan man Sirusi Xxeema n ma tinxinyi xa
fe ra.

N kira rabooma ne a be alako a Xxa n ma taa ti,

a Xa n ma npama xoroya xunsare xanbi.»

Alatala xa masenyi nan na Kki.

14 Alatala xa masenyi nan ya,

«Misira nun Etiyopi xa naafuli luma ne i yira,

Sebakae findima ne i xa konyie ra,

e bira i foxo ra yolonxonyi kui, e suyidi i bg, e a
fala i be,

<Ala na i foxo ra, a maniye mu na, Ala ghete mu
na.»»

15 Isirayila Marigi Ala, a Rakisima,

Ala nanira, naxan mu a yete masenma kene ma.

16 Kuye yailanmae fama ne lude yaagi kui, e e
birin xanin,

17kono Alatala Isirayila tan rakisima ne abadan,

a mu fama yaagide feo.

18 Alatala naxan koore daaxi, naxan firin nde mu
na,

naxan dunina daaxi a ki nun a kgpa nan ma,

a fa adamadie rasabati a ma,

a fa a fala, «Alatala nan na, Ala ghete yo mu na.

19N mu woyenxi dunxui xa ra de.

N mu a fala Yaxuba bonsoe be e xa n fen na ki
tun.

N tan Alatala nondi nan falama, n tinxinyi nan
masenma.»

20 «Wo wo malan, wo fa, wo wo maso, wo tan
mixi gixie kelife pamanee ma,

Kuye batuie mu sese kolon,

e kuye maxandima naxee mu noma mixi raki-
side.

21 Wo wo xui ramini, wo xa marakolonyi ti e be.

E xa e bore rasi.

Nde yi masenyi tixi kabi temui xonkuye? N tan
Xa mu a ra?

Ala gbete yo mu na bafe n tan na,

Ala naxan tinxin, naxan mixi rakisima.

22 Wo xa gbilen n ma, wo tan naxee kelima
duninpa tunxunyie ma,

alako wo xa Kkisi soto,

barima Ala gbete yo mu na bafe n tan na.

23 N bara n kali n yete ra nondi ki ma,

n ma masenyi mu kanama fefe ma.

Xinbi birin sinma ne n bun ma,

kali birin nabama n tan nan xili ra.
24 Nama a falama ne n be,

Tinxinyi nun senbe toma i tan Alatala nan
gbansan yi.»»

Mixi naxee nu murutaxi a ma,

e fama ne a yire yaagi kui.

25 Kono Isirayila bonsoe ghe noxoma ne Alatala
saabui ra,

e fa xunnakeli soto.

46

Babilon xa alae
1 Babilon xa kuye Beli a xinbi sinma.

A xa kuye Nebo fan a felenma boxi ma.

Sofalee e bendunma xanin se fari.
Na kote binya, a sofalee rataganma ne.

2 E mu no na kuyee ratangade.
E birin xa siga konyiya kui.

3 «Yaxuba bonsog, wo wo tuli mati n na.

Isirayilaka naxee luxi, wo wo tuli mati n na.

Kabi wo barixi temui naxe, n bara wo xanin n
belexe, n bara wo bun ti.

4N nu na raba ne han wo fori waxati.

Wo xunsexe to nu fiixema, n tan nan man nu wo
bun tima.

N to wo daa, n man nu wo malima ng, n wo
xanin, n wo rakisi.

5Wo n ma maniye toma minden? Wo n firin nde
kolon?

6 Naafuli kanyi xeema nun gbeti raminima, a a
sa sikeeli fari,

alako xabui xa kuye nde yailan a be,

a a xinbi sinma naxan be a batufe ra.

7E na tongo, e a doxo e tunki fari, e a Xxanin yire,
e a tima dennaxe.

Menni a tixi tun, a mu sigama dede.

Hali mixi nde a mawa a bg, a mu a yaabima,

a mu mixi ratangama a xa toore ma.»

8 «Wo tan murutelae, wo xa ratu na fee ma, alako
wo xa no kiside. _ . o
9 Wo xa ratu n naxan nabaxi temui dangixi.

Ala gbete yo mu na bafe n tan na, n firin nde mu

na.

10 Ala gbete mu na naxan fe masenma beenun a
xa raba,

naxan noma a falade,

«N waxonfe fama ne rakamalide. N tan nan a
ragirima.»

11' N tan nan xoni nde xilima Kkelife sogetede
mabiri,

naxan n waxonfe rabama n be.

Iyo, n naxan falaxi, n a rabama ne,

n naxan natexi, n a rakamalima ne.

12 Wo wo tuli mati n na, wo tan naxee xaxili
XOroX0,

wo tan naxee makuyaxi tinxinyi ra.

13 N ma Kkiiti tinxinxi bara makore, a mu makuya

eo.
N fama n ma kisi fan na, a mu buma.
N Siyon rakisima ng,
N nan n ma nore ragoroma ne Isirayila ma.»

47

Babilon birafe

1 «Babilon taa, keli i xa kibanyi kui, i doxo boxi
ma.
I xa tofanyi nun i xa bannaya bama ne i yi.

2 Wali see tongo kuri sofe ra.

I xa mafelenyi bama ne i ma, i xa dugi mate, i
xure igiri i mageli ra.

31 paiboma ne yaagi kui,

n fama ne n ghe noxode kinikini xanbi.»

4 Alatala Senbema nan findi muxu xunsarama ra,
Isirayila xa Seniyentoe.

5 «Babilon nama, wo doxo, wo wo de balan.
Wo xa mangeya bara non.
6 N nu xonoxi n ma pama ma, n fa e ke tongomae

xun nakana. o
N naxa e lu wo sagoe, kono wo mu kinikini e ma

_fefe ma. '
Hali forie, wo bara e naxankata a paaxi ra.

7Wo nu a falama ne, <N ma mangeya mu ponma

abadan!» _
Kono wo mu wo noxo saxi fe Xon ma naxan noma

wo lide.»

8 «Yakosi wo wo tuli mati n na,
wo tan banna naxee a manpoxunxi a fefe mu
noma wo toorode,

naxee a falama, <N keren nan tide gho dunina,

n mu findima kaane ra, n ma die mu bama n yi.»

9 Kono n xa a fala wo bg, na fe firinyie wo lima
ne fegnen keren kui.

Wo ganma ne wo xa die ra, wo findi kaane ra

hali wo duureya nun karamoxo wali rawuya.

10 Wo nu laxi wo xa paaxuna nan na,

WO NOX0 a ma na mu toma.

Wo xa fe kolonyi bara wo madaxu.

Wo bara a fala wo bone ma, <N keren nan be, n
tan nan ghansan tide gho.»

11 Gbaloe fama ne wo lide, wo mu noma wo yete
ratangade naxan ma wo xa naafuli ra,

ghaloe naxan wo terennama.»

12 «Wo to laxi na fe mooli nan na, wo xa lu wo
xa duureya,

nun wo xa manduruya kui wo darixi naxan na.

Wo a manoxun a na sdoneyama ne wo be, wo fa
geeni wo yaxui xun ma,

13 kono na birin fama ne wo ratagande.

Wo xa se matoe xili, naxee koore matoma,

e fe fala naxan fama wo lide.

14 Nee tan fan luma ne alo sexe naxan ganma te
ra.

E mu noma e yete rakiside te xoora.

Sese mu luma e yi ra, hali te xunxuri e doxoma
naxan seeti ma xinbeli temui.

15 E mu noma fefe rabade wo be,

hali wo to bara wo xaxili ti e ra kabi wo dimedi
~ temui. _ _
E sigama ne yare e xa kira naaxi xon ma.

Mixi yo mu noma wo rakiside.»

48

Isirayila nun Ala xa lanyi

1 «Yaxuba bonsoe naxan xili Isirayila, naxan
fatanxi Yudaya ra,

wo wo tuli mati n na.

Wo tan naxee wo kalima Alatala xili ra,

wo tan naxee Isirayila Marigi Ala maxandima
tinxintareya kui,

2 wo tan naxee wo yete xilima Taa Seniyenxi
Kanyie,

wo tan naxee wo xaxili tima Isirayila Marigi
Alatala ra,

3 n naxan masenxi wo be temui dangixi, n bara
ge na ragiride.

4N to a kolon wo xaxili xoroxo alo wure,

5 n naxa wo rakolon na fe ra beenun a xa raba,

alako wo naxa fa a fala,

«Muxu xa kuye wuri daaxie nun wure daaxie nan
na fe natexi.»

6 Wo bara na me? Wo bara so na fe kui?»

«Yakosi n fe neenee masenma ne wo beg,

naxee nu bara noxun wo ma.

7 Nee minixi yi waxati ne,

wo mu nu naxee kolon.

Na kui wo mu noma a falade, dyo, muxu nu nee
kolon.»

8 Wo mu na fee fahaamuxi temui dangixi barima
wo tuli xoroxo.

Yanfantee nan wo ra kabi wo bari temui.

9N xili xa fe ra, n mu n ma xone ramini wo ma
kerenyi ra.

N ma matoxoe xa fe ra, n mu wo rabolo.

10 N bara wo mato,

kono n mu a rabaxi alo xabui a rabama ki naxe
gheti ra.

N wo matoma toore nan saabui ra,
11N yi rabama n yete be alako n xili naxa kana,

alako n ma matoxoe naxa fi n firin nde ma.»

12 «Yaxuba bonsog, wo wo tuli mati n na.
Isirayila n naxan xilixi, wo wo tuli mati n na.
N tan nan na a singe ra, n tan nan na a donxoeg

ra.
13 N belexe nan dunina bunyi saxi,

n senbe nan koore italaxi.
N na e xili, e tima ne keren na.»

14 «Wo xa wo malan, wo xa wo tuli mati n na.
Kuye mundun bara yi fe masen wo be beenun a

xa raba? )
Alatala bara mixi nde sugandi naxan a sagoe

rabama Babilon na,
naxan e xili xun nakanama. o
15 Iyo, n tan yati bara n ma masenyi ti,

n bara a xili, a xa na wali rakamali.»

16 «Wo wo maso n na, wo xa wo tuli mati.
Kabi a fole, n mu woyen dunxui ra.
Na fe rabama n ya xori.»

Yakosi, n Marigi Alatala na n xeefe, a a Xaxili
ragoroxi n ma.

17Wo Rakisima Alatala, Isirayila xa Seniyentog, a
Xa masenyi nan ya,

«N tan findixi wo Marigi Alatala nan na,

naxan wo xa fe sooneya ki masenma,

naxan wo ranerema nere ki fanyi ra.

18 Xa wo wo noX9o sa n ma seriye Xon ma nu,
bonesa nun kisi nu ghoma ne wo yi ra alo ye

naxan na baa ma.

19 Wo bonsoe nu wuyama ne alo meyenyi naxan
na baa de ra,

wo xa die xilie mu nu bama n ya i

20 Wo xa keli Babilon seewe xuli ra.
Wo xa na masen dunina birin be.

Wo xa a fala, <Alatala bara a konyi Yaxuba xun
sara.»
21Ye xoli mu luma e ma ghengberenyi ma,

a fanye ibooma, a ye ramini a kui.
22 Mixi naaxi xa fe mu sooneyama.»
Alatala xa masenyi nan na Ki.

49

Alatala xa konyi

1Si yensenxie, wo xa wo tuli mati n na.

Yire makuyee, wo Xa wo noxd sa n woyen Xui
XOon ma.

Alatala n xili ne kabi n nga tege,

a naxa n xili fala beenun n xa mini foye ra.

2 A naxa n de lu alo santidegema xgnenxi a
belexe,

a naxa n findi xali poe rameluxi ra,

a naxa n sa a xa xali gbonfoe kui.

3 A naxa a fala n bg, «Isirayila, n ma konyi nan i
ra,

N na n ma Nore masenma naxan saabui ra.»

4Kono n naxa a yaabi, «N ma wali mu sooneyaxi,

n bara kata, kono fufafu na a ra. _

N ma wali sare na n Marigi Alatala nan yi.»

> Na kui Alatala naxa masenyi nde ti,

naxan n daa n nga tege i, n xa findi a xa konyi
ra,

alako n xa Yaxuba bonsoe raghilen a ma,

Isirayila pama man xa malan a fe ma.

Alatala bara binye xungbe fi n ma,

a tan naxan findixi n senbe ra. _

6 A naxe, «Yaxuba bonsoe Isirayila raghilenfe n
ma,

wali na a ra naxan xurun i be n ma konyi.

N man i findima ne naiyalanyi ra si ghetee be,

alako n ma kisi xa masen dunina yire birin.»

7 Alatala xa masenyi nan ya,

Alatala naxan findixi Isirayila Xunsarama ra,
Isirayila xa Seniyentoe,

won bonsog naxan Xonxi,

naxan walixi mangee bg,

«Mangee na wo to, e tima ne,

kuntigie na wo to, e e xinbi sinma ne wo bun ma,

barima dugutege Alatala naxan Isirayila xa
Seniyentoe ra,

na nan wo sugandixi.»

8 Alatala xa masenyi nan ya,

«N wo yaabima yaabi temui ng,

n wo rakisima kisi loxoe ne.

N wo makantama ne,

n wo tima ne alo pama n saate tongo naxan beg,

alako wo xa boxi xa fan, naxan kanaxi a xa
yailan.

9 Geelimanie minima ne,

mixi naxee na dimi xoora, nee xoreya sotoma ne.

10 E luma ne alo xurusee naxee e demadonma
fiilie ma,

kaame nun ye x0li mu e suxuma,

kuyefure nun soge xone mu e tooroma.

E rahinnema nan luma e ranere ra,

a e xun ti dulon yire ra.

11 Tentenyi ragoroma ne, yili rafe, alako e xa kira

xa fan.
12 E fama ne kelife yire makuye,

kelife koola nun sogegorode ma,
kelife Asuwan boxi ma.»

13 «Naxee na koore ma, e Xa e seewe Xui ite,
naxee na boxi ma, e xa nelexin,

naxee na geyae fari, e xa beeti ba,

barima Alatala a xa pama madunduma ne,
a kinikini tooro mixie ma.»

14 Kono Siyonkae nu a falama ne,
«Alatala bara muxu rabolo,
Muxu Marigi bara neemu muxu ma.»

15 «Dinge noma neemude a xa diyore ma?

A mu kinikinima xe a xa di ma?

Hali a tan neemu,

n tan mu neeEmuma wo ma.

16 Wo xilie korinxi n belexe kui,

n yae tixi ne i Xxa banxi ra temui birin.

17Wo xa die na gbilenfe wo xonyi.

Naxee wo tooroxi, nee na kelife wo xun ma.

18 Wo wo ya ite. Wo xa die bara e malan, e na
fafe.

N tan Alatala bara n kali n yete ra,

wo xa mixie fama ne lude wo seeti ma,

alo dugi tofanyie luma gine ma ki naxe a xa futi
xiri loxoge.»

19 «Hali wo yaxuie to wo xonyi kanaxi, e wo xa
Jnama rayensen Ve,

yakosi wo fama ne wuyade han wo gbo wo xa

~ boxi be. o _ _
Mixi naxee kasare tixi wo xonyi, e bara siga.

20 Wo xa di naxee barixi yi tooro waxati,
e fama ne a falade, <Be xurun won be.
Won xa yire neene ti won luma dennaxe.»
21 Na temui wo fama ne a falade,

«Nde yi die barixi n be?

Mixi rabgninxi nan nu na n na.

Ala nu bara n nabolo, a mee n na.

Nde yi die ramoxi?

N keren peti nan nu a ra.

Yi die kelixi minden?>»

22 Won Marigi Alatala xa masenyi nan ya,

«N nan n belexe itema ne pamanee be,

n tonxuma masen e be,

alako e xa fa wo xa di xemee ra e belexe,

e xa fa wo xa di ginee ra e tunki ma.

23 Mangee meegnima ne wo xa die ma,

mange ginee e ramo.

Na mixi xungbee e xinbi sinma ne wo bun ma,
e wo sanyie masunbuma ne.

Na kui wo fama ne a kolonde a Alatala na n tan
__ nanna. o .
Mixi naxee e xaxili tima n na, na kanyi mu

yaagima.»

24 Soori xa se tongoxi noma rasuxude a yi ra?
Senbema xa mixi suxuxi noma bade a yi ra?

25 Alatala wo yaabima yi ki ne:

«Ilyo, n soori xa se tongoxi rasuxuma ne a yi ra,

n senbema xa mixi suxuxi bama ne a yi ra.

N wo gerefae gerema ng, n wo xa die rakisi.

26 Naxee wo paxankatama, e fama ne e yete sube
donde,

e siisima ne e yete wuli ra.

Na kui ibunadama birin a kolonma neg,

a n tan nan Alatala ra, wo Rakisima, wo Xun-
sarama, Yaxuba xa Senbema.»

50

Yunubi sare _
1 Alatala xa masenyi nan ya:

«N keedi mundun sebexi n Xxa mee wo nga ra?

N sare mundun sotoxi wo matife ra?
Wo matixi wo yete xa yunubie nan ma fe ra.

N meexi wo nga ra a Xxa matandi nan ma.

2 Munfe ra wo mu n yaabima?

Munfe ra wo mu tima n ya ra?

Wo a manoxunxi ne n belexe mu fata wo
fulunde?

Wo a manpoxunxi ne n senbe mu noma wo
rakiside?

N ma woyen keren noma baa xarade.

N noma xure findide ghengberenyi ra, yexee xa
faxa, e xa boro.

3 N fata koore rafoorode,

alo mixi na kaane dugi ragoroxi a ma.»

4N Marigi Alatala bara masenyi so n yi ra
naxan noma mixi taganxi malide.

A n na naxunuma geesege birin, a n tuli ibama,
alako n xa n tuli mati a ra alo xarandi fanyi.

> N Marigi Alatala bara n tuli rabi,

n tan mu tondima birade a foxo ra.
6 N nan n fari tima ne n yaxuie xa n bonbo.

N na n xere fan tima ne e xa n de xabe matala.
N mu n ya tagi noxun e xa konbie ma,

n mu tondi e xa e de ye boxun n ma.

7N Marigi Alatala to n mali,

n mu yaagi, n mu n gi.

N luma ne alo fanye, barima n a kolon n mu luma
yaagi kui.

8 Naxan n ghe noxoma a na n seeti ma.

Nde wama n sonxofe? Won xa woyen.

Nde wama n kalamufe? Kiiti xa sa.
9N Marigi Alatala nan n malife.

Nde noma a ra? _ '
E xa kalamui kanama ne alo dugi fori teese

naxan donma.

10 Nde gaaxuma Alatala ya ra wo ya ma,

a Ala xa konyi xui suxu?

Naxan birin na perefe dimi xoora naiyalanyi
xanbi,

a xa a xaxili ti Alatala xili ra, a la a ra.

11N xa a fala wo beg,

wo tan naxee te radexema,

wo fa tanbe raxanenma gere xili ma,

N fama ne wo toorode a Xoroxoe ra.

51

Isirayila fatanxi dennaxe ra
1 «Wo wo tuli mati n na, wo tan naxee tinxinyi

nun Alatala fenfe. o
Wo xa wo ya ti fanye ra Alatala wo raminixi

dennaxe.

2 Wo xa wo ya ti wo baba Iburahima nun wo nga

Sara ra naxee wo barixi.
N to a xili a keren nan nu a ra,

kono n to ge dubade a be,
a findi ne bonsoe wuyaxi benba ra.
3 Alatala Siyon madunduma ne,

a kinikini a xa kasare birin ma. _ _
Alatala a xa gbengberenyi findima ne yire fanyi
ra alo Eden boxi,

a a Xxa boxi ratofanma ne alo a darixi a ra ki naxe.
Seewe nun nelexinyi lu naa,

suuki nun beeti ba temui birin.»

4 «N ma pama, wo wo tuli mati n na.

N ma si, wo Xa n Xul rame.

Seriye fatanxi n tan nan na,

n ma Kkiiti tinxinxi findima ne naiyalanyi ra sie

be.
5> N ma Kkiiti tinxinxi bara makore,

n ma kisi na fafe,
sie fama ng e xaxili tide n senbe ra.
6 Wo wo ya rate koore ma.

Menni loema ne alo foye tuuri raloema ki naxe.
Wo wo ya ti boxi ra.

Menni ponma ne alo dugi fori.

Mennikae faxama ne alo tugitugi.

Kono n ma kisi tan abadan nan a ra,

n ma tinxinyi mu kanama.»

7 «Wo xa wo tuli mati n Xui ra, wo naxan kolon
tinxinyi ra.

N ma seriye sabatixi wo bone kui.

Wo naxa gaaxu mixie xa mabere ya ra,

WO naxa wo gi e xa sonxoeg ya ra.

8 Nimase xunxurie e donma ne alo dugi,

teese e ranon alo gese fute.

Kono n ma tinxinyi buma ne abadan,

n ma Kkisi luma ne bonsoe ya ma temui birin.»

9 Alatala, i xa keli senbe ra.
I xa keli alo singe ra.

I tan xa mu Misirakae bonbo alo wulai sube
magaaxuxi?

10T tan xa mu baa xungbe raxori,

i fa kira iboo baa tagi i xa mixi rakisixie dangima
dennaxe?

11 Alatala xa mixi xoreyaxie ghilenma ne,

e fa so Siyon kui beeti ra, ssewe nan luma e be

abadan. o
E bone rafanxi e ma, pnelexinyi luma ne e

sondonyi kui.
Nimise nun yaye makuyama ne e ra.

12 «N tan nan wo bone madunduma.

Nde noma gaaxude adamadi ya ra,

naxan faxama, naxan ponma alo sexe?

13 Munfe ra wo fa neemuxi wo daalima Alatala
ma,

naxan koore italaxi, a boxi bunyi sa?

Munfe ra wo luma gaaxui kui temui birin wo
yaxuie ya ra naxee wama wo toorofe?

Wo gaaxuma e ya ra munfe ra?

14 A gbe mu luxi, wo xa geelimanie fama ne
xoreya sotode,

e mu faxama geeli kui,

e mu faxama kaame ra.
15N tan nan na wo Marigi Alatala ra,

naxan baa imaxama, a moronyie ramini.

N xili ne Alatala Senbema.

16 N nan n ma masenyi saxi ne i de i,

n na n belexe ti i xun ma,

n tan naxan koore itala, n boxi bunyi sa,
naxan Siyonkae xilima, <N ma pama.»»

17 «Darisalamukae, wo keli keren na,

wo tan naxee Alatala xa minse Xoroxoe minxi,

wo tan naxee a xa xone kolonxi,

a to din wo ra, a fa a lu wo xa bira alo siisilae.

18 A xa di yo mu nu na naxan a malima a xa nere
kui,

naxan lu a seeti ma a suxufe ra.

19 Na ghaloe xoroxoe bara wo soto,

kasare nun sontog, kaame nun gere,

nde noma wo madundude?

20 Wo xa die bara bira, e saxi kira xunyi ra,

alo xeli naxan suxuxi yele ra.

Alatala xa xone bara din e ra,

a bara e paxankata a naaxi ra.»

21 Na kui wo tan tooromixie, wo xa wo tuli mati
yi masenyi ra
wo tan naxee luxi alo siisilae beere xanbi.

22 Wo Marigi Alatala naxan a xa nama makan-
tama,

a Xa masenyi nan ya,

«Awa, n mu Xonoxi wo ma sonon,

na xone mu wo lima sonon.

23 N ma xone sigama wo yaxuie nan ma naxee
bara wo tooro,

e faa gale_l «Wo wo felen boxi ma, muxu xa ti wo

ari.
E bara wo tooro na ki, e fa pere wo fari alo boxi.»

52

Xibaaru fanyi Darisalamu be

1 Siyonikae, wo xa keli senbe ra,

wo xa dugi tofanyi ragoro wo ma, wo tan taa
seniyenxi.

Sunnataree nun seniyentaree mu soma wo Xonyi
sonon.

2 Darisalamukae, wo xa keli, wo xube ba wo ma,
wo doxo kibanyi kui.

Yolonxonyi xa ba wo konyi ma.

3 Alatala xa masenyi nan ya,

«E wo matixi ne fufafu, wo Xxun mu sarama
kobiri ra.»

4 Alatala Senbema xa masenyi nan ya,

«Singe n ma nama nu na Misira boxi nan ma
konyiya kui.
Na dangi xanbi, Asiriyakae naxa e paxankata, e

e Xanin.
> Yakosi na findixi munse ra n be?
E bara n ma pama xanin fufafu, e fa yo e ma e

xa yaamari kui.»
Alatala xa masenyi nan ya,

«Temui birin n xili na kanafe.
6 Na kui n bara nate tongo a n ma pama fama ne

n xili kolonde,
e fa a kolon a n tan nan yi masenyi tixi, a n tan
nan na e seeti ma.»

7 Xeera tofe fa ra geya fari, fe fanyi na a ra.

A fama ne xibaaru fanyi ra naxan bonesa fima
mixi ma,

naxan findima Kisi ra,

naxan a masenma Siyoni be, «Wo Marigi Ala nan
mange ra!»

8 Wo wo tuli mati wo kantamae ra,

e bara e xui ite seewe ra.

Alatala na gbilen Siyoni, e fama ne a tode e yae
ra.

9 Darisalamukae, wo birin xa wo xXui ite seewe
ra,

barima Alatala na a xa pama mayotofe,

a na Darisalamu xun sarafe.

10 Alatala na a senbe seniyenxi masenfe namane
ma.

Dunina birin fama ne Alatala xa Kkisi tode.

11 Wo siga, wo siga.

Wo naxa wo maso se seniyentare yo ra.

Wo xa mini na kui seniyenyi kui,

wo tan naxee horomolingira see xaninma Alatala

be.
12 Kontofili naxa a niya wo xa ghata,
gaaxui naxa a niya wo xa wo gi,
barima Alatala nan tixi wo ya ra,
Isirayila Marigi Ala nan tixi wo xanbi ra.

13 «N ma konyi xa fe soongyama ne,

a xa fe te, a xun nakeli, a tide xungbe soto.

14 A xa fe magore findima terenna nan na mixi
ghegbe be,

a lahale mafindi, a mu lu adama ki ma sonon,

15 a man mangee de ixarama ne maraseniyenyi
ra,

a naxan fima bonsoe gheghe ma.

E findima ne seedee ra fe nde ma,

e mu naxan singe toxi,

e fahaamui sotoma ne fe nde xa fe ra,

e mu naxan singe mexi.»

33

Ala xa konyi findife serexe ra
1 Nde laxi won ma masenyi ra?

Nde Alatala senbe toxi? ) o )

2 A xa konyi lu ne alo sansi xuri, naxan tixi boxi
xXare ma. _

A to ki mu nu rayabu, a xa tofanyi mu gho.

3 Mixi rapaaxuxi nan nu a ra pama mu tinxi
naxan na. o

Tooromixi nan nu a ra, naxan darixi naxankate
ra.

Mixie mu tinxi e ya tide a be.

E nu yo a ma, e mu tide yo fixi a ma.

4 A bara won ma toore findi a gbe ra,
a bara won ma kontofili findi a ghe ra.
Won tan bara a manoxun a Ala nan a dankaxi,

a a xa toore fatanxi Ala nan na.
> Kono a soxd ne won ma yunubie xa fe ra,

a butuxun won ma naaxuna xa fe ra.
A naxankate soto ne alako won xa yalanyi soto,

a xa fie findixi kisi nan na won be.
6 Won birin nu loexi ne alo Xuruse naxee
yensenma wula i,

kankan naxa siga a xa kira xon ma.

Kono Alatala bara won ma yunubie kote doxo a
xXun.

7 Toore nun fe xoroxoe to a li,
a mu a de rabi hali keren.
A lu ne alo yexee naxan xaninfe a faxade.

A a sabari ne toore kui,

alo yexee xabe maxaba temui.

8 A to ge Kkiiti tinxintare sotode, a naxa faxa.
Nde no a bade dunina mixie yi ra?

A naxankataxi n ma pama xa yunubie nan ma fe

ra.

9E nu wama a fure ragatafe mixi paaxie nan ya
ma,

kono a raponyi a ragata mixi bannaxie nan ya
ma,

barima a mu mixi tooro, a mu mixi madaxu.

10 Alatala bara nate tongo a xa a paxankata toore
ra,

kono serexe na ba yunubie xa fe ra,

a fama ne a bonsoe tode, a bu abadan.

Alatala waxonfe rakamalima a tan nan saabui ra.
11 A na ge a xa wali rabade,

a fama ne ssewade.

«N ma konyi tinxinxi pama findima ne tinx-
intoee ra,

a e xun sara e xa yunubie xa fe ra.

12 N tide xungbe soma ne a yi ra,

a xunnakeli sare sotd senbe ra,

a to faxa matandilae yi ra,

a nu bara a yete fi serexe ra mixi ghegbe xa
yunubie xa fe ra.»

34

Siyoni xa xunnakeli

1 «Dibaritare, naxee mu noma di baride, wo xa
seewa,

wo xa beeti ba, wo tan naxee mu di sotoxi sinden.
Wo fama ne di wuyaxi sotode dangife gine gbhetee

ra.
Alatala xa masenyi nan na Kki.»

2 «Wo xa wo xonyi raxungbo,

wo xa nde sa wo xa banxie xa ghoe xun,
wo xa na birin yailan a fanyi ra,
3barima wo yiriwama ne yirefanyi nun koola ma

wo xa boxi kul. o '
Wo xa mixie pnamane nde mixie kerima ne,

e fa sabati e xa taae kui. .
4 Hali wo mu hanme, wo mu yaagi yo sotoma.

Wo naxa gaaxu na ya ra, wo xa fe mu ragoroma

ne.
Wo fama ne neemude na yaagi xa fe ra wo naxan
soto wo fonike temui,
wo mu lu ra manpoxun na wo xa kaane fe ra,
5> barima wo Daali Mange megnima wo ma
alo xeme meenima a xa gine ma ki naxe,
naxan xili falama wo Marigi Alatala Senbema,
naxan findixi Isirayila xa Seniyentoe ra,
naxan wo Rakisima,
naxan xili Ala dunipa kanyi.
6 Alatala fama ne wo ragbilende a ma,
alo gine naxan nu bara rabolo, a fa lu toore kui,
alo sungbutunyi naxan xa mori bara mee a ra.
Alatala xa masenyi nan na ki.»

7 «Ala naxe, <N i rabolo ne temui dunke di,

kono n man i masoma ne n na n ma xanunteya
xungbe kui.

8 N i keri bonete xungbe nan kui temui dunke di,

kono n man kinikinima ne i ma marafanyi kui

abadan., ) )
N tan Alatala wo kantama xa masenyi nan na ki.»

9 «A luma ne n be alo Nuha xa temui,

n to n kali a banbaranyi mu duninpa kanama
sonon.

N bara n kali a n mu Xxonoma wo ma, n mu wo
sontoma sonon. _ _

10 Hali geyae sa serenfe ne, tentenyie naxa gira a
ra,

n ma xanunteya mu noma xurunde wo bg,

n mu ma bonesa saate kanama n naxan tongoxi

won be. ) _ o
Alatala xa masenyi nan na ki naxan kinikinima
WO ma.»

11 «Wo tan bonsoe naxankataxi,

naxee bara tooro kinikinitarena kui,

n man wo xa taa tima ne geme fanyi fari,

n wo raxunma diyaman na,

12N wo xa yire itexi yailanma geme tofanyie nan
na,

n wo xa naadee raxunma geme rayabuxie ra,

n wo xa tete ti geme yanbaxie ra.

13 Wo xa die birin birama ne Alatala foxo ra,

e xa fe birin sooneya.

14N to wo gbe poxoma,

wo man fama ne tide senbe ra.
Wo yaxuie mu wo tooroma sonon,

wo mu luma gaaxui kui.

Wo mu gaaxuma fefe ya ra sonon.

15 Xa gere sa bula wo xili ma,

na mu kelixi n tan xa ma.

N xa a fala wo bg, wo gerefae xa fe kanama ne.

16 N tan nan xabui daa,

naxan wure raxunuma te ra, a fa geresose yailan.

Na kui n man fa soori daa, naxan a yaxuie xa fe
kanama.

17 Kono geresose naxan birin yailanxi wo tan xili
ma,

n a niyama ne e mu wo li fefe ma.

Naxan yo wo toonege, kiiti nan kanama na kanyi

ra.
Alatala a xa konyie gbe poxoma ne.
Alatala xa masenyi nan na ki.»

39

Ala xa kisi ibunadama be
1 «Ye x0li na wo tan naxee ma,
wo fa ye yire, wo xa fa ye min.
Hali kobiri mu na wo yi ra,
wo fa, wo xa fa donse soto, wo xa wo dege.
Wo fa, wo xa weni nun xipe min hali wo mu a

sare fi.
2 Munfe ra wo kobiri bama see xa fe ra naxee mu
findi baloe ra? _
Munfebrq) wo wali rabama naxan tide mu na wo
€7
Wo wo tuli mati n na,
wo xa wo balo fe fanyi ra naxan seewe fima wo

ma.

3 Wo wo tuli mati n na,

wo xa fa n yire alako wo xa baloe soto.

Na kui n fama xanunteya saate xiride won tagi

naxan mu kanama. . .
Na luma ne alo n saate naxan xiri Annabi
Dawuda nun n tan tagi a seriye ki ma,

4 n naxan tixi seede ra sie be,

a findi mange xungbe ra e be.

5 Wo fama ne sie xilide wo mu naxee kolon,

sie fama ne wo yire naxee mu nu wo kolon,

barima wo Marigi Alatala, Isirayila xa Seniyentog
fama ne binye fide wo ma.

6 Wo xa ghilen Alatala ma, a to noma tode.

Wo xa a xili, a to na yire makorexi.

7 Mixi paaxi xa ghilen a xa kira kobi foxo ra,

yunubitoe Xxa a xa nate lu naa.

A xa gbilen won Marigi Alatala ma,

alako a xa kinikini a ma,

a Xa a xa yunubie xafari.

8 N ma manoxunyie nun wo tan Xxa manoxunyie,
e keren mu a ra.

N ma kirae nun wo xa kirae fan, e keren mu a
ra.

Alatala xa masenyi nan na ki.»

9 «Koore makuyaxi boxi ra ki naxe,

n ma kira makuyaxi wo gbee ra na ki ne.

N ma manoxunyie makuya wo ghee ra pon.

10 Tune na goro boxi ma,

a mu ghilenma fo a boxi bunda, a sansie rafan,

naxee adamadie birin nabaloma.

11N ma masenyi fan na na ki ne naxan minima
n de i.

A mu gbilenma n ma fo a n sagoe rakamali,

a n waxonfe raba, n a Xeexi naxan ma.

12 Wo minima seewe nun bonesa nan kui,

geyae yati nelexinyi sigi sama ne wo ya ra,

daaxa sansie e belexe bonboma ne wo be.

13 Sipire wuri bulama ne tunbe sansi nu na
dennaxe,

wuri gbetee bulama ne nooge naaxi nu na

_dennaxe.
Na birin findima tonxuma nan na Alatala xa fe
ra,
tonxuma naxan mu kanama abadan.»

56

Bonsoe gbetee kisi sotofe
1 Alatala xa masenyi nan ya:

«Wo bira nondi nun tinxinyi foxo ra,

barima n ma kisi na fafe,

a ghe mu luxi n ma tinxinyi xa to.

2 Baraka na mixi be naxan walima na ki,

naxan na seriye suxuma a fanyi ra,

naxan a noxo sama malabu loxoe xa fe xon ma,
a mu a mabere, a mu a belexe ti wali naaxi ma.»

3 «Xone naxan a xaxili ti Alatala ra, na naxa a
fala,

«Alatala n bama ne a xa pama ya ma n ma Xoneya
xa fe ra»

Mixi banaxi naxa a fala,

N luxi ]1018 Ala be alo wuri xaraxi naxan tide mu
g o »

4 Alatala xa masenyi nan ya:

«Mixi banaxi naxee e noxo sama malabui loxoe
xa fe xon ma,

naxee n waxonfe rabama,

naxee n ma saate mabanbanma,

Sn tonxuma nde tima ne nee be n ma banxi kui,

naxan tide dangi di barife ra.

N e xili xungboma ne abadan,

na binye mu bama e ma fefe ma.

6 Xone naxee e xaxili tima Alatala ra,

e bira a xili foxo ra xanunteya kui,

e a batu,

e e NoXo sa a xa malabui loxoe xa fe xon ma,

e mu a mabere,

naxee n ma saate mabanbanma,

7n e xaninma ne n ma geya seniyenxi ma,

e Xa seewa n ma banxi kui mixi n maxandima
dennaxe.

N e xa serexe gan daaxi nun e xa serexe ghetee
suxuma ne n ma serexebade fari,

barima n ma banxi xili falama ne <Salide banxi
si birin be» o
8 Alatala xa masenyi nan ya, Ala naxan Isirayila

di rayensenxie malanma,
a naxe, <N man e malanma ne n yire.»

9 Wo tan sube naxee na burunyi, wo fa wo de

madon. .
10 E kantamae luxi ne alo donxuie,

e mu gexi fahaamui sotode.
E luxi ne alo bare naxee mu noma wonwonde,
e saxi temui birin, xXi x2li nan tun poxun e be.

11E luxi ne alo bare naxee mu lugama e xa donse
ra.

E luxi ne alo xuruse kantee naxee mu gexi
fahaamui sotode,

kankan biraxi a yete xa kira nan foxo ra geeni xa
fe ra.

12E a falama e booree bg,

«Wo fa, won xa beere fen, won xa sisi.

Tina fan won xa ghilen na raba ra.

Temunde tina fama ne fisade to be.»

57

Bonesa kanyi
1 Tinxintoe na saya kira xon ma,
kono mixi yo mu a poxo sa na hinnetoe xa fe xon
ma

Mixie mu a kolon a Ala nan tinxintoce bama
toore kui. .
2 Naxan luma tinxinyi xa kira Xxon ma,

a malabui fanyi sotoma ne yare.

3 «Kono wo tan sematoe bonsos,
naxee fatanxi yene nun langoena ra, wo fa be.
4Wo nde mayelefe? Wo nde maberefe wo de ra?

Matandilae nan wo ra naxee fatanxi wule falee
ra.
> Wo yene rabama wurie bun ma mixi kuyee
“batuma dennaxe. _
Wo die faxama serexe ra fole kui na kuyee be.
6 Na kuyee findixi wo xa alae nan na wo birama

naxee foxo ra. o

Wo minse ssrexs bama e be, wo sansi xori fima
e ma.

A mu lanma n xa n ghe noxo na fe ma?»

7 «Wo bara sade yailan geya fari wo serexee

bama dennaxe. _
8 Wo wo xa kuye tonxumae tima wo xa naade

seeti ma. .
Wo bara gbilen n tan foxo ra, wo fa kuyee xili e

xa sa wo fe ma sade ma.
Wo to ge saate xiride wo bore tagi, wo naxa sade

fe raba. _

9Wo bara ture nun labunde xanin wo xa mange
Xon,

wo bara xeerae xee han aligiyama.

10 Na birin findixi taganyi nan na wo be,

kono wo man tondixi ghilende na foxo ra.

Wo wo senbe nan tun sofe, lufe ra na kira xon
ma.»

11 «Pe, wo kontofilixi nde xa fe ra, naxan a
niyama wo Xxa neemu n ma?
Wo gaaxuxi nde ya ra, naxan a niyama wo mu n

ma fe mato sonon?
Munse a niyaxi wo xa n yanfa?

N to dunduxi a xonkuye ra, na nan a niyaxi wo
mu gaaxuxi n ya ra sonon?

12N wo makiitima ne wo xa wali ma, wo naxan
xilima wali fanyi.

Na mu fanma wo be fefe ma.

13 Wo xa wo xa kuyee xili.

Won xa a mato xa e noma wo malide.
Foye e xaninma ne!

Kono naxan yo na a xaxili ti n tan na,
a yi boxi sotoma ne ke ra,
a te n ma geya seniyenxi nan fari.»

14 Alatala a falama ne,

«Wo wakili, wo xa kira yailan,

WO Xa se naaxi birin ba n ma pama ya ra!»

15 Marigi Ala, naxan ma fe mu kanama abadan,

naxan xili seniyen, a Xa masenyi nan ya,

«N sabatixi koore nan na seniyenyi kui.

N mixi xilima ne n seeti ma naxan bone tooroxi,

naxan bara a yete magoro.

N wama e ralimaniyafe,

n wama e xun nakelife.

16 N mu wama n ma xone xa bu e foxo ra,

Xa na mu n na n xaxili fixi mixi naxee ma, nee
taganma ne.

17 Isirayila to mila yunubi rabafe ma,
n naxa e npaxankata, n e rabolo,

kono e xa murute nan tun xun nu masama.
18 N bara e wali ki yati to,

kono n e dandanma neg, n e mali, n e bone doxo,

19 glako e man xa besti ba n be.
N tan Alatala naxe,
«Bonesa xa lu yire makuyekae be!

N e rayalanma ne.

20 Kono mixi paaxie tan luma ne alo baa
moronyie,

naxee mu raxara, naxee noxoe tun natema.

21N tan Alatala naxe,

«Bonesa yo mu na mixi paaxie tan be.o»

58

Sunyi fanyi
1 «I xa i xui ite alo sara fe xui,
a falafe ra n ma nama be e bara muruta,
Yaxuba bonsog bara yunubi soto.
2 Loxo yo 1oxo e ya rafindixi n ma.
A luxi ng alo e wama n waxonyi nan kolonfe,
alo nama naxan wama tinxinyi xon,
naxan mu ghilenxi Ala xa yaamari foxo ra.
E n maxandima kiiti tinxinxi safe ra,
a luxi ne alo e na wa Ala xa makore e ra.»

3 «Kono e a falama, <Munfe ra muxu sunma,

kono i mu a suxuma?

Munfe ra muxu muxu suyidima i bg, kono i mu
a toma?»

N xa a fala wo be wo xa sunyi kui wo wo yete
waxonfe nan tun nabama,

wo kote xoroxoe doxo wo xa walikee xun ma.

4 Wo sunxi temui naxe, wo wo bore gerema,

WO sSonxoe ratema, wo wo bore bonbo mixi
kobina kui.

N mu na sunyi mooli suxuma feo!

5> N wama sunyi naxan xon, na findima mixi xa
suyidi nan tun na?

Mixi a tigi tife boxi, alo maale moxi foye naxan
ramaxama,

na keren findima sunyi ra?

Sunnunyi dugi ragorofe mixi ma, xube tefe mixi
Xunyi ra,

na xili falama sunyi fanyi naxan nafan Alatala
ma?»

6 «N wama sunyi mooli naxan xon,

wo xa gbilen tinxintareya foxo ra, wo xa kote
XOoroxoe ba mixi xun ma.

Geelimani xa xoreya, kote xoroxoe xa ba mixi
Xun ma.

7Wo xa donse fi kaametoe ma,

wo xa xide fi mixi ma a mu naxan vi,

wo xa dugl ragoro mixi ma a mu naxan Vi,

w0 naxa a lu wo ngaxakerenyi xa siga a belexe
igeli ra.

8 Na kui wo yanbama ne alo subaxe looloe,

wo yalanma mafuren mafuren,

wo xa tinxinyi kolonma ne wo ya ra,

Alatala xa nore wo kantama ne wo xanbi ra.

9 Na temui wo Alatala maxandima neg, a fa na
suxu.

Wo na a xili a xa wo mali, a wo xa xili ratinma
ne, <N na beo»

«Xa wo mu mixi tooroma,

Xa WO mu mixi toonegema,

10 xa wo kaametos malima,

xXa wo tooromixi kima,

na kui wo yanbama ne dimi kui, wo fa dimi kana
alo soge yanyi tagi.

11 Alatala wo ranerema ne temui birin,

a wo hayi fanma ne wo be hali temui xoroxog
kui.

A senbe fima ne wo ma,

wo fa lu alo laakog ye mu xorima naxan ma.

12 Wo xa nama fama ne wo xa yire kanaxie tide
alo a singe.

E fama ne wo xili falade, <Taa bilitie, banxitie,
nun taa yalanmae.»»

13 «Xa wo malabui loxoe seriye rabatu,

xa wo mu wo waxonfe raba n ma 1oxog seniyenxi
kui,

Xa Wo seewa nha loxoe xa fe ra,

wo a binya wo xa nere ki fanyi ra, wo mu tin
woyenyi fufafu ra,

14 na kui wo fama ne seewade Alatala xa fe kui,

n fa wo xa fe ite wo xa boxi fanyi ma,

wo xa nelexinyi na wo benba Yaxuba ke nan na.»

Alatala xa masenyi nan na Ki.

39

Tinxintarena ranonyi
1 Alatala fata wo rakiside,
a fata wo xa duba ramede,
2 kono wo xa wali naaxi nan wo makuyaxi wo
Marigi Ala ra,
wo Xa yunubie nan a yatagi noxunxi wo ma.
Na nan a ra, a mu wo Xxa maxandi suxuma.
3 Wuli na wo belexee ma, yunubi na wo ma.
Wo wule falama, fe naaxi na wo de kui.
4 Mixi yo mu birama Kkiiti tinxinxi foxo ra,
nondi tide mu na wo xa Kkiitife kui.
Wo birama woyenyi fufafu nan foxo ra,
wo wulee falama naxee toore nun fe naaxi

raminima.
5 Wo luxi ne alo boximase xele.

Naxan na donma, a kanyi faxama ne.

Na xale na bula, boximase nan minima.

Wo luxi ne alo sayele.

6 A gese mu findima dugi ra.

A naxan yailanma na mu noma a makotode.
Fe paaxi na a ra, naxan mu tinxin feo.

7E xulun fe naaxi rabade,

e ghata mixi toonegede, e a faxa.

E xa manoxunyi kobi, e fe xun nakanama nan
tun.
8 E mu wama bonesa xon ma,

tinxinyi yo mu na e xa kira xon ma.
E kira madalinxie nan yailanxi,
naxan mixi xun tima tinxintareya xon.

9Na nan a ra, won makuyaxi tinxinyi ra,

a mu noma won lide.

Won naiyalanyi nan fenma,

kono dimi nan tun sinma won ma.

Won kuye iba nan mamefe, kono won luma koe
tan nan kui.

10 Won na won santide fenfe alo donxui naxan
JNErema a yire masuxu ma.

Won birama yanyi ra, alo won na nerefe dimi
nan kui.

Won luxi ne alo mixi faxaxi senbemae tagi.

11 Won xurundunma alo burun subee,

won wa xui raminima alo ganbe.

Won gbe noxoe nan fenfe, kono won mu a
sotoma.

Won xaxili tixi kisi nan na, kono a makuya won
na.

12 Muxu na na ki ng, barima muxu xa yunubie
wuya,

e findixi seede nan na muxu xilima.
Muxu xa yunubie toma ne muxu ya ma,

muxu bara e kolon, muxu bara muxu ti e ra.

13 Muxu bara i matandi, muxu bara i yanfa.

Muxu bara gbilen muxu Marigi Ala foxo ra.

Muxu bara fe xoroxoe doxo muxu ngaxakerenyie
ma,

muxu 1]{oa.ra wule fala naxee fatanxi muxu bone

ui.

14 Muxu nun tinxinyi tagi ikuya.

Nondi mu toma won ya ma sonon. Yanfanteya
gho.

15 Nondi to xono, tinxintos nan tun tooroma.

Alatala to a to, a tinxinyi mu na sonosn, na mu

rafan a ma. o
16 A a toxi ne mixi yo mu nimisaxi,

a a de rawa Alatala xon ma na fe ma.
Na kui a bara na kisi wali suxu a yete ra a xa

tinxinyi xa fe ma.
17 A xa tinxinyi luxi ne alo kanke makantase,
a xa kisi lu alo a xunyi makantase.

Gbenoxoe luxi ne a be alo donma a naxan
nagoroma a ma,

a xa wakili lu a be alo xinbeli donma.
18 Ala kankan sare fima ne a xa wali ra,

a Xono a yaxuie ma yire makuye, a e sare fi.

19 Tbunadama gaaxuma ne Alatala xili ya ra,

e a xa nore binya kelife sogetede ma han soge-
gorode,

barima Alatala senbe e lima ne alo ye naxan diki
booma a ra.

20 «Xunsarama na fafe Siyon,

Yaxuba bonsoe be naxee tuubima e xa yunubie

xafera. )
Alatala xa masenyi nan na Kki.»

21 Alatala naxe, «N ma saate nan ya e be:
«N Xaxili naxan goroxi i ma,

na n ma masenyi naxan saxi i de i,

nee mu kelima wo xun ma,

nee mu kelima wo xa die xun ma,

nee mu kelima e fan xa die xun ma abadan.
Alatala xa masenyi nan na Kki.»

60

Darisalamu xa dariye
1 «Wo keli, wo xa naiyalanyi bara fa,
Alatala xa nore bara ti wo ma.
2 Dimi bara dusu boxi birin xun na,
kuye bara ifooro na namae ma,
kono Alatala bara ti wo xun ma,
a xa nore bara lu wo ya ma.
3 Namanee fama ne wo xa nore ma,

mangee bendunma ne wo xa looloe xa yanbe
ma.»

4 «Wo wo ya rage wo rabilinyi.

E birin malanxi wo vyire,

wo xa die fafe kelife yire makuye,

wo xa di ginge doxoxi mixie tunki fari.

5'Wo na na to, wo ssewama ne heri ra,

wo bone nelexin.

Bannaya naxan na baa naakiri ma a findima ne
wo ghe ra,

Jnamanee xa bannaya fa lu wo xonyi.

6 Noxome gali wuyama ne wo xa boxi ma,

fafe ra kelife Madiyan nun Efa boxi ma.
Naxee fama kelife Seeba,
e fama Xeema nun surayi nan na,

e nu Alatala matoxo. ‘
7 Kedari xa xurusee malanma ne wo xonyi,

Nebayoti yexee kontonyie lu wo sagoe,
ndee ba serexe gan daaxi ra n ma serexebade

fari.
N ma horomobanxi yanbama ne n ma nore ra.»

8 «Laaba fiixee nerema koore ma alo ganbe
naxee ghilenma e xonyi.

9 Namanee xaxili tixi n na,

Tarasisi kunkuie na yare fafe ra wo xa die ra
kelife yire makuye.

E fama ne gbeti nun xeema ra wo Marigi Alatala
binyafe ra,

Isirayila xa Seniyentoe naxan bara wo xun
nakeli.»

10 «Xonee yati fama ne wo xa tete rakelide,
namanee mangee walima ne wo be.
Hali n to wo naxankata n ma xone kui,

n fama ne hinnede wo ra n ma Kkinikini xa fe ra.
11 Hali wo mu wo xa taa naadee balan,

barima mixie fama ne naafuli ra kelife pamane
ma,

e Xa mangee tixi yare.

12 Si yo naxan tondima walide wo be, a xun
nakanama ne.»

13 «Liban xa wuri fanyie xaninma ne wo xonyi,
alako n ma horomobanxi xa rakeli,
nore xa lu n sanyi tide.

14 Wo gerefae xa die fama ne e yste magorode
WO be,

Wwo yaxuie e xinbi sin wo bun ma.

E fama ne wo xili falade, «Siyoni, Isirayila Marigi
Seniyenxi Alatala xa taa.»»

15 «Hali n wo rabolo ne nu,
mixi yo mu lu wo xa boxi ma,
n fama ne wo findide si xungbe ra,

naxan luma xunnakeli kui abadan.
6 Namanee xa mangee xine fima ne wo ma.

Na kui wo a kolonma ne a n tan nan na Alatala
ra,
wo Rakisima, wo Xunsarama, Yaxuba Marigi

Senbema. _
17N xeema fima ne wo ma wure gbeeli noxoe ra,

n ghbeti fi wo ma wure noxoe ra,

n wure gheeli fi wo ma wuri noxoe ra,

n wure fi wo ma geme noxoe ra.

Bonesa nun tinxinyi nan findima wo xa mangee

ra.

18 Fe kobi mu toma wo xa boxi ma,

gbaloe mu wo xonyi lima.

Wo xa tete xili falama ne «Kisi,»

wo Xa taa naade xili fala <Matoxoe.

19 Soge xa mu yire iyalanma wo be yanyi ra
sonon,

kike xa mu yire iyalanma wo be kog ra sonon.
A kelima Alatala yati nan ma,

a a xa nore fima ne wo ma abadan.
20 Soge nun kike mu dulama sonon,

Alatala nan findima wo xa naiyalanyi ra temui
birin.

Wo xa sunnunyi temui ponma ne.

21 Wo xa nama luma tinxinyi nan kui,

wo xa boxi lu wo be abadan. o

Wo luxi ne alo sansi solie n naxee sixi n belexe
ra,

alako n xa n ma nore masen dunina be.

22 Hali wo xurun, wo senbe luma ne alo gali

belebele.
Alatala nan n na.
N yi wali rabama ne mafuren mafuren.»

61

Ala xa xeera Kisixi
1 N Marigi Alatala Xaxili na n ma,

barima a bara n sugandi xibaaru fanyi kawan-
dide tooromixie bg,

n xa e bone nimisaxi rayalan.

A bara n xee geelimanie xoreyade,

n xa mixie ramini e xa dimi kui.

2 N xa mixie rakolon a Alatala xa hinne temui
bara fa,

a e ghe noxoma ne.

A fama ne e madundude,

3a xa hinne ra a naxan fima Siyonikae ma, naxee
na sunnunyi kui.

A dariye fima ne e ma e xa toore noxoe ra,

a e wa xui madunduma seewe nan na.

E xa nimise findima matoxoe nan na.

E xili falama ne «Konde fanyi Alatala naxan
sixi,»

alako a xa a nore masen duninpa ma.

4 E e xa taa kanaxi yailanma ne,

e e xa tete biraxi rakeli,

e xa yire kanaxi fori findi yire fanyi ra.

5 Xonee fama ne wo xa xurusee de madonde,

e Wo Xa Xee rawalima ne.

6 Wo tan xili falama ne «Alatala xa ssrexedube,
naxee Ala xa wali rabama.»

7«N ma nama xa yaagi masarama heeri gheghe
nan na,

e ke belebele nan sotoma e xa yaagi noxo ra.
E yire belebele sotoma ne e xa boxi singe tagi,
e fa seewa abadan.»

8 «Tinxinyi nan nafan n tan Alatala ma,
kono funmaya rapaaxu n ma ki fanyi.
N mixi sare fima n xui bere nan na,

n mu n ma saate kanama abadan.
9 E bonsoe kolonma ne sie tagi,

e bonsoe luma ne bonsoe ghete ya ma.
Mixi naxee e toma,
e a kolon Alatala xa pama barakaxi nan e ra.»

10 N bara seewa Alatala ra ki fanyi,

n nelexinxi n Marigi Ala xa fe ra,

barima a bara n nakisi,

a bara n matinxin,

alo guba ragoroma mixi ma ki naxe.

A luxi ne alo tonxuma naxan tima serexedube
Xun ma,

alo konmagore naxan ghakuma kon ma.

11 Alatala tinxinyi nun matoxoe raminima neg
dunina ya ma,

alo sartlsi.xorie findima solie ra ki naxe laakoe
agi.

62

Siyoni xa futi
1 «N mu dunduma Siyoni xa fe ra,



Annabi Esayi 62:2 cxlvi Annabi Esayi 62:9

n mu taganma Darisalamu xa fe ra,

han e ghe noxoma temui naxe,

han e Kkisi soto.

2 Na temui pamanee wo xa tinxinyi toma ne,

e xa mangee kaabama ne wo xa dariye ma.

Alatala xili neene fima ne wo ma.

3 Wo findima ne nama tofanyi ra Alatala belexe
kui,

wo Xa mangeya yanba a yi.

4 E mu wo xili falama sonon «Boxi raboloxi,

Xa na mu a ra «Boxi kanaxi.»

E wo xili falama ne <N ma baate,

e wo xa boxi xili fala «Gine doxoe.»

E wo xilima na ki ne barima Ala wo xanuxi,

a bara wo xa boxi tongo a yete be

alo xeme gine tongoma ki naxe.

> Wo fan wo xa boxi tongoma wo yete be na ki
ne,

Ala fan nelexin wo ra.

6 N kantamae tima ne Darisalamu tete fari,

naxee luma Ala maxandi ra wo be yanyi nun koe
ra.

Wo tan naxee Alatala xilima,

wo naxa tagan na raba ra,

7wo naxa wo sabari

han a xa Darisalamu rasabati,

a fa findi tantui ra dunina birin ma.»

8 Alatala a kalixi ne a senbe ra,

«N mu i xa donse sama i yaxuie belexe sonon,

€ mu WO Xa weni neene minma

wo naxan nawalixi.

9 Naxee Xe sama, nee nan a donma tantui ra
Alatala be.

Naxee weni bogi bunduma, nee nan a minma n
ma horomobanxi buntunyi ra.»

10 «\Wo mini taa kui naadee ra,
WO sa n ma npama xa kira rafala!
Wo a yailan, wo gemee ba kirae ra!

Wo xa tonxuma ti sie be. _
11 Alatala xa masenyi nan yi ki dunina be,

<Wo a fala Siyonikae be,

Wo Rakisima na fafe.
A fama wo sare ra. _ _
12 E xili falama ne <Nama Seniyenxi,»

Alatala naxan xun saraxi. _
Wo xili falama ne (Nama fenxi,, (Nama naxan

mu raboloxi.»»

63

Gbenoxoe loxoe
1 Nde na fafe kelife Edon boxi ma,
dugi gbeeli ragoroxi naxan ma,
dugi naxan yailanxi Bosara taa kui?
A senbe gbo, a tofan.
A fa a fala, «N xa a fala wo be nondi ki ma,
n faxi wo rakiside ne!»

2 «Munfe ra i xa dugi gbeelixi alo mixi naxan
weni bogi bunduma?»

3 «N tan keren bara wali alo mixi naxan weni
_ bunduma. o
Si yo mu n malixi na wali kui.

N bara e boron n ma xone kui,

e wuli fa kasan n ma dugi ma han a gbeeli soe.
4N bone nu wama gbe noxoe nan xon.
Xunsare temui bara a li.

5 N mu mixi to naxan n malima,

na kui n bara kisi wali suxu n yete ra,
n ma xone fa n tutun yare.

6 N bara sie boron n ma xone kui,

e fa lu alo siisilae, e wuli lu boxi ma.»

7N Alatala xa hinne fe falama ne wo be.

Won xa a tantu a xa fe rabaxie xa fe ra,

a naxan nabaxi won be.

A bara fe fanyi wuyaxi raba Isirayila bonsoe be,

a xa hinne nun Kkinikini saabui ra. o
8 A a fala ng, «N laxi a ra n ma pama nan yi ki,

maifuya mu na naxee ya mal»

Na kui a naxa findi e rakisima ra.

9 E xa toore xa fe nu a tooroma,
kono a fafe bara findi e xunsare ra.
A bara e tongo,

a e xanin a xa xanunteya nun kinikini kui kabi
temui xon kuye.

10 Kono e naxa muruta a ma,

e fa a Xaxili Seniyenxi tooro.

Na kui a naxa e benin,

a findi e yaxui ra e gerefa.

11 Nama bara a manoxun fe singee ma,

naxan nabaxi Annabi Munsa xa waxati.

E bara e yete maxorin,

«Ala naxan Isirayilakae ragiri Xulunyumi baa
ma,

na na minden?

Ala naxan a xa pnama tongo alo xuruse
demadonyi,

na na minden?

Ala naxan a Xaxili Seniyenxi ragoro a xa npama
ma,

na na minden?

12 Ala naxan Munsa mali a senbe karalanke ra,
naxan baa iboo e ya ra e ragirife ra,

alako a xili xa binya abadan,

13 na na minden?»

Na kui e mu bira.

E senbe nu gbo alo soe naxan a gima.

14 Alatala Xaxili nu malabui fima e ma,

e fa lu alo ninge naxan npooge donma fiili ma.
I bara i xa pama ranere na Kki.

I bara xili fanyi soto na ma.

151 xa i ya ragoro keli koore ma,

kelife i xa kibanyi seniyenxi kui,

naxan itexi, naxan luma nore kui,

i fa a mato i xa xanunteya nun senbe na e yete
masenfe di?

I xa hinne nun kinikini makuya muxu ra.

16 Kono hali Iburahima nun Isirayila neemu
muxu ma,

1 tan nan na muxu Baba ra.

Alatala nan muxu Baba ra,

muxu Xunsarama kabi temui xonkuye.

17 Munfe ra i a niyama, muxu xa i xa kira
rabegnin?

Munfe ra i muxu bone xoroxoma han muxu xa
susa ira?

Muxu Marigi, i xa muxu ragbilen i xa yaragaaxui
kui.

18 T xa horomobanxi nu na muxu belexe,

kono yakosi muxu yaxuie bara menni boron.

19T gbe nan muxu ra kabi temui xonkuye,

kono e tan mu tinxi i Xa yaamari ra,

e mu i xili falama.



Annabi Esayi 64:1 cl Annabi Esayi 64:7

Xa i sa koore rabi ne nu gorofe ra dunina,
geyae serenma ne i ya ra nu.

64

Isirayila xa maxorinyi
1 Dunina rakolon i xili senbema ra,
alako sie xa seren gaaxui kui i ya ra.
A xa lu alo yege naxan dexema,
a fa ye satun a xoroxoe ra.

2 1 bara kaabanakoe raba naxee bara muxu
terenna,

i bara goro, geyae fa seren i ya ra.

3Yi fe mooli mu kolonxi sinden.

I keren nan bara na fe mooli kolon,

i tan naxan mixi malima naxee laxi i ra.

41 fa ne mixi malide naxee tinma tinxinyi ra,

naxee wama birafe i xa kira foxo ra.

Kono muxu tan bara yunubi raba,

i fa Xond muxu ma.

Muxu noma Kkiside sonon?

5> Muxu birin bara findi mixi seniyentare ra.
Muxu naxan nabama i be a noxoxi alo dunkobi.
Muxu xa fe luxi ne alo burexe lisixi.

Muxu xa yunubie na muxu xaninfe alo foye

burexe xaninma ki naxe.

6 Kondo mixi yo mu na muxu ya ma naxan i
xilima,

e mu i xa fe suxuma,

barima i bara i yete makuya muxu ra,

1 bara muxu tooro muxu xa yunubi xa fe ra.

7 Kono yakosi, Muxu Marigi, Muxu Baba,
muxu bara lu alo bende doloxi i yi ra,

i naxan nawalima a xa findi fene tofanyi ra.

Muxu tan nan i belexe wali foxi masenma.
8 I naxa Xono muxu ma Marigi.

I naxa ratu muxu xa yunubie ma.

I ya ti muxu ra, i Xa pama.

91 xa taa seniyenxie bara findi ghengberen yire
ra,

Siyoni bara findi yire maxaraxi ra,

Darisalamu bara kana,

10j xa horomobanxi muxu nu ssewaxi naxan na,

na bara gan.

Muxu harige fanyi birin bara kana.

11 Na birin kui, i tondixi muxu malide?

I 1 sabarima han mun temui?

I muxu naxankatama nan tui?

65
Kiiti nun kisi
1 «N bara n yete masen mixie be naxee mu nu n
xilixi,
mixie bara n to naxee mu nu n fenma.
N bara a fala, <N tan nan ya,

si nde be naxan mu nu xilima.

2 N na n belexe ti ne loxoe birin nama tuli
Xoroxoxi be,

naxan nerema kira paaxi xon e yete waxonyi
fenfe ra.

3 Na pama katama temui birin n naxonofe ra.

E serexee bama sansi yire,

e surayi fan gan serexe ra e xa alae be.

4 E doxoma gaburi seeti ma koe ra,

e xXose sube don, a nun se seniyentare ghetee.

5 E a falama mixie bg, <Wo naxa wo maso n na
de,

barima n seniyenxi dangife wo ra.

Na mixi mooli xa fe XOroXo ' o
alo tuuri naxan tema te yire, a siga mixi ma.»

6 «Yi nan sebexi n ya i,

N mu dundt_lr_na na ma feo.
N na sare birin fima ne e ma.
7N tan wo Marigi naxe,

«<N wo xa yunubi sare fima ne,

wo tan nun wo benbae ma,

barima wo nu serexee bama geyae nan fari,
wo nu fe paaxi raba n na menni.

Na kui n wo xa yunubi sare fima ne wo ma,
wo xa fe paaxie xa fe ra.»

8 Alatala xa masenyi nan ya,

«Mixi na bogi nde bundufe temui naxe,

e fa wa na bogi wolefe,

mixi gbete a falama ne e bg,

' naxa na wole. Ye nde man luxi a kui.

N fan na mooli rabama ne n foxirabiree ra.
N mu e birin paxankatama.

9N Yaxuba xa di ndee rakelima ns,

n Yuda xa di ndee ki n ma geyae ra.

N na n ma geyae fima ne n ma pama sugandixi
ma,

e xXa sabati naa, a fa findi e ke ra.

10 Saron fiili fima ne e ma e xurusee madonma
dennaxe,

Akori gulunba findima malabude nan na e xa
goore be.

N na birin nabama ne n ma pnama be naxan n
fenma.»

11 «Kono wo tan naxee wo kobe soxi n tan Alatala
ra,

wo fa neemu n ma geya seniyenxi ma,

wo fa serexe ba wo xa alae bg,

naxan xilima Gadi <Xunnafanyi kanyi>

Xa na mu a ra, naxan xilima Meni (Maragiri
kanyi,

12 n bara nate tongo wo tan paxankatama san-
tidegema nan na,

wo birin fa faxa.

N bara wo xili, kono wo mu fa.

N bara woyen, kono wo mu wo tuli mati.

Wo bara fe naaxi raba naxan mu rafan n ma feo.»

13 Na kui wo Marigi Ala yi nan fala,
«N ma konyie e degema ne,

kono n wo tan luma kaame nan kui.
N ma konyie e minma,

kono ye xoli luma ne wo tan ma.

N ma konyie scewama ne,

kono yaagi dusuma ne wo tan xun na.

14 N ma konyie beeti bama seewe nan kui,

kono wo tan wama ne toore kui, wo bone fa
ranaaxu wo ma.

15 Wo xili findima ne danke ra n ma pama tagi.
Alatala Senbema wo faxama ne,

kono a xili neene fima ne a xa konyie ma.

16 Mixi naxan dube rabama yi boxi ma,

a na rabama Nondi nan kui Ala xili ra.

Mixi naxan kali tima yi boxi ma,

a na rabama Nondi nan kui Ala xili ra.

Toore dangixi neemuma ne n na, a ba n ya i.»

17 «\Wo xa a kolon n fama ne koore nun boxi
neene daade.

Mixi mu ratuma fe forie ma sonon.

18 Kono n ma daali, wo xa ssewa abadan,

barim% n Darisalamu daama ne a Xxa wo raseewa

an.

19 N seewama ne Darisalamu tagi,

n fe fanyi raba n ma mixie bg,

wa Xui mu mema sonon.

20 Di yo mu faxama a yore ra sonon,

mixi moxi yo fan mu faxama fo a xa simaya
kamali.

Mixi naxan ne keme simaya sotoma, a fa faxa,

a luma ne alo a na faxa a dimedi temui,

a findi mixi dankaxi ra.

21 E banxie tima ne, e sabati e kui.

E wuri bilie sima ng, e e bogi don.

22 E mu banxie tima sonon, mixi gbhetee fa sabati

nee kui, . |
E mu sansi sima sonon, mixi gbhetee fa na bogi

don.
N ma nama buma ng, alo wuri xungbee.

N ma mixi sugandixie scsewama ne e xa wali ra.
23 E mu walima fu ra,

e xa die mu gbaloe sotoma.

E findima Ala bonsoe barakaxi nan na,

e tan nun e Xa die luma na ki ne abadan.
24 Beenu e xa n maxandi, a lima ne n nan bara e

Xul suxu.
Beenu e xa ge fe nde falade, n pan bara na me.

25 Xulumase nun si luma ne kule keren.
Yete nun ninge pooge donma neg yire keren.

Kono boximase luma a balo ra xubutanyi nan na.
E mu fe yo kanama n ma geya seniyenxi fari.»
Alatala xa masenyi nan na Kki.

66
Kiiti nun kisi
1 Marigi xa masenyi nan ya,
«Koore nan na n ma kibanyi ra,
dunina nan na n san tide ra.

Banxi mooli mundun noma tide n tan be?

Yire mundun noma findide n malabude ra?

2 N belexe nan see birin nafalaxi naxee na
dunina.»

Alatala xa masenyi nan na Ki.

«Mixi naxan nafan n ma,

a findixi yete magore nan na,

a gaaxu n ya ra, a n xui suxu.

3 Kondo mixi naxan ninge bama serexe ra
gbansan,

na tan luma ne alo faxeti.
Mixi naxan yexee bama serexe ra ghansan,

na tan luma ne alo mixi naxan bare konyi
girama.
Mixi naxan sansi xori bama serexe ra gbansan,

na tan luma ne alo mixi naxan xoss wuli bama
_ serexera.
Mixi naxan surayi ganma serexe ra ghansan,

na tan luma ne alo kuye batui.

E bara e xa kira sugandi,

kira naxan findixi seniyentarena xonxi ra.

4 Na kui n fan e naxankatama ne,

n fe magaaxuxi ragoroma ne e ma,

barima n to e xili, e mu n ma xili ratinxi,

n to woyen, e mu e tuli mati n na.

E bara fe paaxi raba n ya xori,

e bara kira sugandi, naxan mu rafan n ma.»

5 Wo xa wo tuli mati Alatala xui ra,

Wwo tan naxee gaaxuxi a ya ra,

«Wo ngaxakerenyi naxee wo xonma,

e wo keri n xili xa fe ra, e naxe,

Wo xe} Alatala tantu alako muxu xa wo xa seewe
0.

Kono e fama ne yaagide.

6 Wo bara na sonxoe me kelife taa kui,

kelife Ala xa horomobanxi kui?
Alatala na a yaxuie sare fife.

Na findixi na xui nan na wo naXxan msma.»

7Beenu di bari xone xa a li,

a nan ge di baride.

Beenu toore xa fa,

a nan bara di xeme soto.

8 Nde singe bara yi fe mooli me?

Nde singe bara yi fe mooli to?

Namane noma findide a ra loxoe keren kui?

Bonsog noma senbe sotode temui keren kui?

Kono Siyoni bara foye to keren na.

9 Wo Marigi Alatala naxe,

«N mixi malima han e di bari temuli, n fa e rabolo
na kui?

Ging furi na mo, n mu fama na di bari sooneyade
XE?»

10 Wo tan Darisalamu rafan naxee ma,

WO Xa seewa a xa fe ra.

Wo tan naxee wama a beg,

wo xa nelexin a xa fe ra.

11 Wo fama ne a xipe minde han wo luga,

WO bonesa soto a saabuli ra,

a wo hayi birin fan.

12 Alatala xa masenyi nan ya,

«N bonesa fima ne a ma alo xure xungbe,

n npamane naafuli xaninma ne a xon ma alo
banbaranyi.
A fama ne meenide wo ma alo dinge meenima a

xa di ma ki naxe. _
13 N wo xa toore bama ne wo ma alo dinge a xa

_ di xa toore bama ki naxe.
Na birin toma ne Darisalamu.»

14 Wo na na to, wo bone seewama ne,

wo xa fe sooneya alo nooge naxan toma fiili ma.
Alatala a senbe masenma ne a xa konyie bg,

a yaxui fama ne a xa xone kolonde.

15 Alatala nan na ki, a na fafe te xoora,

a nerema foye xungbe fari.

A a xa xone ragoroma ne senbe ra,

a naxankate ti te ra.

16 Alatala a xa Kkiiti sama ne te nun santidegema
ra,

a fa mixi ghegbe sontode.

17 Alatala naxe, «Mixi naxee sesrexe bama
wondi kui, e fa xose nun bale sube don, a nun
donse seniyentare ghetee Alatala naxee xonxi, e
xa fe fama ne ranonde kerenyi ra.»

18 «N fama ne si birin malande, si naxee xui
wuyaxi falama, n fa n ma nore masen e be e
xa fe rabaxie nun e xa manoxunyie xa fe ra.
19N tonxuma nde luma ne e tagi, n fa e xa mixi
kisixie xee bonsoee tagi, alo Tarasisi, Pulu, Ludu
xali wolie, Tubali, Yawani, nun si ghete naxee na
yire makuyee, naxee mu n xili kolon, naxee mu

n ma nore toxi sinden. N ma xeerae fama ne n
ma nore masende e be. 20 E man fama ne wo
ngaxakerenyie ra naxee toma na namanee tagi.

E fama ne e ra n ma geya seniyenxi fari alo serexe

fama ki naxe. E fama ne e ra soee nun poxomee
fari, e tixi saretie kui. E fama ne na birin na
alo Isirayilakae fama e xa hadiyae ra sesase
seniyenxie kui ki naxe Alatala xa horomobanxi
kui. 21 N serexedube ndee sugandima ne e fan
ya ma, e xa lu Lewi bonsoe seeti ma.»

22 «N tan Alatala, n xa a fala wo bg, a n fama ne
koore neene nun boxi neene yailande wo be. Na
buma ki naxe, wo xili nun wo bonsoe buma na

ki ne abadan. 23 Keli kike ngene serexe ma han
kike neene serexe ghbete, keli malabu loxoe ma

han malabu loxoe gbete, ibunadama birin fama
ne suyidide n ya i. 24 E mixi faxaxie toma ne

naxee murutaxi n ma. Nimasee e furee donma
ne, te fan e sube gan, e fa findi fe magaaxuxi ra

adamadie be.»

